
Carmina qui quondam vates cecinere priorum, 
Magnatum gesta scribere plus nequeunt.

0! utinam magnus superesset Graecus Homerus, 
Doctus et ille Maro, Mantua quem genuit, 

n Aut qui rornana scripsit vel punica bella,
Seu bene qui metris Naso magister erat!

Sed Gualterus ubi, magni qui gesta monarchae 
Scripsit Alexandri conveniente stylo!

O ! si talis adhuc nostros vixisset in annos,
10 Hic cito luceret historialis honor.

Hi quia deficiunt, moneantur qui modo vivunt;
Assumant opus hoc, pluribus ut pateat.

Quod si sufficerem, non quemque monere necesse, 
Ipsemet aggrederer, auxiliante Deo. 

tfi Deficit ecce gradus, et pauca scientia restat,
Estque satis velle si inichi perficere :

Invoco verbigenam Christum, veramque sophiam; 
Adsit ad inceptum, glorificemque Deum.

42

Rex regum, dominus orbis qui conditor almus,

20 Quam nos dilexit, cum bene constituit
Tam justum dominum, prudentem , tamque potentem 

Legibus in pace, tam bene quo regimur!
Qui sua possedit praestanlior hostibus usque,

Nec tulit impune quem nocuisse suis,
23 Quosque rebellantes subjecit strenue, semper 

Parcens subjectis atque tuendo bonos;
Nomen cui notum meritis per climata multa,

Duxque Philippus ei pertinet et proprie.
Plurima dicenda, quae stirpem sanguinis alti 

30 Tangere cernuntur, nunc ea subticeo.
Strenuus athleta quo perdurat sua vita 

Tantus ubique potens nemo resistit ei.
Prospera succedunt, superat contraria quaeque.

Laetus adest semper, laetior absque Croys :
33 Se male noscentes rexerunt ut voluerunt;

Nunc sibi condoleant ac bene prospiciant.
Laetitiam cumulat grati successio nati 

De quo perplura sunt recitanda modo.
Fortis in adversis, aequanimus omnia suffert,

40 Et humilis, patiens sub ditione patris,
Parens divinis praeceptis atque magistro,

Sic bona discebat conditione bona.
Hinc sapiens factus, prudens, astutus et aequus. 

Moribus imbutus, mundiliaque nitens;
43 Inde Deo gratus, subjectus, sed genitori 

Carus, condominans, aequiparandus ei.
Sint dominando simul in dono pneumatis almi 

Cum nato genitor, postea jugis honor.
Tangere propono, solumque monere scientes,

50 Versibus heroicis describere plura volentes,
Materiam dignam sciri, maneat ne sopita;

Nec plus auditor tantum, sed pauca reponam, 
Balbutiendo tamen en doctos incito metris,
De domino comite Cadralesii comitatus,

55 Cui proprium nomen Karolus Burgundia dicit, 
Quomodo prudenter, patienter sive benigne 
Sustulit abjectus fieri genitoris amore.
Ne turbaret eum, tacuit pro tempore, donec 
Aptum discrevit ad fortia mittere posse 

60 Justo manum validam et cautius exigat hostes, 
Hostes namque suos aut et patris aut patriarum, 
Consiliando male, fallentes seu bonitatem 
Principis illustris, si quando credulus exstat,
Illis confidens, quibus ambitio dominatur,

65 Haeredem verum pessumdare si noluerunt,
Quod Deus amovit, ast cetera non memoranda.
Inde comes Croys atque suos discedere mandat,
Sic est versiculus noster bene verificalus,
Exactisque Croys remanet cito gloria pacis.

70 Sufficiant dicta, ne erandia non recolantur.> c;Arma virumque canam; sic et modo fortius instat.
Nobilis iste comes, merito qui dux reputandus, 

Materiam virtutis habens, rem ducit in actum, 
Militiam grandem ducens, validamque cohortem, 

75 Martis laudatos, nec non ad praelia doctos, 
Robustosque viros, juvenes fortes, animosos, 
Congregat intrepide, regnum sic visitet apte.
Lilia, plus regem Ludovicum visere tentât 
Ex certis causis, quas hic in mente gerebat;

80 Sed pro justitia cum plebis commoditate 
Ac regni fructu, per consilium dominorum 
Comparium, cujus bis par dominus pater exstat, 
Nunc iter arripiens, primo parendo parenti,
Dicit eique : « Vale », genibus flexis, « venerande » 

85 Ut pater et natus tam dulciter oscula praebent,



331 LIBER KAROLEIDOS.
Inter et amplexus lacrymae funduntur amicae.
« Hortor, ait genitor, fili, nunc pelle timorem ;
» Indue mente virum, Gedeonis signa capesse.
» Si sit et ingratus rex immemor ante bonorum,

90 » Ut prius invadat, sit honor Burgundius in te,
» Utque Titus remeas, praelatus Vespasiano.
» I, fili care, semperque vale, quoque salvum 
» Te servet Summus, Andréas sitque patronus. »
Quid moror in multis ? Ait omnibus : « Ecce valete. »

95 Ardua mente gerens, tacite meditatur agenda.
Lilia fert armis, merito gerit atque leonem.
It comes accinctus vassallis undique, gaudens 
Scandit equum, breviter proceres comitantur herilem. 
Principium tale vix quisquam dux habiturus:

100 Nec fuit armata similis sub tempore nostro.
Seu campos peragrat, transit seu flumina, colles, 
Pacifico more, persolvendo bene cuncta,
Usque quo Parisius regalem transeat urbem ;
Quae caput est regni, fortis plenissima plebis,

105 Sumptibus innumeris, donec perquirere possit 
Si veniant celeres regis fraterque duces hi 
Dux Brito, Calabriae, Bourbon, comites quoque plures 
Stirpis regalis, pro consilio statuendo,
Ad quod inardescit plus his comes hic probitate,

110 Optans omne bonum cum justitia reparari.
Dum sic incedit et cuncta prospera credit 

Regni regnorum, medio captu fluviorum ,
Sub divo recubans, sed habens tentoria multa,
Juxta rus vel locum Mons-Lehery male dictum 

415 Propter prostratos, collisos et jugulatos,
Mane die martis sexta decima quoque mensis 
Quintilis, dum sol tangit fervore leonem,
Sic sol justitiae leoninos lustrat ubique.

Hic leo tam forlis, alii rubeicjue leones 

120 De Luxembourg perstant, validique barones.
Primo pater magnus dominusque comes Ludovicus 
De Sancto-Paulo, natis tribus annumeratis, 
Fralreque germano domino Jacobo memorando, 
Fratribus et binis de Fiennes sanguinis horum.

125 Ac probus is miles de Hauburdin..............
Hi qui gestabant armis et corde leonem,
Et multi plures, majores sive minores.
Quamvis diversa gestent insignia Martis,
Attamen in multis bona pectora sunt leonina.

130 Istis accinctus eo fortior est leo fortis.
Indequc magnanimus qui de Ravestain herus extat, 
Necnon Burgundus dominus Bastardus honoris, 
Astant, et plures in armis valde viriles,
Castra metantes, regem procul esse putantes :

135 Improvisus adest et tota potentia secum.
Aestimat opprimere cunctos vel pellere regno;
Sed Deus ex alto praestat fidentibus in se,
Datque suis animum potiores vincere posse. 
Desuper in paucis plus quam victoria multis.

140 Mane die dicta, cum rex apparuit illic,
Lilia mirantur plus millia, totque videntes 
Nostri vassalli statuunt istic sua castra.
In primo dominus primicerius Ludovicus 
Cognoscens Francos et qualiter aggrediendos,

145 Pluribus expertus, acies constituit apte, 
Confortatque suos ut plus fierent animosi;
Nam pars adversa numerosior est triplicata,
Semper crescendo, donec fugiendo recedant. 
Adveniunt avidi multi magni quoque fortes,

150 Plumis in capite, nec non et equis phaleratis,
Auro splendentes ac argento quoque plures;
In s}!vaeque modum gestant hastas numerosas

Sic ut terrerent qui raro talia spectant.
Terrentur pavidi, sed constant corde leones,

155 Qui satis astuti statuunt deffendere sese.
Pervigiles perstant in equis ad bella parati 
Ut se disseminent, invadant aut prius hostes.

Nobilis ecce comes, princeps fortis metuendus, 
Stans hilaris gaudet cernens insignia regis.

160 Intrepidus sperat acquirere posse triumphum.
Regia majestas confidit non superari.
Casus favoris nescit mens ulla virorum,
Velle Dei nec scit, obstat qui saepe superbis, 
Exaltans humiles, deponit nempe superbos:

165 Qui talis, vel quis humilis, probat exitus ex se. 
Quisquis confessus Dominum devotius orat,
Invocat atque pie succursum quisque merere,
Se cruce consignat et equum calcaribus urget.
Tunc cito vexilla sunt hinc iflincque soluta,

170 Partibus ambabus ad bellum sicque paratis.
Cum rex sic venerit et non invadere tentet,

Taedet magnanimos quasi perdere tempus inane. 
Dicunt unanimes audaci corde leones :
« In virtute Dei versus Francos gradiamur 

175 » Ut quid praetendant et eorum velle sciamus. » 
Appropinquando junctu noscunt inimicos;
Ordine procedunt magno clangore tubarum.
Amplis vexillis procedunt arcitenentes.
Mittuntur colubri, serpenlinulae, quoque tela,

180 Missilibus mixtis penetrantibus atque sagittis.
Intrant sic ludum Martis mittendo salutes,
Et tunc miscentur hostiliter impetuose.

Fit clamor, magnusque pavor, pavidique recedunt, 
Qui, dum sic fugiunt, capiuntur vel trucidantur :

185 Incurrunt dedecus victore carens et honore.
De comitis parte plures cecidere pedestres,
Cum nimis audaces sequerentur longius hostes. 
Hastis abjectis aut fractis, durius instat 
Bellum mortale, nec non horribile visu.

190 Arripiunt gladios duros pariter peracutos,
Ictibus ac magnis se percutiunt iterando, 
Continuando diu, constantes in probitate5 
Prosternunt equites fortes et equos jugulando. 
Occidit et si quis, occiditur immediate:

195 Tempus parcendi non est, vel locus miserendi. 
Inter et aurigas nostros cecidere volentes 
Plures plumbatis baculis Francos necuere.

Non est scribendus sanguis, qui funditur illic. 
Clamor et altisonus tinnitus personat echo,

200 Longius auditus terror super aera sparsus;
Nec mens, nec calamus conscribere cuncta valeret 
Nec sit altiloquus, sed tantum sit monitivus.
Sed quid plura noto, non scripturus nisi scita? 
Postponam ficta, cum sim non ipse poeta.

205 Tendit ad occasum sol pallidus, et quasi tristis 
De nece multorum non vult producere lucem,
Dum leo sic fortis, rubei comitesque leones 
In campo stabiles, invincibilesque manerent,
Nec labor aut aestus seu sudor distrahat ipsos.

210 Convellunt, sternunt, perimunt quot lilia cernunt. 
Vultum monstrarunt, cum sperent illa domare. 
Quod rex prospiciens ac esse suis spoliatum,
Huic ammiratur, jurans per paschata Divi, 
Consuluit fugere, nec plus maneat, sine laude,

215 i;t sic evadat et Parisius cito tendat.
En Karolus victor manet in campo velut Hector.

Est is magnanimus, prudensque comes Ludovicus 
Cum reliquis cunctis victoribus associatis.
Observant campum, retinent pariterque triumphum,

220 Audacter remanent si qui pugnare redirent.;
Non qui est redeat, fugiunt quia quique leonem :
Tunc facies hominis, facies producta leonis.

Ex hac militia procedunt commoda multa,
Et quasi propinqua pereunt dispendia plura.

223 Postquam venere domini prius intituiati,
Qui cito post bellum sensere resistere nullum,
Foedere conjuncti concordantur cito regi.
Pax est firmata loca regni per spatiosa.
ConCors ContentUs reX est nosCendo LeoneM :

230 Versiculus propior Domini cito denotat annos '.
Rex prius, ut libuit, se credit omnibus u ti,

Sed non sic fieri satis est post praelia doctus.
Mitior est factus faciem cernendo leonis,
Et postquam didicit, clementia nascitur inde.

233 Rege volente, pares connestabulum statuere
Armis famosum dominum comitem Ludovicum,
Cui gladium regni committunt non sine causa;
Viribus excellit, minor est et laus sua vero.
Sic verbis parco, quia fautor forte notarer.

240 Nec sine consilio majestas regia perstat,
Magnipotens dominus se subdens Omnipotenti.
Si facit ut sapiens, non nostris plus nociturus,
Principe vivente nostro pax, nemo nocebit :
Vivat longaevus horum qui causa bonorum !

1 (."auteur a soin de faire remarquer qu’il a Concors comemus rex esi noscendo leonem,
placé ici un chronogramme. 0n tr0Uve le chiffre lilio.

En effet, en relevant les lettres imprimées en Le traité de Conflans,auquel il est ici fait ail 
majuscules dans le vers : sion, fut conclu au mois d'octobre I4(ü>.

243 Nunc male consulti paveant merito Leodenses, 
Ni bene suffulti sunt poenis quam Ninivenses; 
Illis nam minae remanent, his non vero poenae. 
Sed melius cecidit, Lamberto forte precante. 
Jupiter arrisit, Saturno Marleque junctis.

230 Magnifice rediens princeps haec fortius egit, 
Indomitos Legios nam legibus instruit apte, 
Pontificique suo concordans ante rebelles.
Sic bene consulti devitant verbera, mortem 
Et mala guerrarum, freti dulcedine pacis.

233 Armipotens Carolus Legios sine clade subicit; 
Armipotens clemens haec gessit, sed minus anno. 
Haud sine praedictis leoninis ulla peracta,
Quae sunt miranda nisi Summus adesset eidem.

Sed Deus adjutor, comitis nostri quoque tutor, 
•260 En servavit eum, per quem sunt omnia facta. 

Nos exaudivit devote laetaniantes.
Devotis precibus merito laudabimus ipsum, 
Omnes assidui grates referamus eidem :
Illuc qui duxit Raphaël, perduxit et istuc,

263 Ast homo si fuerit, magno laudandus honore.

Hortentur cuncti juvenes, mediique, senesque. 
Cum mare laetetur conjux et tota sequela;
Exultet nauta, mercator, rusticus inde;
Occurrat clerus totus, populusque paratus;

270 Occurrant pueri conclamantes sibi Noël.
Quisque bono corde venienti dicat : « Avete », 
Clamans in portis : « Semper vivat Leo fortis,
« Qui victor rediit magna cum laude triumphi ! »
His et pro multis mecum dicat modo quivis :

273 « Laus Domino! vivis pax sit, requiesque sepultis! »
43

Qualiter acceptus genitori non modo dicam, 
Oscula, complexus et vulnera quanta paterna, 
Laetitiam mentis non audeo scribere certe : 
Adjungent reliquis melius qui postea scribent.



E SCRIPTIS

PETRI MONACHI BETHLEEMITICI
CHRONICA EXCERPTA.

I.
Tumultus in Francia.

Carolus sextus Francorum rex, postquam apud Roesbekam villam non 
longe a Cortraco Flandriae oppido anno salutis M° CGC0 LXXX1I0, quinto 
kal. decembris, potitus victoria ostensione auriflammae, multa millia Fla- 
mingorum interfecisset, in aedibus publicis senatus et scabinorum ipsius 
oppidi litterae repertae sunt, quas eo misisse, qui Parisiensis factionis 
contra regem erant, subscriptio notabat. Aegerrime id Carolus tulit, et 
primo vere sequentis anni Parisiensium contumaciam retundere statuit, 
et pene quadringentos capite truncavit.

II.
Alius tumultus.

Parum temporis intercesserat cum rex apud Cenomanos constitutus 
capitis turbationem (non sine suspicione suscepti toxici) pene usque ad

furiam incurrit. Hanc auxit et in februario sequente alia turbatio. Rex 
enim larvalibus faciebus (ut fit in carnisprivio), cum aliis nobilibus, nobi­
lium feminarum domos, choreis intentus, visitabat, cum ecce occulte non 
sine rumore proditionis a nescio quo flammis exuritur, et pene igne et 
fumo praefocatur sub specie ludi. Exinde tanta turbatio cerebri regem 
invasit ut plerisque temporibus capax non esset rationis. Magna hinc con­
tentio oritur quis principum aulam regiam directurus sit. Tandem inter 
Aurelianensem et Burgundiac duces gravis controversia exurgit, innume­
rabilium malorum origo.

III.
De disturbio in episcopatu Leodiensi.

Anno M° CCCC0 V°, gravis dissensio, domino Joanni de Bavaria electo 
confirmato Leodiensi, patriae ac oppidis terrae Leodiensis supervenit. 
Tumultibus his dietim augmenta capientibus, communis populus totius 
patriae dominum Henricum de Perweys in tutorem, et dominum Theodo­
ricum ejus filium in episcopum, postularunt. Cujus confirmationem, rejecta 
obedientia romana, ab asserto summo pontifice in Avenione residente 
obtinuerunt. Rebus in deteriora labentibus ad apertum bellum deventum 
est ut latius infra dicetur.

IV.
Spectabiles viri Leodienses Lovanium fugiunt.

Hujus occasione aliquot viri praeclari in dignitate constituti Leodio 
Lovanium profugi ob familiarem cum domino Godefrido de Curia vivendi 
consuetudinem, postmodum in fundatione monasterii Bethleemitici facti 
sunt cooperatores. Inter hos fuere magistri Henricus et Aegidius Wynans, 
fratres, ambo legum et decretorum doctores canonici Sancti Lamberti, 
magister Aegidius de Villamont, decanus Sancti Dionisii, et alii plures.

V.
De scismate quod fuit in Sede Apostolica mullis annis.

Bonifacio VIII et Benedicto XI Romanis pontificibus in urbe Roma de­
functis , electus est dominus Bertrandus Burdegalensis episcopus in sum­
mum pontificem. Qui cum eo tempore in Francia legatione fungeretur, 
advocat dominos cardinales Lugdunum, et, praesente rege Franciae, coro­
natur, imposito sibi nomine Clementis V. Hic cum caeteris pontificibus 
sequentibus usque ad Gregorium XI in Galbis aut Avenione sibi residen­
dam statuerunt, Romana urbe per annos ferme LXX derelicta. Mortuo 
autem Urbano V°, dominus Petrus Bellifortis cardinalis eligitur in Grego­
rium XI summum portificem. Huic insinuarunt Sancta Brigitta et aliae 
nonnullae devotae personae, juxta revelationes sibi divinitus factas, omnino 
divino beneplacito firmatum esse Apostolicam Sedem in urbe romaua apud 
Sanctum Petrum constituendam, alioquin gravissimas a Deo in pontificem 
iras superventuras, si imperatis non obtemperaret. Anno igitur 31° CCC° 
LXXII0, cum magna multitudine Britonum, Romam venit. Qui postmodum, 
amicorum et cardinalium consiliis, dum rursus Avenionem redire cogitat 
Omnipotens summum pontificem ab hac luce subtraxit. Quo defuncto do­
mini cardinales concordare non poterant, aliis cupientibus pontificem 
residentiam facturum in urbe, aliis contra in Avenione. Adventus cardi­
nalium, qui in morte pontificis absentes fuerunt, magis auxit discordias 
adeo ut omnis spes auferretur ex collegio apostolico posse creari pontifia 
cem. Intratur conclavo uno dierum apud praedicatores praeparato, cum 
tubis et.aliis musicis instrumentis. Clamabant aliqui de populo : 0 Romano, 
o Tevolano, o Italiano ! petentes romanum vel italum pontificem. At do­
mini cardinales elegerunt dominum Bartholomeum archiepiscopum Bar- 
rensem, vicecancellarium, in pontificem. Altera die indutus papalibus ves­
timentis intronisatus est, et ei obedientiam omnes cardinales praestiterunt 
et die sancto Paschae solemniter eum coronaverunt, imponentes ei nomen 
Urbani VI. Septem vel secundum alios tribus mensibus sequentibus, omnes 
actus apostolico debitos in divino olficio, in consistorio, in cancellaria et 
poenitentiaria cum eo exercuerunt. Post quae tempora, cum cardinales

semel et iterum ad se vocatos admonuisset ut a muneribus accipiendis manus 
abstinentes haberent in causis agendis vel auxiliis praestandis, dicens se 
acerrime puniturum in simonia deprehensos aut injustas causas foventes, 
sibi placere et ita velle ut pompam tantam famulorum et equorum dimit­
terent et sumptus tales superfluos pauperibus et reparandis ecclesiis tri­
buerent, se Romae mansurum, neque cuiquam suadenti ut in Franciam 
abiret, obtemperaturum. His rationibus vexati cardinales gallici, qui pro 
arbitrio animi sui omnia prius agebant, in aestivos calores urbis querelam 
facientes, cum bona venia summum pontificem rogant ut aerem mutaturi 
(sed revera severitatem Urbani veriti) Anagniam proficisci liceat. Anagniam 
primo, inde Fundanam civitatem aderunt, Urbanum VI pontificem factum 
dicunt vi et clam coronam pontificatus accepisse, electionem illam et coro­
nationem in loco non tuto habitam, cum a populo coacti sunt Italum 
potius quam Gallum eligere. Ob has causas, ut ipsi dicebant, Sede vacante, 
octo namque erant, Robertum Gebennensem cardinalem, hujus factionis 
principem, pontificem deligunt, eique Clementis septimi indita appellatio 
est. Hinc magna discordia in ecclesia Dei orta et diuturna et duratura 
cum pars Christianorum principum Urbano, pars Clementi faveret. Caro- 
lus enim V, Francorum rex, Clementis partes secutus, amicis sibi princi­
pibus scribit ut idem facere dignentur. Rex Bohemus et comes Flandriae 
non statim acquieverunt sic, nec Brabantia. Leodiensis sedes, Coloniensis, 
Moguntinensis et tota Alemania cum tota Italia Urbano favebant. Carolo IV 
Romanorum imperatore defuncto, filius ejus Wenceslaus Romanorum rex, 
ut in mortui patris locum veniret coronandus, Urbano adhaerebat, a quo 
diadema suscipere sperabat. Continuatur hoc scisma in ecclesia Dei annis 
ferme XL adeo subtile et perplexum ut etiam doctrina praestantes aut 
bona conscientia viri discutere nequirent liquido an motus a Romanus 
illatus sufficiens videri debuerit ad constantem virum permovendum, ut 
metu mortis evadendae Urbanum papam eligeret; atque propter hoc cui 
magis e duobus foret adhaerendum, anceps valde multos detinebat haesi­
tatio. Quintodecim pontificatus sui anno Clemens VII in Avenione moritur, 
suique sequaces Petrum de Luna utrius juris doctorem famosissimum in 
Benedictum XIII pontificem elegerunt. Nec minus in urbe Romana cardi­
nales suam abundare justitiam prae Gallica obedientia praedicabant : id 
enim, ut ait Seneca, sapit quisque quod didicit. Defuncto Urbano sedis

suae anno undecimo Bonifacius IX subrogatur. Deinde succedit Innocen­
tius VII, relinquens sedem Gregorio XII, qui Constantiae papatu benigne 
cessit. Interea Pisana in civitate, multis praelatis et nobilibus congregatis, 
duobus de papatu contendentibus, eligitur Petrus Philargi Cretensis, Petrus 
de Candia vulgariter dictus, ordinis Fratrum minorum, et doctor sanctae 
theologiae insignis, archiepiscopus Mediolanensis; sed non erat hoc medi­
camentum scismatis, sed magis incrementum.

VI.
Calamitas et dissensio in episcopatu Leodiensi.

Non erat minor dissensionis turbatio in dioecesi Leodiensi. Arnoldo enim 
de Hoorn ex Trajectensi sede in Leodiensi cathedra sublimato et translato, 
episcopatus sui anno X defuncto succedit Johannes de Bavaria, Alberti 
Bavariae ducis filius. Qui electus et confirmatus anno M° CCC° XC°, men­
sis julii die x inthronisatus est. Quinto anno subséquente propter dissen­
siones obortas transtulit electus iste dominus Johannes de Bavaria curiam 
oflicialitatis in Diest.

VII.
Conjuratio Leodiensium contra episcopum.

Pace utcunque informata, anno M° CCCC0 III0 fit conjuratio multorum 
Leodiensium (qui se vulgari vocabulo Heydroets nuncupabant) in electum 
suum, cujus jurisdictionem spiritualem evertere conabantur, et susceptio­
nem sacerdotii post tot annos suae electionis imponere nitebantur. Sed 
conatibus illorum dum prudenter obviatur, illi populari tumultu in rabiem 
versi, episcopales ac canonicales proventus vi invadunt, reditus omnes 
diripiunt, canonicorum aliquos in vincula conjiciunt, alios in exilium 
mittunt, et anno M° CCCC0 IV0, dominum Henricum de Perweys, baronem 
Brabantiae, mamburnum sive tutorem Leodiensis ecclesiae constituunt.

VIII.
Scisma in ecclesia Leodiensi.

Erat autem istud non initium sed incrementum quoddam futurae deso­
lationis; nam, crescentibus malis ausibus impiorum hominum, cum circa 
Pascha dominus electus anno M° CCCC0 VI0 cum tota curia sua Trajectum 
proficiscitur, omnes communitates patriae Leodiensis unanimiter rebel­
lantes, dominum Theodoricum de Perweys in episcopum, et dominum 
Henricum patrem ejus in mamburnum Leodiensis Ecclesiae unanimiter 
elegerunt, et a canonicis Sancti Lamberti hanc electionem subsignari et 
sigillari mandaverunt, et contradicentes pene omnes exilio damnaverunt. 
Disturbantur quaquaversum honorabiles viri, diversarum ecclesiarum 
praelati et canonici, quorum plurimi Lovanium multo tempore illic rese­
derunt. Erant insigniores ex his domino Godefrido de Curia, fundatori 
monasterii Bethleemitici, commensales, atque postea hujus monasterii fun­
dationis maximi cooperatores.

IX.
Leodienses deficiunt a vero papa.

Leodienses inierim cum suo mamburno ab obedientia Romana se sepa­
rant, ad antipapam in Avenione residentem se conferunt et ab eo novi 
electi confirmationem impetrant.

X.
Leodienses obsident Trajectum et profligantur.

In profesto Sanctae Catharinae anno M° CCCC0 VII0 mamburnus et tota 
patria Leodiensis Trajectum obsidet : quam obsidionem, etsi hiemis aspe­
ritas incommodam illis faciebat, tamen usque ad*festum Epiphaniae con-

tinuarunt. Exinde soluta obsidione in fine maii eam rursus instaurant, et 
usque ad xxm septembris (quando de ea obtinenda certatum est) constan­
ter in ea perdurant Adveniunt autem hac die Joannes Burgundiae dux, 
et Wilhelmus, Hollandiae et Hannoniae cornes, qui suppetias ferrent Ba- 
varo Leodiensi electo, et conciderunt ibidem in praelio dominus Henricus 
mamburnus, et filius ejus novus electus; omnisque nobilitas et fortuna 
Leodiensium simul cum illis corruit. Dubius aliquamdiu belli impetus fuit. 
Attamen dux Burgundiae cum suis victoriam reportarunt. Bavarus autem 
electus ex Trajecto, principibus victoribus gratias habiturus, advenit, et in 
vicem susceptae liberationis permisit ut victores principes pro arbitrio 
suo quascunque vellent subjectionis leges Leodiensibus statuerent. Erat 
autem pluribus annis angustiarum conspicere miserias, quae post decen­
nium tandem, Bavaro electo episcopalia jura resignante, in Constantiensi 
consilio finem acceperunt.

XI.
Canieracensis dioecesis diversis pontificibus adhaeret.

Sed nec Canieracensis ecclesia quieta erat. Ea enim pars quae gallica 
utitur lingua, sub obedientia Avenionensi erat; reliqua vero quae teu- 
tonica lingua utebatur, sub obedientia erat pontificis romani, ex cujus 
commissione dominus Joannes Bavarus, electus Leodiensis, vicarius et 
commendatarius ecclesiae Canieracensis habebatur et scribebatur.

XII.
De gravi haeresi in Bohemia orta.

Gravissima hoc tempore in Bohemia exoritur haeresis. Aegre ferentibus 
clericis Bohemis universitatem Pragensem per teuthonicos doctores guber­
nari, supervenit quidam ex Anglia, portans secum libros Joannis Wicleff 
haeretici, cujus doctrinam plurimi novarum rerum cupidi amplectuntur, 
et authoritate Wenceslai regis et tyranni fulti uno die duo millia, et altero

U

tria millia studentium abire coegerunt, qui non amplius itinere unius 
diei in Lipsensi oppido novam et catholicam universitatem condiderunt.

Sed Wicleflistae, authoribus Joanne Hus Dresensi, Jacobello Misnensi 
et Joanne quodam monacho Praemonstratensis ordinis, multa doctrinae 
catholicae contraria seminare coeperunt, praedicantes romanum pontificem 
aequalis tantum esse potestatis cum caeteris episcopis, purgatorium nul­
lum esse, sanctas imagines non colendas sed delendas, daemonia reppe- 
riisse et instituisse quatuor mendicantium ordines, sacerdotes pauperes 
vivere debere, confessionem in cubiculo Deo factam sufficere, caemite- 
riorum usum esse supervacandum, sacerdotem in quocunquê loco missam 
facere posse, in canonicis horis persolvendis frustra deleri tempora, jejuniis 
ecclesiae nihil inesse meriti, communicandum unicuique fideli sub utraque 
specie, ac multos alios errores. Invalescente autem hac doctrina, apud 
Glatoniam nobile monasterium ordinis Praedicatorum funditus evertunt et 
omnia bona diripiunt. Hinc curritur in ecclesiis passim et monasteriis, et 
nobilissima Superis dicata templa ferro igneque vastantur, totisque viribus 
agitur ut ecclesiastici omnibus spoliati divitiis, secundum primitivam eccle­
siam (ut dicebant) pauperes, eleemosinis sustententur.

Sigismundus imperator malo usus consilio, primo Tureos vincere quam 
haereticos cohibere voluit; sed, intérim convalescentibus haereticis, ab eis 
subactam perdidit Bohemiam, et contra Tureos male defendit Hungariam. 
Sophia autem regina, dum in Sigismundo non est auxilium, ex thesauro 
regio copias comparat. Pugnatum deinde quinque diebus continuis nocte 
dieque saevissimis animis. Multi utrimque caesi, nec tamen haeretici victi.

In.eo praelio Giska quidam Bohemus nobilis et dux exercitus, ad mortem 
vulneratus, jubet ut, se mortuo, corpus excorietur, et de pelle ejus tym­
panum additum grandi pelvi fiat, victoriam cunctis hoc sonitu in bello 
animatis pollicens affuturam. Hinc grandium tympanorum corio pelvi 
superducto usus apud Alemannos horridum sonum facientium in bellis 
inolevit et usque hodie perseverat.

In eo praelio etiam occubuerunt duo sacerdotes Procopii dicti et unus 
Joannes monachus Praemonstratensis haeresiarcha, quorum corpora fere­
tris imposita caeca et vesana haereticorum plebs circumferentes, maxima 
cum reverentia quasi sanctorum reliquias, decantaverunt responsorium: 
« Isti sunt sancti qui pro testamento Dei, etc., » quod de martyribus canit

Ecclesia. Diversis praeliis postmodum fatigati, vix hodierno die Catholicae 
Ecclesiae se subdiderunt.

XIII.
Dissensio gravis duorum imperatorum.

Ecclesiastico statu turbato, necesse fuit et principum potentias turbari. 
Ostendit hoc turbatio gravis hujus temporis duorum de imperio conten­
dentium. Glorioso enim imperatori Carolo IV, Bohemiae regi, filius erat 
Wenceslaus nomine, qui patre suo vivente et procurante adhuc juvenis 
Romanorum rex creatur ab imperii electoribus. Qui ab ingenuis et vir- 
tuosis moribus paternis omnino degenerans, saepius monitus , nec emen­
dationi insistens, tandem ab electoribus destituitur, et Rupertus Bavaro- 
rum dux ac Rheni palatinus comes, vir justus et catholicus, Romanorum 
rex instituitur. Coronatur a Coloniensi archiepiscopo Aquisgrani. Siquidem 
Wentzelaus electus fuit in regem Romanorum anno M° CCC° LXX° rogatu 
et consensu patris sui. Et anno LXXXIX insurrexit gravis querela elec­
torum imperii in improbos mores suos. Tandem anno M° CCCC0 Rupertus, 
alias Robertus, electus est in imperatorem, vir optimus; sed fuit antea 
contentio istorum duorum imperatorum usque ad obitum Wenceslai regis 
Bohemiae, qui tamen nunquam coronam imperii a summo pontifice ac­
cepit. Haereticis in Bohemia ignavia Wentzelaus et negligentia, dum primo 
furori eorum non restitit, totius regni perditionem et haereticorum nume­
rositatem seu augmentationem, heu ! vivus procuravit.

XIV.
Dissensio gravis regum Franciae et Angliae quae partim Brabantiam

tangit.
Sed ut viciniora nobis mala rememorari placeat, nulla, puto, tempestas 

turbationes regnorum Franciae et Angliae superavit. Nam Francorum qui-

dem regis fortuna adversitatis et miserationis plena fuit, et locuples illa et 
opulenta divitiarum Francia calamitatum frequentia attrita quasi tabescere 
et obtupescere coepit. Toto enim regno hinc a Burgundionibus, inde ab 
Anglicis, mox etiam ab his qui saluti patriae se consulere dicebant, ita 
tumultuabatur ut dicere difficile esset hostis sive an Francus plus damni 
miserabili populo importaret. Eo quoque iniquitas fortunae increvit ut 
Carolo VII, illius temporis regi, Bituricenses tantum obedirent, et hinc ab 
hostibus Bituricensis rex vocaretur. Cuncta enim Francia pene in Anglo- 
rum et Burgundionum potestate redacta fuerat. Quae enim militum sparsis 
in locis cohortes vel praefecti arces seu alia castra tenebant, nullo stipendio 
eis soluto, et sicut ab hostibus quod poterant, rapiebant, ita et ab amicis 
et obtemperantibus pro eorum tyrannica libidine auferebant.

XV.
Henricus rex Angliae scribit se regem Franciae.

Henricus Angliae rex nomen regium Franciae sibi usurpabat publicis 
ac privatis litteris, sigillo monetaque Franciae et Angliae regem se appel­
lans. In primaria praeterea Francorum civitate Parisius, temporaria ambi­
tione superbiens, quamquam in Anglia unum (ut ferunt) annum agens 
educaretur, regia appellatione atque administratione usus est. At con­
suevit divina prudentia, quo magis homines ex commutatione rerum 
doleant, iis quos pro scelere eorum ulcisci voluerit , secundiores interdum 
res diuturniorem impunitatem concedere. Ita interjectis annis ad hunc 
quoque modum humanarum rerum mirabilis conditio facta est ut in 
sublime provectus casurum se merito formidet, dejectus autem nequa­
quam animo tabescat. Henrico enim Anglorum regi illustre concessit for­
tuna exordium, deseruit tandem eum, et utroque regno privatum misera 
servitute senescentem affecit. Carolo Francorum regi tristia fuere primor­
dia, post multas adversitates pace fruitus est. Quam tamen ei et severior 
et diuturnior fortuna concessisset, si non Ludovicus Aurelianensis dux, 
regis germanus, anno M° CCCCc VII0 factione Joannis Burgundorum ducis 
occisus fuisset. Ac demum resarcita utrumque pace apud oppidum Picar-

diae Monasteriolum maritimum, interjectis aliquot annis, pax violatur. 
Dolose Burgundorum dux, praesente rege, a Tanguido de Castris, defuncti 
Aurelianensis ducis familiari, occiditur : quae mors ab ejus defuncti fdio 
Philippo tanta vindicta expiata est ut maxima Francorum desolatio ac 
regni ac partium adjacentium sequeretur.

XVI.
Turbatio cjravis in Brabantia et finibus ejus.

*■
Defuncto Wencelao duce Brabantiae, Wilhelmus dux Gelriae tria do­

minia Gangelt, Vucht et Milleni repetii a ducissa Joanna, injuste tamen, 
quia etsi Joannes dominus de Heynsberge illa impignoraverat Eduardo 
duci Gelriae, Eduardus eadem tamen dominia Joanni comiti de Moersa 
impignoraverat, a quo comite dux Brabantiae titulo emptionis possessor 
horum bonorum factus est. Sedecim annis habuit Brabantia praelia multa 
et graves inimicitias cum hoc Gelriae duce. Albertus comes Hollandiae, 
Philippus dux Burgundiae, episcopus Coloniensis, demum rex Franciae, 
alternatim, nunc unus, nunc alius, pacem facere conati, nihil profecerunt. 
Dux enim diffidens justitiae suae, aut pacis foedera contemnebat, aut inita 
violabat, aut treugas conceptas dissipabat.

XVII.
Dominus Everardus T ’Serclaes occiditur.

Pendente hac tanta dissensione rerum per quosdam necessarios domini 
de Gaesbeke miles quidam Bruxellensis dominus Everardus T’Serclaes occi­
ditur, fit seditio magna, omnesque cives Bruxellenses, in vigilia Paschae 
tumultu populari egressi, castrum de Gaesbeke oppugnant et terrae fon- 
ditus aequatum expugnant.

XVIII.
Nobiles Brabantini sibi mutuo infesti, maxime aulici ducissae

Joannae.
Illustris vero ducissa Joanna vidua, aevo gravis, ducatus gubernacula 

remissione justitiae regebat. Hinc nobilibus terrae magna libertatis licentia 
facta est, qua saepius, aequitate et justitia posthabita, quisque nobilium 
suo vivebat arbitrio. Quare dum quisque quae sua sunt quaerit, dissen- 
tibnes, contentiones et differentiae maximae inter eos exortae sunt, adeo 
ut injuriarum et injustitiarum in alterutros grassatio plurima fieret, et ut 
quisque potentior, eo truculentior, plus sibi ipsi augere conabatur volun­
tatis et potentiae, et aequalibus aut inferioribus plus ingerebat violentiae. 
Increvit quotidie et aucta est haec malorum incursatio in tantum ut fre­
quenter qui alteri injurius erat vel putabatur, repertus seorsim aut alias 
fortuito in itinere obvius factus, cogebatur vindictam subire, et pedem vel 
manum seu oculum quo mallet carere, porrigere vindicanti. Tanta vis et 
improba procacitas erat eo tempore quam maxime nobilium et aulicorum 
officialium ducissae, quae senii et sexus debilitate pressa remedium fere 
opportunum nequibat.

XIX.
Antonius dux coercet nobiles Brabantinos.

Omitto alias longe a nostro climate calamitates magnas diversarum 
nationum; omitto invidias, rancores, partialitates occultas et graves qui­
bus etiam ipsi principes decipiuntur.

Augebat gravamina praesentium temporum malitia, quae piarum et 
devotarum mentium assistendam affuturam in eleemosinis conferendis 
pene desperatum faceret. Nonne oculis tuis vides in Ecclesia Dei, summa 
pertinacia, duos contendere de pontificatu, duos belligerare de Romano 
imperio, duos decertare de Leodiensi episcopatu? Et ut reliqua sileam, 
nonne in Brabantia, illustrissima ducissa Joanna decrepitam aetatem

agente, inter nobiles terrae nil nisi odia, simultates et jurgia foveri, aliis 
Antonium Burgundiae ducis filium in tutorem patriae postulantibus, aliis, 
praecipue nobilibus, contumaciter obnitentibus et Margaretam comitisam 
Hannoniae et ducissae Joannae sororem ut veram haeredem venerantibus ?

Post obitum ducissae Joannae, Antonius Burgundus, nepos ejus, duca­
tum Brabantiae obtinuit, qui severa justitia omnes nobilium inimicitias 
gravissima legis sanctione mulctavit et a talibus temerariis ausibus publi­
cis abstinere coegit.

XX.
Carolus F I Franciae rex subtraxit obedientiam Benedicto XIII.

antipapae.
Carolus VI. Francorum rex et omnes regno suo subjecti per litteras 

publicatas XII januarii anno M° CCCC0 VII0 sub spe unionis in Ecclesia 
faciendae obedientiam Benedicto XIII pro summo pontifice se gerenti 
subtraxerunt, annitentibus quoque quam maxime Parisiensi et Oxoniensi 
in Anglia toto orbe clarissimis universitatibus ut concilium generale con­
vocaretur : quod idem celebratum est anno M° CCCC0 IX0 in civitate Pisana, 
et electus est Alexander V in verum et indubitatum summum pontificem.

XXI
Sententia intrusi episcopi Leodiensis Theodorici de Perweys.

Aperto marte decertabant dominus Joannes de Bavaria electus Leo­
diensis, et dominus Theodoricus de Perweys intrusus electus-, et, malis 
incrementa quotidie suscipientibus, iniquorum hominum adeo invaluit 
malignitas ut post festum Palmarum canonici secundariarum ecclesiarum, 
et triginta presbyteri parochialium ecclesiarum, ad palatium Leoclii convo­
cati, metu corporis adacti sunt sub titulo intrusi electi sacrum chrisma 
recipere et eidem juramentum fidelitatis praestare. Circa festum Nativi­
tatis Joannis Baptistae, ante gradus majoris ecclesiae Leodiensis super

forum, dominus Joaimes do Horion et dominus Wilhelmus ejus filius, 
milites, cum tribus aliis honestis viris, quia vero domino fideliter adhae­
serunt, injuste decollantur. Hinc omnes aequi justique amatores fugae 
praesidio se crediderunt, quos omnes furens tumultuose plebeia commu­
nitas perpetuo damnavit exilio, superaddito nihilominus pretio solvendo 
his qui quemquam damnatorum captivum perducerent Leodiuin.

Inter hos bellorum motus frater Arnobius confisus in domino ad Do­
minum Leodiensem electum (qui Trajecti se cum amicis continebat) 
accessit, cui multas commendatitias litteras Dominorum canonicorum 
Leodiensium Lovanii exulantium praesentavit.

X X I I .

Petrus de Aliaco legatus Joannis X X III .
joannes XXIII pontifex anno M. CCCC. XII, misit ad certas Germaniae 

partes pro unione facienda legatum suum apostolicum dominum Petrum 
de Aliaco episcopum Cameracensem et presb)Terum cardinalem : qui in 
Brabantia et aliis regionibus circumquaque legationis suae fungebatur 
olficio.

XXIII.
Concilium generale Constantiae celebratur.

Intérim Gregorius XIIUS se adhuc pro pontifice gerebat et aliquos car­
nales creabat, inter quos Gabriel Condelmarius erat, qui post Eugenius 1VUS. 
summus pontifex habitus est. Sigismundus igitur gloriosus imperator totis 
viribus cum principibus Gallicae, Italicae, Germanicae et totius christi­
anitatis nationum locum concilio generali idoneum Constantiam civitatem 
provinciae Maguntiae deputarunt. Illuc ad certum diem omnes regum, 
principum et praelatorum totius christianitatis ambasiatores, vel etiam 
ipsi personaliter praelati et principes conveniebant. Ingens quoque turba 
diversorum religiosorum plus quam quinquaginta differentiarum. In hoc

concilio Johannes XXIII, propter crimina ipsi imposita et probata, summo 
pontificatu privatur, et in custodia triennio reservatur, postea liberatur. 
Gregorius quoque XII Carolum Malatestam virum insignem suo nomine 
mittit. Qui concilii sententiam approbans papatu cedit. Cessione facta 
concilium eumdem statim cardinalem et legatum Agri Piceni creat; sed 
ille paulo post in civitate Recaneti moritur. Petrus de Luna, qui et Bene­
dictus XIII, nullis persuasionibus, ut cederet, induci potuit. Quare Sigis- 
mundus imperator cum oratoribus concilii reges Francorum, Angliae et 
Arragoniae adeunt et in suam sententiam trahunt. Hispani videntes per­
tinaciam Benedicti ab eo deficiunt.

Erant in concilio nationes quinque: Italica, Gallica, Germanica, His­
panica et Anglica, quarum authoritate, discussis aliquamdiu rebus Bene­
dicti, tandem et ipse pontificatu privatur. Rebus ita dispositis de restituenda 
Ecclesia, emendandisque moribus clericorum mentio haberi coepit, et ordi­
natae sunt deputationes tres, videlicet reformatio fidei catholicae, reformatio 
pacis terrarum et principum, reformatio morum in capite et in membris. 
Et singulis deputationibus specialis locus et personarum numerus erat 
assignatus.

Augebatur sacrum generale concilium, et quo quisque majore zelo paci 
Ecclesiae consulere cupiebat, eo majori studio concilio interesse studebat 
et illud quam celeberrimum reddere. Interfuerunt autem Joannes XXIII, 
Sigismundus imperator, episcopi cardinales V, presbyteri cardinales XX, 
diaconi cardinales VII, patriarchae VII, archiepiscopi XXXIV, epis­
copi CIRI, abbates insignes LX, generales quatuor ordinum mendican­
tium, capita singulorum ordinum et generalium capitulorum, ambassia- 
tores diversorum regum, duces XXIV, comites CXL, communitates quoque 
urbium tam Italiae quam Germaniae superioris et inferioris. Ibi doctrina 
magistri Joannis Wicleff anglici damnata est, et Joannes Hus, sacerdos, 
et Hieronimus de Praga, artium magistri et haeresiarchae, ignibus com­
busti sunt, et Bohemi eorum sectatores haeretici declarati sunt. Multa 
quoque reformanda erant in moribus Ecclesiae, quae perfici posse non 
existimarunt vacante sede. Hinc de novo pontifice creando sermo haberi 
coepit. Placuit vero ex unaquaque natione viros sex eligi, et quidem pro­
batos , qui una cum cardinalibus, concordantibus et consentientibus 
XXXII cardinalibus, nationibusque omnibus approbantibus, praeter om-

4S

nem spem et opinionem, cum jam annis IV (quod nunquam citra mortem 
Salvatoris summo pontifice tam diu caruisset Ecclesia), conclave ingressi 
sunt, et anno M° CCCC0 XVII0, sexto idus novembris, dominus Otto de 
Columna, Romanus princeps, Sancti Georgii ad Vellus Aureum diaconus 
cardinalis, pontifex eligitur, tanta omnium laetitia ut vix homines loqui 
possint. Effusus nimio gaudio imperator conclave ingressus, lachrimis 
infusus, ad novi electi pedes, eos deosculaturus, nullo respectu suae digni­
tatis habito, prosternitur et omnibus gratias egit, qui tantum et tam neces­
sarium virum elegissent. Et quia in profesto Beati Martini episcopi et in 
festo Beati Martini papae et martyris electio celebrata est, Martinus Vus 
dictus est. Duravit autem concilium usque in quartum annum in copia 
rerum omnium necessariarum et in summa tranquillitate et securitate 
viarum. Omnis etiam ecclesiasticus, religiosus aut piorum locorum sta­
tus per totam christianitatem singulis his quatuor annis certam quotam 
in subsidium expensarum concilii persolvebant.

XXIV.
Concilium Constantiense dissolvitur.

Eodem anno idibus maiide consensu imperatoris et omnium praelatorum 
et principum publica sessione pontifex Martinus Vus concilium generale 
dissolvit, et per Sabaudiam et Mediolanum Florentiae biennio moratus est. 
Illic Cosmas de Medicis, Baltasari Cossae, quondam Joanni XXIII pontifici, 
amantissimus, Martinum rogat ut ex captivitate laxaretur. Qui Florentiae 
ad pedes pontificis veniens, eum ut pontificem verum et unicum recogno­
vit. Martinus humilitate commotus primum cardinalem Tusculanum creat, 
nec tamen anno integro supervivens a Cosma in ecclesia Beati Joannis 
Baptistae honorifice sepelitur. Porro Petrus Luna Benedictus XI1IUS dictus, 
ablata ei obedientia, in Paniscole fortissimo castro, pertinax et excommu­
nicabis, anno XXI0 suae electionis moritur, et quatuor suis cardinalibus 
ut alium eligerent pontificem, imperavit. Elegerunt ergo quemdam Aegi- 
dium Barcinonensem canonicum et Clementem VHIum nominarunt : quem 
Martinus pontifex, intercedente Aragonum rege, ad veniam recepit, et,

abrogato summi pontificis titulo, Mucernenscm fecit episcopum, suosque 
cardinales in suis dignitatibus persistere concessit. Duo vero reliqui 
cardinales, quorum unus Carthusiensis erat, in sua pertinacia obedire 
noluerunt, ac Martinus Pontifex, cum in his tantum faeces scismatis per­
mansissent, habito consilio, involutos saccis una cum scismale in mare 
demergi fecit, sicque, omni sublato scismate, Ecclesia in pace deinceps 
floruit.

XXV.
Antonius dux Brabcmtiae moritur in bello apud Blangmm.

Anno M° CCCC0 XV0 in autumno, tempore Constantiensis concilii, ab 
Henrico Anglorum rege venerunt oratores ad Carolum Francorum regem, 
ut peterent Catharinam Caroli filiam suo regi dari uxorem , quam una cum 
Carolo fratre ejus et regina matre Joannes Burgundiae dux apud se sub 
tutela conservabat. Responsum autem praedicti oratores acceperunt non 
esse otium Carolo regi proficiscendi ad portum Harflaeum nomine, ubi 
noverant Henricum Anglorum regem cum classe sua advenisse, et ad tra­
jiciendum in Franciam exercitum paratum habere, adeoque rebus neces­
sariis omnibus ipse rex classem oppleverat ut nihil foris petendum esset. 
Pertinaci obsidione Franci obsessi Harflaeum in deditionem permittunt. 
Inde anglus rex cum suis Calesium petit. Albertus conestabilis Franciae 
regi suo rem indicat, et mittuntur per totam Franciam nuntii, qui nobiles 
ad arma vocent adversus Anglos, cum quibus Francorum rex, priusquam 
ex Arthesia abirent, omnino praelio decertare constituerat. Principes 
igitur Franciae, relicto rege suo apud Rotomagum, Anglis apud Blangium 
villam viam intercludunt ne Calesium petant. Igitur parati Franci regi 
Anglorum per caduceatorem bellum indicant; simulat ille rem fore gratam, 
sed tamen abire maluisset. Mittunt Franci, intérim quam acies ordinarentur, 
nuntios nobiles ad Anglorum regem, suscitantes quid daturus sit si liber 
abire permitteretur. Obtulit ille omnia bello acquisita restituturum. Qua 
oblatione Franci non contenti, in virtute sua praesumentes, omnimodis 
Anglorum regem et suos nobiles captivitati subjectos cupiunt vel pugna 
necatos. Acies ita ordinatae erant ut in Francorum exercitu nobilium et

equitum decem millium fuerit peditum humilis conditionis hominum 
ac sagittariorum ingens multitudo. In Anglorum exercitu tantum M. D. 
equites et peditum sagittariorum XVIII millia esse fama referebat.

Sexto die ante conflictum scripserunt Francorum rex et Delphinus ejus 
filius duci Antonio Lovanii constituto litteras significativas hebdomada 
sequente regem Anglorum fore debellandum. His litteris xxia octobris 
susceptis, statim omnes barones et nobiles ut se sequerentur, statim mandat, 
et petiit ab oppidis sagittarios sibi dari. xxma recessit ex Bruxellis, et 
tandem xxva octobris venit in Parnesii villa duobus milliaribus a loco 
certaminis distante. Celebrata illic missa, statim ad locum praelii festinat, 
timens ne satis tempestive adesset. Pauci admodum nobilium cum duce 
Antonio aderant, quia reliqui eum diu noctuque iter agentem tam festi­
nanter sequi non poterant. Rex vero anglus, explorato Francorum statu, 
quod longe se potentiores essent, usque in crastinum impetratis induciis 
acies suas intérim ordinat. Franci vero omnes suos plebeios et sagittarios 
retrocedere jubent, et nobilibus suis congressionis victoriam tantum per­
mittunt, jubentque Clingerto de Borbonio 1 ut cum CC. equitibus sagitta­
rios anglos scindat. Quibus fortiter resistentibus concurrunt acies, et 
sagittarii angli Francis magnas clades inferebant. Accurrit Brabantiae 
dux cum suis paucis, et forte eodem loco advenit ubi Clingetus primum 
sagittarios atterere volebat. Sic pugnam intrans brevi post tempore in 
fronte venit exercitus, et, atroci commisso'praelio, cecidere Franci, et 
plures neci dati, nonnulli capti, reliqui fugerunt. In ea pugna francorum 
quatuor millia nobilium genere illustri caesa sun t, Aurelianus et Borbo- 
nius duces, Vindocimensis comes et alii. Plures in Angliam captos Hen- 
ricus rex Angliae duxit. Bello consummato, venit Clingetus cum spolio 
omnium jocalium regis Anglorum ut illa abduceret. Suspicatus rex alios 
Francos pugnaturos adesse, mandat omnes captivos interimi et cunctos 
in acie consistere. Hinc ergo innumera multitudo nobilium occiditur, cum 
duce Brabantiae Antonio. Propter superbiam igitur Francorum, qui suos 
sagittarios et plebeios contemptui habuerant et pacem oblatam respuerant, 
prostravit eos Deus anno XV0, octobris xxv. Cum duce Antonio occisi 
etiam sunt Barrensis et Nivernensis comites, dux Alensonius et alii innu-

* Lisez : Clignet de Brebant ou Brabant.



MONACHI BETHLEEM1TIC1.
mera hiles. Omnes quoque nobiles ducem Antonium secuti ex Brabantia, 
aut occisi aut capti erant.

Tertio die post conflictum confessor ducis Frater Hector cum aliis 
missus est, qui, jam Anglis ad sua reversis, ducem Antonium repertum et 
capite plurimum vulneratum Bruxellam veneranter retulerunt. Ubi trium 
statuum Brabantiae proceres, feretrum aperientes, examinationem con­
gruam fecerunt super certitudine personae domini sui an idem esset qui 
occisus allatus esset. Quo reperto, tertia novembris lugubri exequiarum 
officio solemniter peracto, collachrimantibus omnibus, apud Furnam in 
choro Sancti Joannis apud dominam Joannam comitis Sancti Pauli 
filiam primam conthoralem suam sepultus est hic inclitus dux.

557

X X V I .

Deputati ordinum gubernant patriam.
Post cujus obitum proceres trium statuum Brabantiae concordiam inie­

runt qua perpetuo uniti fidelitatem suo domino conservarent, jurantes ad 
sancta, salutem patriae, privilegia, jura, carthas ac consueta plebiscita 
singulos trium statuum concernentia protegere, conservandoque defen­
dere. Deputati sunt insuper et concorditer electi ex praelatis Allligemensis 
et Tongerloensis abbates; ex baronibus dominus Thomas de Diest, domini 
quoque de Wesemalia et Grimbergen; ex militibus domini de Heverlis, 
de Huldeberge et de Boutersem; ex quatuor praecipuis civitatibus Bra­
bantiae unus ex singulis, quibus adjunctus est dominus et magister Joannes 
Bout J. U. licentiatus. Hi duodecim magna prudentia patriam rexerunt, et 
xnua januarii dominum Joannem majorem natu filium Ajttonii ducis 
Lovanii in ducem inthronisarunt, et feria va sequente Bruxellis, et deinde 
in aliis oppidis.

Anno autem M° CCCO XVH° in augusto, factione domini Wilhelmi de 
Assche ordinationes trium statuum disruptae sunt, et succreverunt inter 
nobiles occultae simultates magnam jacturam posteris temporibus Braban­
tiae praestantes. Nam nobilium ex beneplacito cuncta gerebantur, et col­
lapsa est respublica Brabantina supra modum, adeo ut dux Joannes

parum prosperitatis tempus adversitate non commixtum transegerit, ut 
late patet in chronicis Brabantiae.

XXVII.
Dissentio inter nobiles Brabantiae.

His temporibus inter nobiles Brabantiae oriuntur dissentiones, quorum 
aliqui ducem Joannem mansueti et benigni ingenii virum ad nutum rege­
bant. Reliqui nobiles oppidis Brabantiae adhaerentes calumniabantur facta 
gubernatorum patriae, adeo ut Philippum comitem Sancti Pauli ducis 
germanum in suam potestatem traherent et sibi caput statuerent. Ende 
magnae turbationes exortae sunt et patriae desolationes.

XXVIII.
De successione episcoporum Leodiensium. Hoc tempore Joannes 

de Bavaria suis exosus.
Fluctuabat nihilominus et sedes Leodiensis; nam post excidium civitatis 

Leodiensis anno M° CCCC0 VIII0 factum, cum dominus Joannes de Bavaria, 
electus et confirmatus Leodiensis, ob clades patriae cunctis invisus et 
exosus haberetur, aegro ferebat animo se inglorium et ut contemptum a 
suis eidem praesidere ecclesiae. Defuncto exinde anno XVII0 maii xxxa 
Wilhelmo de Bavaria, comite Hannoniae, IloIIandiae et Zeelandiae, relicta 
unica filia, quam dudum Delphinus Franciae Carolus uxorem habuerat, 
sed sine liberis ex ea procreatis decesserat, dominus Joannes de Bavaria 
pertaesus suorum Leodiensium mores et facta , contra jus gentium ambire 
coepit dominia fratris sui defuncti et dominam Jacobam fratris sui filiam 
haereditale paterna spoliare, quae juxta voluntatem patris sui nupsit Joanni 
duci Brabantiae, mulier infelicissima in suis matrimoniis. Intromissus 
Joannes Bavarus in Dordracum, animos civium ad se traxit, et Leodium 
regressus, dispositis occulte rebus suis, rursus Hollandiam repetiit et a



MONACHI BETHLEEMITICI. 339
Dordracensibus in verum dominum inthronisatus est. Et sequenti novem- 
bri oppidum de Gorkem obtinuit, quod prima decembris, occisis in bello 
domino Walramo de Brederode, dominis de Arckel , de Peetersem, de 
Ardingen et multis nobilibus , amisit rursus.

XXIX.
Joannes Bavarus deserit episcopatum, duxit uxorem et moritur.

Tandem anno XVIII0, postquam Joannes Bavarus XXVIII annis electus 
et confirmatus Leodiensi sedi praesedisset, per suos oratores in concilio 
Constantiensi episcopatum Leodiensem in manibus papae resignavit. Et 
paucis post diebus a domino Martino V, licet subdiaconatus gradu insi­
gnitus esset, dispensationem obtinuit, et dominam Elizabethain ducissam 
Lutzenburgensem, relictam quondam Anthonii Brabantiae ducis, in ma­
trimonium duxit. In octobri autem traditorie Rotterdamum obtinuit. Nec 
multo post Philippus dux Burgundiae et ambassiatores patris sui Joannis 
in Worckem concordiae leges promulgarunt. Sexto deinde anno in vigilia 
Epiphaniae veneno infectus, postridie obiit, sepultus apud Praedicatores 
in Haea Comitis anno XXIIII0.cJ

XXX.
Joannes de Waldenrode episcopus Leodiensis.

Porro anno M° CCCC0 XVIII° resignatione per Joannem Bavarum facta 
episcopatus Leodiensis, dominus Joannes de Waldenrode, ex partibus 
Franconiae, juris doctor, ex provisione apostolica a Martino V de metro- 
politana Rigensi ecclesia transfertur ad ecclesiam Leodiensem, et iva die 
augusti cum notabili nobilium amicorum comitiva receptus et inthronisa­
tus est. Is libertates et privilegia per praedecessorem suum sublata Leo- 
diensibus restituit, in die Assumptionis B. Mariae in pontificalibus summam 
missam celebravit, sic et in Natali Domini. Tonsuras clericales conferebat,

sacramenta confirmationis et sacrorum ordinum, licet suffraganeum ha­
beret, propria in persona conferebat. Decimo mense praesulatus sui 
in crastino Ascensionis Domini satis inopinata morte moritur, non sine 
suspicione veneni.

XXXI.

Joannes de Heynsberch fit episcopus Leodiensis.
Anno igitur XIX0 mensis junii die xxia dominus Joannes filius domini 

de Heynsberch concorditer in episcopum postulatur ex archidiacono Has- 
baniae, et, Florentiae a Martino V confirmatus, xa decèmbris solemniter 
inthronisatur.

XXXII.
Joannes Burgundiae dux dolose interimitur, infinitorum malorum occasio.

Anno M° CCCC0 XIX0 in septembri Joannes Burgundiae dux interimitur, 
ex qua morte infinitis malis praestita est dolenda occasio. Nam mortuo 
Philippo Burgundiae duce, cum Joannes ejus filius in ducatu successisset, 
ille malorum usus consilio, adhaerentibus ei magnis quibusdam Franciae 
principibus, in Aurelianum ducem Ludovicum inexpiabili odio ferebatur. 
Erat autem Aurelianus animi excelsi et magnarum rerum appetens, et qui, 
Carolo VI Francorum rege, illius germano, mentis inopia suppresso, 
Francorum imperium affectaret. Inter has autem francorum procerum 
simultates, regina ad Aurelianum ducem magis inclinabatur, cujus con­
silio, Delphinum filium in Aquitania consti tutum , et ejus conjugem Joannis 
Burgundi filiam, ad se vocat, ut eos in Germaniam ad Ludovicum Bava- 
riae ducem reginae fratrem mitteret. Percepit haec Joannes Burgundiae 
dux et Delphinum cum uxore in suam custodiam recepit. Exinde, cum 
ambo duces Parisii essent, cum multis aliis nobilibus de sero Aureliano 
de palatio domum redeunte, Rodulphus ex Aucta-Villa, cum suis satelli- 
bus, jubente Burgundo duce, illum interficiunt juxta Barbete portam, 
amputata manu dextera, et interfecto uno milite ex aulicis suis, qui do-

minum suum defensurus super corpus illius se prostraverat, ixa kalendas 
novembris anno M° CCCC0 Vll°. Postera die funus, collachrimantibus cunc­
tis, per Ludovicum Siciliae regem, duces Biturigum et Borbonii et alios 
proceres ad ecclesiam Celestinorum sepeliendum defertur, praesente etiam 
duce Burgundo, de quo fama oriebatur illum fuisse hujus necis authorem. 
Quare Ludovicus Siciliae rex percunctatur ab eo verificationem hujus 
famae. Ille occulte fatetur ei, cum multis lachrimis, suo jussu rem actam 
esse; et quasi ad necessaria naturae egressus, validissimo equo insidens 
(incredibile pene dictu) eadem nocte insequente Atrebatum usque iter 
confecit, centum fere milliaribus a Parisiis distans. At principes Franciae 
metuentes ne Burgundus se tuendi causa cum Anglis foedus iniret, ducem 
Bituricensem patruum suum ad eum Atrebati mittunt, qui ipsum de prin­
cipibus bene sperare et a bello abstinere hortaretur. At Burgundus plures 
causas, necem Aurelianensis ducis justificaturus, disseminavit, quos etiam 
probaturum se legitime Burgundi orator magister Joannes Parvi in pu­
blico parlamenti consistorio affirmabat : quod regnum Francorum distur­
baturus, germanum fratrem Carolum affectaverit et magos adhibuerit a 
quibus gladios duos et annulum acceperat, quae, Carolo rege Belvacensi 
in civitate, primum eum omni cesarie sua depilaverant, mox post illius 
unguibus decidentibus debilem reddiderant, et insuper apud summum 
pontificem in Avenione Benedictum XIII tractasse Caroli regis a fastigio 
regio depositionem eo quod ut mente impotens ita et corpore infirmus 
regimini regni esset insufficiens, etiam quod gravissima ex regno extor­
sisset tributa, quibus divitiis contra regem se opponeret. Tandem Wilhel- 
mus Hannoniae comes pacem fecit, et post eum Anthonius Brabantiae dux. 
Et cum certi tractatus pacis conclusi essent, in quorum confirmationem 
Delphinus et Burgundus dux mediatim sacramentum Eucharistiae cum 
ea qua decuit reverentia suscepissent, Burgundus sibi omnia tuta arbitra­
batur. Quod attendentes Franci in necem ejus conspirarunt. Est oppidum 
cum castro ubi fluvius Sequana Yonam influit, quod Monsteriolum nomen 
habet, quod ad utramque fluminis ripam pontem cum tabulatu quod in 
altum sublatum est in portae formam pro temporum malorum conditione, 
continet. In hoc castro Joannes Burgundus a Carolo Delphino demandatur, 
consulturus ut amicus quomodo Anglicis, qui denuo Franciam intrave­
rant, resisteretur.

46

Dissuadentibus consiliariis suis et fraudem subesse metuentibus, dux 

ipse ad contractus initos fiduciam suam erexit, et parvo cum numero 
inermis ad Delphinum accedit. Conventu inito, dum a nonnullis de prae­
teritis injuriis plura refricarentur, unus excandescens Burgundum ducem 
occidit.

XXXIII.
Philippus dux Burgundiae conspirat cum Anglis.

Burgundo necato, Philippus comes Carolesii ejus filius, qui Parisiis 
agebat, Anglicis se conjungit. Carolum regem et reginam cum Catharina 
filia, quos in potestate sua Joannes Burgundiae pater ejus habuerat, 
Henrico regi Anglorum tradit. Qui Catharinam Caroli filiam Trecensi 
in civitate celeberrima cum pompa uxorem duxit, Normanniam cum 
ea in dotem accipiens, ea lege adjuncta ut si Anglus ex hac Catharina 
filium procrearet, is (Delphino abrogato ob necem Burgundi ducis) in 
regnum Francorum ut verus haeres succederet, omnibus Delphini liberis 
exclusis.

Malis interea bellicis quotidie accrescentibus, Philippus Burgundus 
tanto ardore vindictae cum Anglicis necem patris sui in Francos retorsit 
ut pene XVI annis continuus Franciam depopulatus sit. Et quamquam 
anno M° CCCC0 XXII0 Carolus VI Francorum et Henricus Anglorum reges 
defuncti fuerint, nihilominus Carolum VII regem usque in Aquitaniam et 
Occitaniam provinciam, amissa pene omni Francia, deturbavit adeo ut 
hujus vindictae injurias et damna spirituales et seculares, pauperes et 
divites, nobiles et ignobiles, gravissima cum suarum rerum jactura sint 
experti.

Exinde ipse Philippus Burgundus cum nostris principibus et nobi­
libus terrae Brabantiae amicitias inire usus est, providentissima spe 
ductus, si nostros principes sine liberis mori contingeret (quod et ita 
factum est), illorum se posse nobiles principatus amplissima majestate 
possidere.

XXXIV.
De exactione imperatori soluta.

Orta est non modica dissensio inter Sigismundum imperatorem et 
clerum totius universalis Ecclesiae, quoad restitutionem expensarum ab 
eodem factarum pro unione Ecclesiae. Anno M° CCCC0 XIX° julii via 
appellavit clerus totius Ecclesiae ad S. Sedem Apostolicam, per quam 
concordia moderamine gratioso inita.

XXXV.
Tumultus inter aulicos et nobiles Brabantiae.

In Brabantia etiam hoc tempore omnia plena tumultibus. Nam duce 
Antonio defuncto insolentiae nobilium quondam per eumdem repressae 
rursus pullulare coeperunt. Contendentibus enim proceribus, qui ex eis 
Antonii filiolos principes nostros regerent, facta sunt omnia discordiarum 
plena. Quorum quisque ad conciliandos sibi amicos aut consentaneos 
faciendos, quo indiscrete liberalior fuit, hinc et sine rubore satis improbe 
a populo pecunias extorquere nitebatur. Tantaque vis illorum temporum 
et nobilium fuit ut etiam publicae partialitates exortae sint, et pars una 
duci Joanni adhaerentes, cuncta pro libidine suae dominationis dispone­
rent, altera pars contra praedictos nobiles, quos dissipatores bonorum prin­
cipis ducisque sui calumniabantur, et domino Philippo comiti Sancti Pauli, 
fratri ducis Joannis tanquam tutori patriae (ut dicebant) adhaerere stu­
duerint. Neque civitates Brabantiae hujus partialitatis expertes erant. 
Quare nemo civium se locupletem profiteri audebat ne forte nobilium 
cupiditas aut mutuo civium divitias nunquam restituendas expeteret aut 
illorum crudelitas et nimia occasione maximum crimen in illos fabricatum 
etiam vi civium thesauros sibi extorquerent.

XXXVI.
Commotio Bruxellis.

His periculosis temporibus omnia in tumultu et partialitatibus in Bra- 
bantia posita.

Conjuratio enim valida quorumdam nobilium, specie quidem dominum 
ducem suum defendentium, revera autem quorumdam baronum et nobi­
lium felices successus invidentium et civium Bruxellensium et consulum 
ne suis coeptis impedimento forent, suppeditare destinantium. Advocant 
praeterea, quo res et conatus suos in fortitudine brachii contra quoscun­
que vi et armis tutarentur, exteros quosdam nobiles, dominos praeposi­
tum Aquensem, dominum de Heynsberch, dominum de Gemert et plures 
alios, qui occultis armis instructi ad constitutum diem conveniant cum 
duce Joanne qui Bruxellensibus infestus erat quod villicum a se ordi­
natum recipere nolebant. Ab ancilla vero cujusdam hospitii deprehensi 
sunt extranei, quum armis se munirent; et fit commotio maxima civita­
tis et communitatis, et plures ex conjuratis capti sunt, e quibus tandem 
XI1H capite plexi sunt. Quibus et eorum complicibus cum tota culpa 
harum turbationum imputaretur, exteri domini quos advocaverant, sub 
certis conditionum legibus libere abire permissi sunt. Dissidentia quoque 
Brabanliac oppida (primum habito prolixo tractatu in Cortenberge, deinde 
altero Lovanii), bannitis quibusdam ob male gestas administrationes, in 
unum concordata utcunque fuerunt.

Auxit malitias horum temporum magna discordia militum subsecuta.
Petentibus humiliter Buscoducensibus ducem et tres status patriae 

apud eos examinare ingentia damna inundationum et incendiorum, quae 
illis acciderant, cum omnes illic convenissent de his rebus tractaturi, 
ipse dux clam in aurora recessit, et, tantum dominis de Monijouwe, We- 
semale et Gaesbeke eum comitantibus, ordinatum est aliud regimen curiae 
ducis.

XXXVII
Mutatur status aulae Joannis ducis et ducissae.

Dominus de Rolselaer amotus est a thesauriatu Brabantiae, et domina 
ducissa privata est pene omnibus suis dominabus pedissequis, quarum 
plures admodum nobiles erant et secum pluribus ab annis enutritae, in 
quarum locum aliae dominae subrogatae sunt. Quibus auditis domina 
ducissa dominum suum ducem adiit, obsecratura ut suas dominas sibi 
plurimum dilectas non pateretur a se sequestari. Quae cum non exaudire­
tur, advenit domina comitissa Hannoniae, mater ipsius ducissae, pro do­
minabus tiliae intercedens. Sed cum nec hanc dux quorumdam consilio 
audisset, femina indignatione excandescens cum filia et magno comitatu 
Hannoniam petunt.

XXXVIII.
Ducissa Jacoba deserit consortium ducis et nubit alteri scilicet duci

Glocestricie.
Ex ea hora summus amor, quo se dux et ducissa dilexerant, refriguit in 

tantum quod anno XXI0 martii vna domina Jacoba in Anglia domino 
Humfrido duci. Glocestriae germano regis Angliae nupserit , missis ad Sum­
mum Pontificem ambassiatoribus, qui matrimonium suum pridem cum 
duce Brabantiae contractum declararet esse nullum et invalidum.

XXXIX.
Dux Glocestriae Hannoniam obtinet.

Venit paucis post diebus in Hannonia idem Glocestriae dux cum do­
mina Jacoba, et in suam partem promissis muneribus tracto domino Ge- 
rardo generali capitaneo ducis Joannis in Hannonia, receptus est in domi­
num diversis in oppidis, statimque improvisa et intolerabilia damna,

incendia et captivorum lamenta intulit Brabantiae populo. Tandem ante 
Branium oppidum omnis armatura Brabantiae ad pugnam adiit, et obten­
tum est oppidum xia martii anno M°CCC°XXV° et funditus combustum, vel 
ut alii volunt, anno XXIIII, postquam XIII hebdomadibus obsidionem per­
tulisset. Anno sequente oppidum in Montibus Hannoniae obsessum est : 
sed, Philippo Burgundiae duce interveniente, dux Glocestriae Angliam 
repetiit, Hannonia duci Joanni restituitur, et domina Jacoba, Gandavi ut 
maneat, ordinatur donec justificatio matrimonii inter ducem Joannem 
et eam decideretur. Sed domina Jacoba occulte recedens a Gandavo Schoon- 
hove oppidum ingreditur, et aliqua oppida et nonnullos nobiles ad se 
traxit, praecipue dominum Zanderum de Hamstede, Zeelandrinum, et 
dominum Hugoniannum de VII Montibus, Hollandrinum.

XL.
Pugna de Brouwersliaven in qua Angli caeduntur.

Misit Glocestriae dux dominae Jacobae multa millia Anglicorum, qui 
applicantes in loco Zeelandiae dicto Brouwersliaven, commisso gravi 
praelio anno XXVI, jannuarii xa, in quo omnes pene duces exercitus An- 
glorum interierunt, capto domino Sandero de Hamstede, et obsesso in 
oppido suo per Philippum Burgundiae ducem tutorem Hollandiae domino 
de VII Montibus navali praelio; at dominus de Gaesbeke nepotem suum 
inducere nitebatur ad vias pacis, sed ille audire noluit. Quare treugis expi- 
rantibus, dum arctius obsidio civibus et oppido applicatur, cives invito 
domino suo oppidum duci sub justis conditionibus dediderunt; et domi­
nus de VII Montibus in sua pertinacia apud Alemannos, ut pauper miles, 
obiit.

LXI.
Domina Jacoba nupsit suo cubiculario.

Defuncto duce Joanne, domina Jacoba mulier saevi ominis, femina­
que infortunata visa est; nam infausti conjugii minime appetenda, quae

aut tàm intolerabilis erat ut repudiaretur, aut tam insolens ut repudiaret, 
tandem nupsit cubiculario suo domino Franeoni de Borssele militi Zeelan- 
drino, indignantibus cunctis et aversantibus mulieris vecordiam libidi­
nosam.

XL11.
Resignat domina Jacoba duci Burgundiae comitatus Hollandiae,

Hannoniae, etc.
Captus post haec dominus Franco a duce Burgundiae in vinculis po­

nitur, et dominae Jacobae optio datur, virum suum occidendum praeferat 
ob suas temeritates commissas, aut patriis suis in manibus ducis resignatis, 
virum suum jam comitem de Oostervant creandum, et multa millia annuae 
pensionis ad vitam suam, virique sui recipiat. At infelix mulier, resignato 
nobilissimo et opulentissimo patrimonio suo, virum suum cujus amore 
ardebat, jam comitem creatum cum ditissimis pensionibus recipit. Comi- 
tissa utique pauper et tenuis, si statum illius et dignitatem attendas, prin- 
cipum arbitratu vitam agens, et privatae feminae non absimilis, patiens 
et ad temporis qualitatem se accommodans, parvo tempore supervixit.

XLIII.
Studium Universale Lovanii fundatur.

Eodem anno M° CCCC0 XXVI0 initiatum est universale studium Lova- 
niense sub hujus conditionis eventu. Carolus VI Francorum rex cum 
Philippo Burgundorum duce ob patris sui dolosam necem graves gerebat 
inimicitias. Henricus quoque Anglorum rex multis incursionibus et praeliis 
Carolum ac Franciam longo tempore attriverat, adeo ut, quia Carolo solum 
liber pateret exitus in Bituricensi ducatu simul et introitus, non Franco­
rum sed Bituricensium rex ab Anglis inimicis suis nuncuparetur. Burgun- 
dus dux, interitum patris suis ulturus, Anglis se conjungit. Anno autem 
M° CCEC0 XXII0 Carolo sexto defuncto, succedit Carolus VII in Franciae

regno omnium malorum tempestatibus repleto. Nulli tutum erat iter ex 
Brabantia, Hannonia, Hollandia, caelerisque terris Joanni Brabantiae 
duci subjectis, qui studii causa Parisii universitatem adire non metueret 
et eorum qui castra sequuntur insolentiam simul et violentiam incidere 
non pertimesceret. Hinc ii apud quos principes nostri graviora examina­
bantur negotia, judicabant magnum illaturum detrimentum Brabantiae, 
aliarumque patriarum incolis et eorum filiis si, praeclusa via Parisiensis 
studii, indocti et inexercitati scientiis juvenes coalescere sinerentur.

Horum praecipui feruntur fuisse qui studium generale fundari cuperent : 
inter nobiles dominus Ingelbertus de Nassouwe, dominus Henricus Vander 
Lect, dominus Joannes de Rotselaer, dominus Joannes de Bergis et Glimis; 
inter praelatos dominus Joannes de Alllighemio et Joannes de Tongerlo 
monasteriorum abbates ; inter consiliarios vero principis, magister Joannes 
de Bont, magister Edmondus de Dynter et Petrus Pastoris magister com- 
putorum Brabantiae. Principem igitur suum informant, et quanto decori, 
quam eximiae saluti et utilitati patriarum suarum foret, si studium uni­
versale subditis suis impetraret, efficaciter persuadent. Qui ad Martinum V 
papam supplicationes misit et ut studium universale Lovanii fundaretur 
exorat. At Dominus Apostolicus, tanquam pius pastor, ad divini cultus 
et fidei ortodoxae incrementum, et ad scientiarum et sapientiae germina 
propaganda, praestare volens suae specialis intelligentiae acumen et con­
gruum augmentum, supplicationes illustrissimi principis benigne exaudit. 
Et in solemni oppido Lovaniensi, anno M° CCCC0 XXV0 decembris ixa, 
tanquam in loco tuto, idoneo et pacifico, apto, amplo et victualibus ac aliis 
necessariis referto, privilegia studii universalis contulit; ipsumque studium 
generale erigens, privilegiis, libertatibus et francisiis juxta consuetudinem 
aliorum generalium studiorum dotavit, ac 1111 facultatibus, Artium, Me­
dicinae et utriusque juris insignivit et decoravit, ita tamen quod illustris 
dux infra annum concessionis hujus, omnem jurisdictionem cjuomodolibet 
sibi competentem in quaecunque supposita et membra ejusdem Universi­
tatis , praesentia et futura, cujuscunque conditionis et status, sive clerici, 
sive laici existèrent, plenarie et cum effectu a se abdicaret, ac in rectorem 
et in ipsam universitatem transferret, alioquin ipsa concessio nullius foret 
roboris aut momenti. Paruit ipse nobilis princeps, et anno sequente, id est 
xxvi0 novembris, die vna, Joannes dux, praesentibus omnibus consiliariis

suis, abdicavit a se omnem jurisdictionem, quam habere potuit in sup­
posita universitatis, et solemniter concessit omnibus doctoribus, magis­
tris, scolaribus, causa studii dictum oppidum Lovaniense accedere cu­
pientibus, cum eorum familia, libris, rebus et bonis suis quibuscunque, 
dum venerint et moram traxerint vel recesserint ab eodem studio pro 
tempore, quaecunque sua bona secum apportandi, deportandi et vendendi 
securam et liberam facultatem, nullis represaliis, gabellis, teloneis, acci- 
siis, etc., bannitis tamen proscriptis et fugitivis semper exclusis. Insuper 
ad rectorem Universitatis et doctores ac magistros, eorumve successores 
vel ofliciarios debent integraliter pertinere omnium causarum et nego­
tiorum cognitiones et decisionum doctorum, magistrorum, scolarium, etc., 
ac etiam de quibuscunque criminibus correctiones, punitiones et jurisdic­
tiones omni modo super illos, nulla duci vel suis successoribus et olliciariis 
facultate aut authoritate penitus reservata de causis hujusmodi cognos­
cendi aut membra hujusmodi quomodo libet corrigendi aut aliquam in 
eis superioritatem exercendi, quas dux ipse penitus abdicavit et in recto­
rem et in Universitatem transtulit, cessit et donavit. Praeterea concessit 
doctoribus, scolaribus, magistris, membris et eorum serviloribus, omnibus 
et singulis, favoribus, juribus, privilegiis et libertatibus ubique terrarum 
et potestatum ipsius ducis gaudere posse, quibus ipsi cives Lovanienses ex 
privilegio, de jure vel consuetudine uti et frui possunt, quos omnes in 
sua protectione, salva guardia seu custodia specialibus suscepit. Maturiori 
autem habito consilio, rector et tota Universitas (quia ad clericalem statum 
pertinere minime arbitrabantur), anno eodem, decembris xvia, omnem 
jurisdictionem, in quantum laicos praesentes aut futuros dictae Univer­
sitatis suppositos concernit in causis tantum et dumtaxat criminalibus 
criminaliter motis, in quibus veniret praecise poena corporis aut mutilatio 
membri imponenda, iterum cum omni reverentia in illustrissimum prin­
cipem et dominum suum ducem transtulerunt, hac lege adjecta quod 
comprehensus aliquis scolaris vel suppositus Universitati non poterit per 
viam torturae, inquisitionis vel probationis vel alias quovis modo per 
villicum seu secularem justitiam juridice produci, nisi rectore pro tempore 
cum suis deputatis praesentibus.

Igitur fundatum est studium Lovaniense a Domino Apostolico ixa no- 
vembris M° CCCC0 XXV0 sed inchoatum anno sequente multis doctoribus

et magistris ex diversis locis advocatis et congruis stipendiis pro laboribus 
suis eisdem assignatis. Qui Lovanii congregati habita primo solemni ora­
tione per magistrum Ludovicum de Garsiis utriusque juris doctorem, 
singuli in suis facultatibus lectiones suas primas concorditer incoeperunt 
anno M° CCCC0 XXVI0 in profesto Nativitatis B. Mariae, vel, ut aliis placet, 
in profesto Omnium Sanctorum. Conservatores dati sunt Universitati a 
Sede Apostolica praepositus Sanctae Gertrudis Lovaniensis et decanus 
Sanctae Gudulae Bruxellensis. Eugenius IV quintam facultatem Sacrae 
Theologiae Universitati Lovaniensi ad preces Philippi ducis Burgundiae 
addidit et alios conservatores privilegiorum adjecit. Quod studium usque 
hodie in magna scientiarum gloria et doctrinarum ac personarum exube­
rantia florescit et augescit.

XLIV.
Joannes Brabantiae dux moritur.

Anno M° CCCC0 XXVII0 dux Joannes, dum ex Lira oppido Bruxellam 
petit, in profesto Palmarum, mortalis eum invasit infirmitas, et omnibus 
sacramentis ecclesiasticis munitus in Coena Domini nobilem et mitem ani­
mam suam efflavit. Sepultus est in Fura in mausoleo majorum suorum, 
XII annis vix in principatu transactis. Hic fuit vir patientissimus in omni 
sua tribulatione, quae vix unquam in suo regimine sibi defuit, laudans 
semperDeum, quem valde timebat. Egenis misericors, pater pauperum 
vocabatur. Humanus et benignus quibuscunque se accessibilem exhibe­
bat, quibus modeste et benigne respondebat. Idcirco defunctus omnium 
luctu deplorabatur.

XLV.
Philippus comes Sancti Pauli fit dux Brabantiae.

Successit duci Johanni in principatu Philippus comes Sancti Pauli 
germanus frater ejus.

XLVI.
Philippus Brabantiae dux moritur.

Philippus Brabantiae dux et Sancti Pauli comes, iis diebus, non sine 
suspicione veneni, aegrotare coeperat. Invalescente morbo, animi levandi 
et aerem mutandi causa, in Bethleem venit, et pluribus diebus in camera 
superiori infirmariae hujus monasterii mansit. Sed ingravescentibus dolo­
ribus rediens ad castrum Lovaniense iva die, vel, ut alii volunt, ia mensis 
augusti anno M° CCCC° XXX0 defunctus est. Cujus corpus exanime condi­
tum aromatibus, decreto trium statuum patriae, in castro Lovaniensi, 
donec novus dux inthronisaretur, reservatum est. Praefuit hic IV annis.

Hujus ducis temporibus monetae valor mirum in modum alleviatus est, 
quibuscunque denarios aureos et argenteos quantum poterant ad ascen­
sum monetae et valoris promoventibus. Cumque omnes denarii sine pon­
dere, maxime aurei in mercantiis solverentur, fuit maxima abrasio seu 
detruncatio denariorum, et depauperatio felicitatis patriae. Influxit etiam 
his terris diversarum patriarum argenteorum denariorum spurcida et 
ignobilis multitudo, ob quos exterminandos nova moneta quam cuderet, 
duci conceditur, et fabricati sunt schudati Philippi, qui vulgariter clinc- 
kardi dicti sunt, et denarii quos usque hodie Philippos dicimus, quorum 
XXVI florenum aureum Renensem valebant. Cuderat et Joannes dux frater 
ejus similis monetae sed melioris argenteos denarios, quas vulgo brasde- 
narios dicebant, Verum nihil profuit conatus Philippi ducis quin in obitu 
suos aureus renensis, ut ferunt, quinquaginta argenteos denarios ejusdem 
Philippi ducis apud populum valeret.

XLVII.
Comitissa Hannoniae Margareta praetendit ducatum Brabantiae.

Defuncto duce Philippo, non parva quaestio facta est cui in tam pingui 
dominio jus competeret successionis. Coram ergo tribus statibus Bra-

bantiae Lovanii congregatis, domina Margarela comilissa Hannoniae et 
quondam domini ducis Antonii soror asserebat jure proximioris consan­
guinitatis sibi ducatum ex aequo et justo provenisse. Comes Nivernensis 
ex constitutione divisionis haereditatnm quam fecerant avus suus Philip­
pus dux Burgundiae et domina Joanna ducissa Brabantiae, dicebat sibi 
verum et rectum jus in ducatum competere.

Philippus dux Burgundiae, ex obsidione civitatis Compendii in Francia, 
Mechliniam venit, misitque Atrebatensem et Ambianensem antistites lega­
tos suos Eovanium, petens ad ducatum admitti. Proferebant et authenticas 
copias litterarum, ut dicebant, quibus continebatur Joannem Burgundiae 
ducem, cui Brabantia post obitum ducissae jure successionis provenisset, 
Antonio fratri suo successisse, ea lege adjuncta ut si Antonium aut suos 
filios haerede contingeret carere, ad ipsius Joannis haeredes ducatus Bra­
bantiae rediret. Tandem complacuit toti consilio patriae ut Burgundiae 
ducem in dominum reciperent. Qui omnibus nobilibus Brabantiae comi­
tatus solemnissima pompa defuncti Philippi ducis exequias celebravit et 
ipsius corpus sepulchro parentum suorum in Fura intulit. Nec mora. va 
die octobris ipse Burgundus dux Lovanii, adhibitis consuetis solemnita- 
tibus, in ducem Brabantiae creatus est.

XL VIII.
Philippus dux Burgundiae dicitur Philippus Magnus.

Ilie magniis imo excellentissimus omnium dux, cui jure merito ex rebus 
auctis et actis cognomentum Magnus inditum est. Nam solus, quantum 
hominum memoria extat, insuperabili imperio patriarum et dominiorum 
suorum auctus, fortuna sua major, successus illius amplissimos, et pro­
vocavit ut strenuus, et aequiparavit ut meritus, et superavit ut constantia 
melior. Hic sine aemulo clarus fuit, adeo ut etiam Turearum genti formi­
dabilis, nemo ausus sit virtute, illius vel sperare fortunam vel optare, cum 
illius multa praeclara facinora et sublimia facta sint admiratione digna, 
sive bello ausa, sive domi provisa ruminaveris. Qui a prima die inthroni- 
sationis suae usque ad vitae suae finem, quietis, concordiae et pietatis

author, consiliator, et fautor inter Brabantinos non modo nova odia non 
seminavit, sed ab omni etiam inimico immunes servavit et vetera quo­
que odia funditus extirpavit. Ipse in exordio regiminis sui in incendia­
rios publice latrocinantes, in depraedatores publicarum viarum, in Sodo­
mitas, in feminarum violatores, leges formidabiles et indispensabiles tulit. 
Jura feudalia quae nimium collapsa et pene annihilata erant, in integrum 
restituit. Monetae et denariorum ascensum exterminavit et ad justam 
auri et argenti aestimationem reduxit. Aureos denarios Equites dictos, nec- 
non Leones aureos fabricari jussit, argenteosque minimos quos stu feros 
vocabant; sicque omnis illa faex alienae monetae ab his terris penitus 
evanuit.

XLIX.
Concilium Papiae instituitur.

Martinus papa V in concilio Conslantiensi _ electus cum consensu totius 
concilii decretum edidit ut de caetero singulis decenniis universale con­
cilium celebraretur idoneo in loco, in quo de rebus omnibus ad fidem et 
christianam rempublicam pertinentibus matura cum deliberatione tracta­
retur, decernens Papiam locum celebrandi concilium futurum, quae 
cunctis hominibus publicis bullis significavit xu kalendas maii, anno 
M° CCCO XVII1°.

L.
Martinus V  magna cum exultalione Romae suscipitur. Mors ejus

Dissoluto deinde generali concilio atque abeundi libera potestate sin­
gulis data, postquam Martinus aliquamdiu in Italia est moratus, tandem 
anno XXI° x kalendas octobris tanta urbis et populi Romani exultatione 
et omni honoris genere suscipitur, quasi coeleste numen quoddam seu 
unicus patriae parens eorum oculis praesentaretur. Cum autem tempus 
concilii instaret, misit idem dominus Martinus Petrum Donatum epis­
copum Cretensem, Jacobum episcopum Spoletinum, Petrum Rosaceum

Aquilegiensem abbatem et fratrem Leonardum Florentinum ordinis Prae­
dicatorum generalem, qui concilium generale Papiae inchoarunt. At pestis 
Papiam invasit : idcirco de consensu et ex sententia summi pontificis 
Senas commigrarunt. Quo in loco concilio continuato, Alphonsus Arra- 
gonum rex Martino infensus oratorem ad concilium misit, qui causam 
Petri de Luna quondam papae Benedicti XIII in Paniscola superstitis res­
titueret, largitionibus et promissionibus ambiendo unumquemque autho- 
ritatem habentem in concilio. At Martinus pontifex non ignarus quantum 
periculi Romanae Ecclesiae res haec allatura esset, approbatis decretis in 
concilio habitis quae ad fidem pertinebant, mandavit statim concilium 
dissolvi. Post aliquot vero annos adjudicavit quod in Basilea celebra­
retur : quod et brevi ante obitum suum inchoari mandaverat. Demum 
anno pontificatus sui XIV0, videlicet anno XXXI0, ultima februarii apo­
plexia moritur.

LI. »
Eligemus IF  succedit.

Cui cum Eugenius IV successisset, multis postea curis et bellis impli­
citus, dum Basileense concilium jam ante Martini decreto augeri in dies 
cerneret, concurrentibus eo Hispaniae, Angliae, Germaniae, Pannoniae- 
que principibus, qui concilium et ejus aulhoritatem praevalere super ea 
summi pontificis astruebant, cardinalium omnium qui secum erant, con­
silio, tollere generale concilium et Bononiam transferre instituit. At 
Sigismundus imperator et alii principes et praelati non modo pontifici 
non obtemperarunt, verum etiam bis, ter eum monuerunt, ut Basileam, 
locum a Martino papa electum, cum cardinalibus adveniat : aliter se in 
eum acturos ut in praevaricatorem et contumacem. Motus istorum verbis 
Eugenius Basileense concilium etiam litteris apostolicis roborat et confir­
mat, data unicuique eundi ad concilium potestate et praesidente ejus 
nomine concilio domino Juliano de Caesarinis cardinale Sancti Angeli.

LIE
De magna desolatione regni Franciae et adventu legati aposlolici 

ad concordandum principes.
Eisdem temporibus ob necem defuncti patris a Francis interempti Phi­

lippus Bui’gundiae dux junctis sibi Anglicis immortales inimicitias in 
Francos exercebat et eorum regem pene toto regno praeter Aquitaniam 
deturbabat.

LUI.
Mira de quadam puella in Francia quae mira fortitudine solvit obsidione 

civitatem Aurelianensem. Ea urgente Carolus F II ungitur rex Fran­
ciae. Capitur ab Anglis seu Burgundis et comburitur.
Fuerat tamen apud Vallicolorem puella quaedam annos XX nata, quae 

ob corporis perpetuam integritatem Puellae nomen obtinuit. Haec com­
miserata temporis sui calamitatibus Robertum oppidi sui praefectum 
adiit, et, si ad Carolum regem adduceretur, affirmabat se desperatis rebus 
opem allaturam non minimam. Mulierem primum Robertus aspernatus, 
perseverantem tandem, ad regem duci jubet. A prudentibus viris jussu 
regis examinata constanter se ad hoc venisse affirmabat ut Carolum regem 
in regnum restituat. Est in agro Turonensi ecclesia Sanctae Catharinae, 
genti et populo plurimum veneranda, et ob id plura donaria illic oblata 
conservat. Inter quae antiquus ensis utraque parte acutus et lilia insculpta 
habens erat : hunc Joanna Puella sibi dari petit, qui repertus ex rubigine 
elimatus est. Aderat praeliantibus armis suis instructa, et equo usa potenti 
et animoso, in quo more militis expedite conscendebat.

Anno M° CCCC0 XXVIII0, cum exercitu suo in Aurelianensem civitatem 
ab Anglis obsessam et fame laborantem flumine trajecto per medium 
hostium victualia infert, et, civitate cibis confortata, propugnacula ab 
Anglis facta expugnat et Anglos obsidionem solvere cogit.

Mense junio anni XXIX Carolum hortatur ut Remos petat, sacrae regiae

unctionis gratia, sic ut venerabilior rex fieret Francorum populo et for­
midabilior Anglorum exercitui et hosti. Igitur Carolus (cum Puella vitae 
puritate nil nisi sanctitatem prae se ferebat et nihil muliebriter agebat 
aut loquebatur) cum praefectis suis et exercitu Remos petiit, quem Joanna 
Puella comitata Trecas et Rhemenses ut regem suum reciperent fecit, et 
coronationi regis, vexillum manu gestans, laeta et armata Puella astitit, 
quod, se sola adhortante, rex unctionem suscepisset. Multis et diversis 
exinde oppidis et castris expugnatis aut in deditionem receptis, tandem 
Anglis et Burgundis Compendium obsidentibus Joanna subsidium ferens 
obsessis oppidum ingressa est, et paulo post eruptione in hostes milita­
riter facta, dum res non prospere sibi succederet, dum oppidum repetit, 
pressura militum aditum praecludente, capitur et Anglis venundatur : a 
quibus hostiliter examinata, et arbitrati mulierem magica arte edoctam, 
Rothomagi igne cremata et extincta est.

LIV.
Rex Angliae Henricus coronatur Parisiis in regem, Franciae.

Nondum sub illis diebus Henricus Angliae rex patre suo Henrico de­
functo in Franciam venerat; sed anno XI1II0 XXXI, admodum juvenis 
adolescens, aegre ferens Carolum apud Rhemenses regalem suscepisse 
unctionem, multa nobilium caterva stipatus, copiisque, Parisium venit, 
ubi magnis honoribus exceptus in Beatae Mariae templo regni diadema, 
cardinale Vicestrensi illum coronante, suscepit. Nutare denuo et ruinam 
minari Carolo regi (jam defuncta Puella Joanna et Anglo rege Parisium 
obtinente) fortunae jam suae coeperant; et ambigui animi factus bello si 
decertaret cum hostibus aperto marte, an abstineat. Tandem desperatis 
rebus spem maximam afferre videtur si in bello victoria potiretur, et 
undique copias congregat ut quam maxime possit, se hostibus formida­
bilem faciat. Nec Anglorum rex et Burgundus dux bellandi congressum 
detrectant. Burgundus tamen praecipue, qui jam comparato comitatu 
Namurcensi ab oppidis Flandriae persoluto, et ducatus Brabantiae, Lotha- 
ringiae, Lutzenburgiae et Limburgiae dominiis adeptis, ac deinde anno

XXXIII0 ex tutore protectoreque Hollandiae, Hannoniae et Zeelandiae 
comitatibus ditatus, etiam regibus metuendus videbatur.

LV.
Praelium commissum inter Burgtmdos et Ancjlos et Francos.

Caeduntur Gcdli.
Missae sunt litterae ad omnia monasteria et pia loca Brabantiae ut pu­

blicae fierent supplicationes pro Philippo duce pugnaturo apud castrum 
Lesmiacum *, et circa finem augusti pugnatum est atrociter summisque 
viribus, et Burgundis vim praelii sustinentibus Franci terga verterunt. At 
Anglus qui minus in acie laboraverat, praedarum majorem partem Bur­
gundis praeripuit. Quare indignatus Burgundus dux statuit apud se op­
portuno tempore subdolos ausus illorum declinare ac illis sua praesidia 
subtrahere. Parvo interjecto tempore, Anglis civitatem Aurelianensem 
obsidentibus, potior opinio civium visa est ut Burgundo duci civitas 
permitteretur, qui, Francorum genere ortus, sperabatur ab Anglis ali­
quando recessurus. Missis ad se nuntiis cum certis conditionibus res­
pondit Burgundus dux magna modestia usus, si dominus Bethfortus 
anglus non contradicat, civitatem aequis legibus recepturum. Mittit ergo 
ea de causa nuntios ad Bethfortum, qui indignatus Burgundo duci: «Non 
» ego, inquit, dumos et sentes discussi ut alter avibus potiatur. Aurelia- 
» nenses pro mea voluntate subjugatos recipiam. »

LVI.
Dux Burgundiae coepit alienari ab Anglis.

Hac ex responsione coepit Burgundus dux animum ab Anglis disce­
dendi, quod eos videret gloriae suae invidere. Superbiam quoque eorum

' Il faut lire : castrum Cressiacum, le château de Croissy. Ce fut à Croissy que le duc de Bour­
gogne, apprenant la marche des Dauphinois vers le Vimeu, écrivit des lettres par lesquelles il man­
dait « gens d’armes de toutes pars en ses pays. » (Monstrelet, I, CCXLV.)

veritus, quos sibi aliquando dominari formidabat, libens ab eis recessurus 
erat. Interea Carolus rex undique viribus destituebatur, et iniqua fortuna 
in bello superatus desperatis animis de tractanda pace agere cum suis insti­
tuit. Misit ergo ad dominum Eugenium pontificem maximum ut legatum ad 
componendas dissensiones has mittere dignaretur, cum Franciae regnum, 
semper de Apostolica Sede optime meritum, pro sui conservatione id 
maxime exieere videretur.

L V 1 1 .

Carolus J I IUS fovet neutralitatem.

Non erat Carolus, nec ejus supplicatio, etsi necessaria, adeo grata quippe 
qui neutralitatem fovebat cum nonnullis principibus, et nec Basileensi 
concilio, nec Romano pontifici obtemperabat, et ideo ejus petitio dilatio­
nem passa est. Sensit haec Philippus Burgundus dux, et honestissimam 
occasionem habere se arbitratus optimas pacis leges obtinendi, simulque 
ab invisis sibi in occulto Anglis aliquando recedendi, misit et ipse ad 
Eugenium pontificem nuntios, legatum apostolicum talem mitti magnis 
precibus flagitans, qui sibi aequas et honestas pacis leges praestaturus 
speraretur. Exauditur Burgundus dux pro suo merito, quod in omni­
bus motibus Basileensis concilii semper Romano pontifici cum omnibus 
suis subjectis inconcussam fidem servaverit.

LVTil.
Nicholaus /liber g ali cardinalis destinatur a; pontifice pro pace componenda

inter Galliam et Burgundum.
Missus est igitur omnium cardinalium reverendissimus pater dominus 

Nicolaus Albergati, religiosus professione Carthusiensis, Sanctae Crucis in 
Hierusalem presbyter cardinalis, vir etiam in tanto fastigio dignitatis, 
quo vix aliquis devotioris, sanctioris aut continentioris vitae fuerit, et de

quo creditum est plus oratione apud Deum quam humano studio pacem 
principum perfecisse. Ilujus comes magister curiae dominus Thomas de 
Zarasana, sacrae theologiae professor, postmodum Nicolaus papa Vus, et 
illius secretarius Enaeas Silvius postea Pius papa Ilus fuerunt, ut intelligas 
ex splendore famulorum quanta fuerit amplitudo dignitatis in domino.

LIX
De pace Atrebatensi inter Francum et Burgundum.

Erat in civitate Atrebatensi solemnis indicta dieta, conveneruntque 
ibidem, communi consensu, regum et procerum legati et ambasiatores 
Francorum et Anglorum regum, nec non et Burgundiae dux cum sua 
comitiva. Plena erat civitas nobilium principum et praelatorum. Adve­
niente legato apostolico, cum in prospectu esset civitatis, omnes praelati 
et principes maximo cum honore obviam illi properant. At Philippus 
Burgundus dux, ubi legatum vidit, equo desiliit, et nudo vertice genu- 
flexus venerabundus legatum salutat. Aderant et suo jussu quatuor mi­
lites, qui sericos auro intexto pannos in lanceis suis tentorii in modum 
expansos gerentes, legato circumdato inter eos umbraculum, honoris 
causa, in itinere praestabant. Ipse vero dux nudo vertice frena muli tra­
hens ante legatum ibat pedester, et, omnium praelatorum et nobilium 
procerum praecedente globo, ad cathedralem usque ecclesiam deducit, 
ubi, facta brevi supplicatione, dux rursus ad hospitium illi permagnificis 
in aedibus accuratissime praeparatum deducitur. Postquam salutationum 
modus congruus singulorum praelatorum et nobilium cum domino le­
gato habitus est, placuit conventum indicere, quo singulorum regum et 
Burgundi ducis oratores audirentur. Praesedit illic legatus nomine pon­
tificis Romani, illiusque authoritate. Cardinalis quoque Cypri a Basileensi 
concilio cum comitiva sex episcoporum illuc missus etiam erat. Caroli 
autem Francorum regis oratores fuere Borboniorum dux Carolus ut 
principalis et primus, Rhemorum archipraesul et cancellarius, comites 
Richemonti et Vindocimensis, regii hospitii primarius magister Christo- 
phorus Haricurti, Adam de Cambray primus praeses parlamenti, Gui-

lielmus Quadrigarii decanus ecclesiae Parisiensis, consul parlamenti, 
postea Parisiensis episcopus, et alii permulti ex Francorum nobilitate non 
obscurae ingenuitatis. Nec defuere quoque Britonum et Alençonii ac 
Barri ducum oratores. Anglorum legationis hi fuere principes : cardinalis 
Vicestrensis et Eboracensis arcliiepiscopus, comites Honticomi ac Suf- 
forti, ac nonnulli alii viri ex ecclesiastica dignitate cum pluribus viris 
nobilibus Angliae.

Burgundorum ducis hi fuere principes : Leodiensis, Cameracensis et 
Atrebatensis antistites; Nicolaus Raulini ducis cancellarius; Gelrensis et 
Clivensis duces; Stampensis, Sancti Pauli, de Conversant, de Segne 
Vaudemontensis et Nivernensis comites, et alii inferioris nominis pro­
ceres, quorum frequens erat numerus.

Considentibus pacis gratia cujusque partis legatis, tametsi dominus car­
dinalis Sanctae Crucis (in quo omnis authoritas rerum agendarum per 
reges et ducem collata erat) plurimum eniteretur praeteritis bellis irritatos 
animos ad concordiam, pacemque reducere, nulla tamen ratione Anglorum 
animos flectere potuit ut cum Francorum rege Carolo paciscerentur; sed 
abierunt, re infecta, ex concilio, promittentes se alia die conventuros, 
sicque neglectui habito Burgundo duci ab iis deficiendi honestam et 
optatam dedere occasionem.

LX.
Henricus Angliae rex deturbatur regno.

0  mira Dei providentia et quanta in rebus humanis felicitatis incon­
stantia! Difficiles se ineundae paci reddunt Angliae oratores, tumidi fastu 
et potentatu quod majorem regni Francorum partem armis subjugatam 
tenerent, non considerantes quod, cum tyrannide rex eorum regnum in­
vasit alienum, justo Dei judicio perdidit suum proprium. XXXAIII enim 
annis Anglis imperavit, sed in penultimo anno facta est contra eum suo­
rum procerum magna conjuratio; et qui dudum cum Francis charitatis

1 Le comte de Salm.

amicitias habere noluit, fatis suis eum urgentibus, patitur a suis inimici­
tias adeo ut, loco illius in regno exaltato Eduardo filio ducis de Yorcke, 
ipse profugus in fines Scotiae se absconderit, ubi proditus est, et ab 
Eduardo vinculis injectus miserabili servitute consenuit,

EXI.
Favorabiles pacis conditiones pvo duce Burgundiae, Brabanliae, etc.
Abeuntibus Anglis, non propterea coeptum intermisit cardinalis Sanctae 

Crucis, de Burgundi ducis cum Carolo rege reconciliatione faciens men­
tionem : quae res, sicut grata oratoribus fuit, ita finem habuit optatum. 
Postquam Nicolaus Raulini Burgundiae ducis cancellarius sui principis 
nomine longam orationem habuisset, multa edisserens quae a Carolo rege 
dari Philippo duci merito deberent, quanquam omnia in favorem ducis 
essent, pene omnia concessa sunt. Permulta siquidem concordiae gratia 
Franci oratores admisere, quia revera rerum omnium ea turbatio et cala­
mitas per id tempus fuit ut vix juri regio aliquid detrahendum esset.

LXII.
Dux Borbonii nomine regis Franciae publice supplex Burgundo.

Jubetur Borbonii dux primum regalibus indutus insigniis, nomine Fran­
corum regis, consistorialiter omnibus residentibus, a duce Burgundo necis 
patris expetere remissionem, demum exutus regalibus insigniis ex nomine 
proprio a Burgundo injuriarum illi illatarum supplicare veniam.

Rebus aliis omnibus feliciter compositis, oratores franci in conspectu 
Romani Legati jurant illibata servare, quae de pace definita fuissent. In 
cujus etiam confirmationem desponsatur Catharina Caroli regis filia Ca­
rolo Burgundi ducis filio. Atque ita pax maxima cum omnium exultatione 
publicatur anno M° CCCC0 XXXV0 pridie S. Mathei apostoli et evange- 
listae.

Dissoluta autem Atrebatensi congregatione, singulis properantibus ad 

solita, ad sua quoque Rdus D. Legatus festinabat. Qui regalibus et duca­
libus infinitis gratiarum actionibus, liberalissimis quoque muneribus ultro 
oblatis honoratus, remeavit ad Romanam urbem, ubi cum tanto honore et 
summi Pontificis gratia exceptus est ut omnes cardinales illi obvios mit­
teret et maximis eum laudibus honoraret. Nephretica tandem passione, 
quam vulgus calculum vocat, supra modum gravatus, anno M° CCCC°XLVI° 
in civitate Senarum, ubi tunc pontifex residebat, pie obiit. Quo exenterato 
ut balsamis condiretur, repertus est in fundo vesicae habere lapidem gran­
dem instar ovi, qui ex omni parte carne obvolutus illic haerebat. Tota 
Ralia hunc patrem planxit, pauperes maxime et calamitosi quos eleemo- 
sinis et muneribus saepe sublevaverat.

LXIII.
Eugenius papa dissolvit concilium Basileense et transfert Ferrariam. Con­

cilium deponit Eugenium IF, scisma in Ecclesia oritur et Felix V  papa 
creatur a concilio Basileensi.

Augebatur interea quotidie Basileense concilium, confluentibus ad illud 
diversorum praelatorum et etiam principum oratoribus. Singuli etiam car­
dinales qui ab Eugenio dissidebant, relicto ne dicam contempto eodem, ad 
firmamentum concilii Basileam applicuere. Quare Eugenius anno XXXVI0 
publico consistorio Basileense concilium dissolvit, et quod ante probave­
rat, nunc impugnat, et transfert Ferrariam, allegans quam maxime adven­
tum Graecorum unionem fidei cum Ecclesia Romana inire cupientium, et 
Basileam, ut aiebat, venire nolentium. Et cum anno sequenti pestis Ferra­
riae invaluisset, Florentiam concilium transtulit. At patres concilii Basi- 
leensis molestissimo animo acta D. Eugenii ferentes, litteras monitorias 
et citatorias contra eum fulminant, et novo et inaudito hactenus jure unum 
generale concilium contra aliud juridice procedit. Sed, Eugenio omnimodis 
facta Basileensis concilii aspernante, ad eam opinionem Basileenses patres 
adducti sunt, Philippo Maria Mediolanensi duce, Eugenii hoste, quam 
maxime instigante, ut citatoriis litteris bis terve ut concilio pareret vocatus

Eugenius, dum contemnit obedire, a papatu absolvitur solemniter anno 
M»CCCC» XXXIX» juliix.

Deposito Eugenio, dominum Amadeum Sabaudiae quondam ducem, 
Philippi Mediolanensis ducis socerum, in papam eligunt et xvm novembris 
cum maxima pompa Basileae introductum in summum pontificem coro­
nari et consecrari et Felicem V vocari volunt. Fuit is Amadeus consan­
guinitatis linea praecipuis principibus conjunctus, qui, dudum ducatu suo 
filiis derelicto, apud Bipaliam cum quibusdam nobilibus eremiticam vitam 
ducebat.

Hinc magnae dissensiones in Ecclesia Dei exortae et Respublica Chris­
tiana trifariam divisa est, quibusdam Eugenio, aliis Felici obedientibus, 
essentque tertii, ut Imperator cum tota natione Alemanica, rex insuper 
Franciae cum toto regno suo neutralitatem amplectentes , qui et neutri seu 
neutrales dicebantur. Heu! neutralitas ista longe gravius statum Apos- 
tolicae Sedis afflixit, quam praecedentia scismata, cunctis principibus et 
praelatis Sedi Apostolicae nihil deferentibus, sed omnia beneficia et omnes 
dignitatps conferebant. Episcopi episcopos confirmabant sua authoritate, 
archiepiscopi archiepiscopos, metropolitani soli suam confirmationem a 
concilio generali obtinebant. At dominus Eugenius papa ad destitutionem 
Basileensis concilii totis laborabat ingeniis et bella contra patres concilii 
concitabat. Misit praeterea Basileense concilium oratores suos jam pri­
dem, et cum eis nonnulla capitula ordinata pro reformatione Ecclesiae ad 
Carolum Francorum regem, quae per eum et praelatos regni cupiebat 
confirmari. Rex autem totius regni praelatos et proceres advocans, apud 
Bituricas habito conventu admodum celebri, Basileam mittit Lugdunen­
sem, Bituricensem et Turonensem archiepiscopos et plures notabiles 
S. Theologiae et juris professores, Aurelianensem et Silvanectensem Or­
dinis S. Benedicti episcopos, quorum secundus' lampas et lucerna omnium 
theologorum ipsius concilii habebatur. Hi, cum patribus concilii super 
capitulis eis propositis collatione habita, ad suos in Bituricensi conventu 
redierunt. Qui omnes concorditer propriis utilitatibus consulentes, neu­
tralitatem quam servaverunt, in Pragmaticam Sanctionem, quam usque 
hodie observant, mutaverunt. Eugenius interea, post pacem inter Carolum 
regemet ducem Burgundum, Delphinum Franciae cum magno equitatu 
in Basileenses concitavit : cujus impetu magna ex parte conventus ille

dissipatus est. Cardinales quoque S. Sixti et Cypri omnibus dignitatibus et 
beneficiis spoliavit. Jussit insuper cardinalem S. Eustachii, qui nomine 
concilii Avinione residebat, per cardinalem de Fussa et fratres suos comites 
obsidione vallari et ex civitate deturbari. Erant in concilio, qui cum 
Eugenio sentiebant plures fautores, impedientes processus juris contra 
eum practicari, qui, ut in proverbio dici solet, de lardo gustaverant, et 
provisiones pinguium praebendarum ab ipso summo pontifice suscepe­
rant. Defuncto autem Sigismundo imperatore, qui concilio maximum 
praesidium fuerat, cepit dietim magis labefactari. Tribus quoque magnis 
bullis publicatis, Eugenius omnes in concilio, affirmantes concilium esse 
supra papam, vigore cujusdam decreti concilii Constantiensis quod incipit : 
Frequens, haereticos pronuntiabat, mandans ut nullus cujusque dignitatis 
fuerit, eis qui decretis concilii parere noluerint, impedimentum, molestiam 
seu inquietudinem praestet. Decrevit praeterea omnes citationes, processus 
et decreta contra ipsum et sibi adhaerentes facta esse nulla et invalida. 
Misit praeterea legatum a latere Joannem S. Angeli cardinalem et Thomam 
de Zarasana theologum ad Germanos principes ad tollendum concilium et 
neutralitatem quae Dei Ecclesiae multas et magnas calamitates inferebat : 
et vix, ipso pontifice ultima aegritudine decumbente, Alemannorum prin- 
cipum obedientiam sibi prestitam obtinere potuit. Quo defuncto et Ni­
colao V. Pontifice creato, concilium Basileense terminatum est.

l x iv .
De grandi dissensione quae longo tempore duravit in dioecesi Trajectensi.

Anno M° CCCC° XXIII0 mensis julii XXI, dominus Fredericus de Blan- 
chenheym Trajectensis episcopus defunctus est; et nobiles et oppida cum 
ecclesiis congregati postulaverunt in episcopum dominum Rodulphum 
Diephout, majoris ecclesiae Osnabrugensis praepositum, statimque inthro- 
nisatus est. Dominus tamen Walramus de Moersa et dominus Swederus de 
Culenborch nonnulla licet pauca vota habuerunt : quorum instinctu Mar- 
tinus papa Vus, omissa confirmatione Rodulphi, Spirensi episcopo de sede 
Trajectensi provisionem dedit. Hoc ubi rescitum est a Trajectensibus,

oppida Transisulana cum militaribus et oinnia oppida et castra sua domino 
RoduJpho dederunt, homagia congrua illi impendentes. Post quae dominus 
Swederus de Culenborch episcopatum Trajectenscm a Spirensi episcopo 
obtinuit. Ouo a Martino V° confirmato, anno XIII1CXXV° in augusto 
dominus Swederus non sine caede multorum Trajectum obtinuit, et in 
episcopum intlironisatns est praestitis juramentis secundum instituta majo­
rum ordinatis. Vix annus transiit, et dominus Joannes de Renesse cum 
suis, fugato Swedero, denuo Trajectum intravit. Indicitur praeterea capi­
tulum generale ecclesiae Trajectensis, et citatur dominus Swederus ut 
comparcat responsurus accusationibus in eum factis, quibus predicabant 
eum foedifragum et jurisjurandi violatorem. Ipse potius in vi et armis 
spem suam ponens cum amicis suis Trajectenscm civitatem sibi subjugare 
nitebatur. At Trajectenses, ubi viderunt se arcte collocari, communi con­
silio domino Rodulpho adhaeserunt. Quo Trajectum obtinente et in pon­
tificali sede inthronisato, Trajectenses coram Eugenio summo pontifice 
Swederum accusant, et suam appellationem pridem factam prosequuntur. 
Et quia privilegia quae juraverat parvifaciendo graviter laeserat, definiti­
vam sententiam contra se protulit, a qua Swederus statim ad Basileense 
consilium appellavit. Exacerbatus ob id Eugenius in odium Swederi Ro- 
dulphum confirmavit, qui et solemniter in episcopum inthronisalus est.

Interea dum in Consistorio Apostolico aut coram illius judicibus causa 
Swederi cum Rodulpho agitur, morae impatientes qui cuin Rodulpho sen­
tiebant, sive quod justificationi partis suae nonnihil auxilii praestari vide­
retur, interdictum quod Martinus pontifex in dioecesi Trajectensi fulmi­
naverat, appellationi suae adhaerentes nunquam servaverant, sed et omnes 
religiosos, qui illud mandatis apostolicis parentes tenuerant, cogebant ut 
aut interdictum solverent aut patriam egredierentur. Tunc omnium religio­
sorum una fuit sententia Sedis Apostolicae praeceptis magis fore obedien- 
dum, quam ob temporalium bonorum conservationem contra suas cons­
cientias timori cedendum humano. Exierunt igitur quidam sponte, alii vi 
et metu ex monasteriis suis deturbati fines Trajectensis dioecesis, paucis 
infirmis et familiaribus laicis fratribus ad custodiam monasteriorum domi 
relictis, e quibus prior et conventus Windesemensis in Northoren, fratres 
Montis S. Agnetis in Eunekercha, prior Zwollensis cum suis in Fonte 
Beatae Mariae se tutati sunt. Anno autem XIIIIC XXXII0 sententia Romae

49

contra Swederum publicata et Rodulpho in episcopum per Eugenium 
confirmato, misit Romanus Pontifex Reverendum P. Matisconensem epis­
copum, legatum apostolicum, qui interdictum tolleret et partes ad pacem 
componeret. Concordia inita cum legato in opido de Vianen , quinto anno 
exilii sui data est licentia religiosis, canonicis et aliis sacerdotibus Deum 
timentibus, qui omnes cum licentia Trajectum reversi cum laetitia singuli ad 
sua rediere. Paucos tamen pertinacioris partialitatis suspectos legatus arc­
tiori vinculo excommunicationis innodavit, inter quos fuerunt frater Joannes 
Passert prior regularium in Trajecto, et dominus Petrus Passert frater ejus 
canonicus Sancti Salvatoris, et alii permulti, qui non obstante apostolica con­
firmatione Rodulpho concessa ab Eugcnio, ipsum Rodulphum ut intrusum, 
Swederum vero canonicum episcopum predicabant. Fratres monasterii ad 
Regulares in Trajecto, ad monasterium suum obedienter redierunt, duo cum 
F. Joanne Passert ejus pertinaciae adhaeserunt. Qui quia libros, ornamenta 
et jocalia reddere nolebat, quae jam secum detulerat, authoritate capituli 
generalis a prioratu absolvitur, etFr. Ralduinus quondam procurator prior 
illic instituitur. Quae ut dominus Swederus audivit, fratri Joanni, ut se pro 
priore gereret, nec in absolutionem de se factam consentiret, sub excom­
municationis poena injunxit. Publica quoque sessione habita PP. priores 
in Windesem, in Monte S. Agnetis, in Bethleem, Swollae et nonnullos alios 
ac fratrem Balduinum recentem priorem Trajectensem excommunicationis 
suspensionis et interdicti censuris mulctavit, et omnia per patres ordinis 
acta revocavit. Moritur interea Swederus profluvio ventris Basileae anno
xniF xxxiiii.

Defuncto Swedero dominus Petrus Passert et alii XII canonici pertinaces, 
qui cum domino Swedero extra Trajectum exulaverant, elegerunt domi­
num Walramum fratrem comitis de Moersa in Trajectensem episcopum, 
quem Felix V pontifex et Basileense concilium confirmaverunt. Et habito 
processu juris contra dominum Rodulphum procuratione quam maxime 
F. Joannis Passert, idibus julii anno XXXVI0 abjudicatum est ipsi domino 
Rodulpho omne jus ecclesiae Trajectensis, et postulationem domini Wal- 
rami ad eamdem ecclesiam esse legitimam finaliter adjudicatum est. Publi­
cationem sententiae faciens dominus Joannes patriarcha Antiochenus 
nomine concilii omnes domino Walramo postulato inobedientes excommu­
nicationis vinculo et loca interdicto supposuit ecclesiastico. Hujus sen-

tentiae subdelegatam habens executionis potestatem dominus Judocus 
de Bochholdia domini Walrami officialis in Dordraco ubi consistorium 
suum idem collocaverat, plures Trajectensis ecclesiae canonicos, priores 
in Windesem et ad Regulares in Trajecto et omnes domino Rodulpho 
adhaerentes excommunicavit et, suggerente F. Joanne Passert, Balduinum 
priorem in Trajecto notorie rebellem domino Walramo, ut dicebat, a prio­
ratu absolvit.

LXV. •
Fames, deinde pestis maxima hoc tempore desaevit.

Anno eodem XIIIIC XXXVIII et praecedente in his terris et vicinis fames 
maxima invaluit, consumpti et mortui prae inedia plures populi adeo ut 
Lovanii decreto publico nemini licebat extraneorum nisi pro vicibus sin­
gulis unum tantum auferre halstarium sub XVIII stuferorum pretio. Post 
messein vero copia frumenti exuberante, dum populus post extremam 
paupertatem alimentorum ingluvièi et satietati suae incongruas poneret 
mensuras, tanta universalis pestis omnia circumjacentia loca invasit ut 
nedum pars major hominum interiit, sed et plurima loca vacua habitato­
ribus redigerentur in solitudines. Lovanii anno XXXIX sic laboratum est 
peste ut fugientibus pene cunctis oppidum pro maxima sua parte careret 
civibus.

LXV1.
Moritur Sigismundus imperator. Fredericus IU fit imperator.

Anno XIIIP XXXVIII Sigismundus Hungariae et Bohemiae rex ac Ro­
manorum imperator, cjui XII1 bella contra Tureas victoriose confecit, in 
Buda castro suo moritur. Cui successit Albertus Austriae dux gener Sigis- 
mundi anno uno. Quo non sine suspicione suscepti veneni defuncto electores 
imperii elegerunt Fredericum III, ducem in Austria: qui anno XLI1 Aquis- 
grani a domino Theodorico de Moersa Coloniensi episcopo coronatur. 
Exinde distulit coronam imperii a summo pontifice suscipere usque ad

annum L., quo anno inter innumerabiles, promerendi jubilaei gratia, et 
ipse Fredericus venit Romam cum Xm equitibus, aureo curru vectus, et 
dominam Eleonoram Portugalliae regis filiam ipsi pontifex matrimonio 
junxit, ex qua genuit illustrem Maximilianum hoc tempore Romanorum 
regem.

LXV1I.
Eucjenius papa IF  moritur et succedit Nicolaus V . Finis scis matis.

Anno XIIIIe XLVL0, septimo kalendas martii, Eugenius IV pontifex mo­
ritur aetatis suae anno LXIIII, pontificatus sui XVI. Hic anno praecedente 
Vladislaum, Poloniae regem, cum domino Juliano Caesarino cardinali, in 
Tureos miserat, qui in festo Beati Martini bellum cum Tureis habentes 
uno praelio XXXm Tureorum caesos prostraverunt; et tamen in tanta vic­
toria rex Polonus et cardinalis Caesarinus ab hostibus interfecti sunt, nec 
non Agriensis et Varadiensis episcopi cum multis nobilibus.

Mortuo Eugenio electus est in summam pontificem dominus Nicholaus 
papa Vus prius Thomas de Zarasana nuncupatus, vir quidem modicis et 
simplicibus parentibus, sed virtute, doctrina, liberalitate et magnificentia 
tanto pontificatu dignus. Adeo tamen modestus erat ut se tanta dignitate 
indignum arbitraretur, rogavitque cardinales omnes supplex ut Ecclesiae 
Dei maturius consulerent. Hic, cum omnium decore virtutum ornatus esset, 
uno eodemque anno episcopatum Bononiensem et cardinalis dignitatem et 
pontificatum adeptus est : quo suscepto, praeter opinionem omnium, prin­
cipes mundi habuit favorabiles.

Instante etiam hoc pontifice Fredericus imperator Felicem V pontificem 
induxit ut in Lausaniensi civitate solemniter ob pacem Ecclesiae papatui 
cederet : cui Nicolaus pontifex multa usus benignitate cardinalatum misit, 
eumdemque legatum Germaniae fecit. Venerunt etiam ad obedientiam 
pontificis Nicolai cardinales a Felice creati. Hac vero concordia adeo lae­
tatus clerus omnis et populus Romanus, ut in sequente nocte illius diei, 
quo haec nova audita sunt, cum faculis per urbem in equis incederent cla­
mantes : « Vivat Nicolaus pontifex! » Acta sunt illa anno XHIIC XLIX 
aprilis xxm.

L X V H l.

Eloquentia in metro ac prosa. Ex graeco in latinum translatio oratoria
vigere coepit.

Circa haec tempora Emmanuel, vel ut alii volunt, Joannes Chrysoloras 
Byzantinus Graecus, vir nedum Graecarum litterarum, sed' in omni doc­
trina et virtute nobiliter eruditus, Constantinopoli patria sua a Tureis 
obsessa, Venetias venit, et apud Italos scabrosi et obvoluti sermonis poeni- 
tentes, Graecas litteras docere coepit, ac post DC aut DCC annos, quibus 
Graecarum litterarum eloquentia conticuerat, per hunc insignem virum in 
Italia reviviscere coepit.

Eodem etiam tempore et Joannes Ravennatus, grammaticus et rethor 
luculentissimus, floruit, vir maximi ingenii et singularissimae doctrinae, 
qui primus fuit post tempora Francisci Petrarchae, a quo eloquentiae 
latinae studia in Italia sunt reducta, qui et viros se sequentes excellen­
tissimos habuit discipulos, ita ut hodie nedum Italorum sed aliarum non­
nullarum nationum facundia illi quae Octaviani temporibus viguit, similis 
esse videatur.

Si quis Leonardum Aretium, Guarinuin Veronensem, Pogium Florenti­
num, Franciscum Philelphum, Arispum Siculum, Antonium Vincentium 
et alios recentiores legerit ut Antonium Sabellicum, Joannem et Francis­
cum Picum Mirandulanos, Baptistam Mantuanum, Hermannum Buscum, 
Sebastianum Brant Basileensem et alios, in quibus Tulliani fluminis elo­
quentia et lacteus Titi Patavini rivus elucent.

Primos autem illos quos diximus oratores dominus Nicolaus papa eorum 
studiis delectatus praemiis eos et beneficiis mirifice juvit, et ad compo­
nendum et vertendum Graecos authores in latinum ita perpulit, ut litterae 
graecae ac latinae cum humanitatis studiis post tot secula mirifice jam 
splendescere coeperint.

LXIX

Annus jubilaeus a Nicolao papa in urbe Roma celeberrime agitur.
Anno autem M°CCCC° L° jubilaeus solemnissime in urbe Roma a domino 

Nicolao V instituitur. Ingens propterea populi multitudo ex omni christi­
anitate Romam petiit, et licet XLm hominum et amplius, singulis diebus, 
per urbem templaque iter agerent, dissonique mores, difformes habitus, 
ac diversa linguarum genera concurrerent, providentia tamen summi 
pontificis actum est, ut neque victui necessaria defuerint, neque tumultus 
populares interciderint. In die S. Pentecostes tempore generalis capituli 
ordinis Fratrum Minorum in urbe celebrati, dominus Nicolaus papa B. 
Bernardinum caput reformationis Fratrum Minorum de Observantia, adni- 
tente fratre Joanne de Capistrano, solemniter canonisavit, amplius quam 
bis mille fratribus minoribus praesentibus. Porro capitulum nostrum gene­
rale decrevit per sua definita quod omnes fratres clerici, conversi et 
donati resignati, ad urbem romanam sine licentia iter facientes, reversi 
ponantur ad carceres, vescituri pane solo, potagio et cerevisia, nisi prior 
cum conventu quoad victualia aliter ordinaverit, alii vero laici regressi 
non recipiantur, nisi omnes capitulares in hoc consenserint, et poeniten­
tiam sibi per visitatores injungendam implere parati fuerint. Ne tamen 
subjecti capitulo privarentur gratia jubilaei, impetravit generale capitulum 
a S. Sede Apostolica pro omnibus et singulis quomodolibet eidem capitulo 
subjectis ut prior, superior et alii confessores ab eo deputandi omnium 
praedictorum hominum confessiones audire et de cunctis criminibus et 
peccatis Sedi Apostolicae reservatis absolutionem impendere, poenitentiam 
salutarem injungere, ac eosdem a quibuscunque excommunicationis sus­
pensionis aut interdicti, aliisque ecclesiasticis censuris et poenis a jure vel 
ab homine quomodolibet latis absolvere, ab omni simonia mentali vel 
reali, in ordine, officio vel beneficio quotiescunque vel quomodocunque 
incurrerit, ac super irregularitate dispensare et relaxare, omnemque inlia- 
bilitatis infamine vel irregularitatis notam per quemlibet praemissorum 
contractam abolere et rehabilitare possit et valeat, benignitate apostolica 
concessum fuit.

promerendas confessionem rite factam repetere non esse necessarium 
declaravit.

Non multopostidem Legatus venit Lovanium anno XIVe Lll.in januario. 
Audiens vero quod in suburbio Lovaniensi Canonici Regulares sub perpe­
tua inclusione Deo famularentur, novitate rei motus, venit in Bethleem : 
cui prior et conventus cum vexillo ad portam usque monasterii obviam 
facti, cum omni honore processionaliter per ambitum ad ecclesiam deduxe­
runt. Ubi omnes cantato hymno : Te Deam, flexis genibus ab eodem 
ad presbyterium stante aposlolicam benedictionem acceperunt. Inde a 
priore et senioribus ad cameram Andreae deductus mansit apud nos quasi 
biduo, celebrans singulis diebus in domo capitulari.

Advenit eo tempore F. Hernicus de Ponte, procurator S. Martini in 
Lovanio, impetraturus privilegium aliquos speciales historias in divino 
officio servandi. Quem ut Legatus a longe vidit; » 0, inquit, est illem agnus 
sollicitator iterum hic? » Concessit tamen benigne quod petiit. Multas 
etiam gratias indulgentiarum concessit in certis solemnitatibus quibuslibet 
poenitentibus et confessis ecclesiam nostram visitantibus, etc.

Recessurus a nobis in domo capitulari egregium sermonem habuit in 
laudem solitariae vitae et sanctae inclusionis tanta exuberantia doctrinarum 
ut omnibus fratribus esset admirationi ; sicque benedicens et valedicens 
fratribus cum omni benignitate recessit.

Qui, poslmodum defendens jura ecclesiae episcopatus sui Brixinensis 
contra Sigismundum Austriae ducem, ab eodem capitur et honesto car- 
cere servatur. Graviter tulit hoc Pius papa, et contra Sigismundum publice 
invehitur, et eum gravioribus interdictis deterret. Tandem pace composita 
liber discessit.

In mathematicis disciplinis suo tempore neminem sibi similem habebat, 
philosophiae et theologiae acerrimus disputator, vitiorum hostis, ambitio­
nis adversarius, integritate animi immutabilis, laborum patientissimus.

Dum Pius papa Anconae vita functus fuit, hic quoque cardinalis Romae 
decessit.

LXX1.
Brugenses rebellant contra Philippum Burgundiae et 

Brabantiae ducem.
Non defuit Philippo Burgundorum duci a Brugensibus adversitas, quem 

ad se receptum clausis portis Brugenses persecuti sunt, multis ex ejus au­
licis trucidatis, inter quos D. Adam Villerius, Insulae-Adae dominus, dum 
oppidi portam effringere contendit, occiditur; parumque abfuit quin et 
ipse dux Philippus occubuisset. Quam temerariam seditionem ducentorum 
millium riderorum poena Brugenses postea purgaverunt.

Haec cum Brugis agerentur, Carolus VII Francorum rex apud Bituri­
ges, conventu totius regni habito, legem tulit quam Pragmaticam etiam 
nunc appelant, Romanis Pontificibus apprime odiosam.

LXXI1.
Gandenses duci adversantur.

Anno XIIIe L1I Gandenses a Philippo duce recesserunt cum jam Mechli- 
niae maximo concursu gratia jubilaei annis decem a die Pentecostes usque 
ad festum Venerabilis Sacramenti quotannis perduraret. Hinc bello exci­
tato in Flandriaob salis tributum, quod Philippus dux annuum Flandriae 
imponere conabatur, magna pars regionis caede atque incendio vastatur; 
nec fuit Philippo incruenta victoria, multis e suis nobilibus passim truci­
datis.

Apud castrum Gaverense Gandenses vexillum cum inscriptione tali 
habentes : Patri et filio vitam donate, cunctos reliquos neci date, magno 
ardore cum duce Philippo decertaruut, et multis millibus Flandrensium 
trucidatis, tandem confessi errorem Philippo manus foederis dedere, leges­
que pacis ex voluntate victoris acceperunt, in gratiam ducis redeuntes ac 
rebellionis poenas multo aere abluentes.

50

LXXlli.
Constantinopolis a Tureorum principe capitur.

Mahometes Amurathis filius Tureorum princeps sedulo volvebat animo 
quonam modo Constantinopolim sibi subigere posset, igitur contra inita 
cum Constantinopolitanis et Perensibus foedera, contra jusjurandum, bel­
lum urbi indixit. Et comparatis undique copiis, mirabili apparatu, formi­
dando impetu, terra marique ipsam regiam urbem obsedit, ac, machina­
mentorum et tormentorum multiplici adbibito genere, summis utrimque 
viribus oppugnata defensataque est non paucis diebus. Et quinquagesimo 
die obsidionis indixit Tureus suis jejunium. Nocte sequenti epulis vacatum 
est atque conviviis, et se, tanquam se mutuo deinceps visuri non essent, 
amplexati deosculatique ultimum vale dixerunt. In urbe sacerdotes, sequente 
populo, jejuniis, obsecrationibus, et, imagines prae se ferentes, processioni­
bus intenderunt. Coeptum est praelium paulo ante lucem, cum miles Tureus 
periculi quam morae patientior esset ac vulnera sua et sanguinem praeda­
rum dulcedine recompensarel. Cuique legioni militum suorum partem 
inuri et portarum Tureus assignavit, ut discretus labor fortes et ignavos 
milites distingueret. Mahometes praeterea fortissimum quemque nominatim 
vocitans, hos praemiis allicit, illos minis deterret, ut in periculum praelii 
se donent, Ante lucem in tenebris pugnatum est majore Tureorum occi­
sione; at postquam dies illuxit, undique dato signo, moenibus Turei advo­
lant, Graeci saxorum pondera provolvunt et lanceis ac coniis, soluta com­
page scutorum, exangues lacerosque Tureos prosternunt, Fit strages, et 
jam Turei, deficientibus animis, languidius pugnant, Sed adest Mahume- 
tes rex, adhortatur milites ac ex integro instaurare certamen jubet. Re­
rum integri cum sauciis, semianiqies cum expirantibus evolvuntur. Cernitur 
varia pereuntium forma; et quoniam pars muri jam tormentis aeneis dis­
jecta fossam ex magna parte oppleverat, per ruinas ipsas scandentes Turei 
Graecos loco deturbant. Imperator non, ut regem decebat, pugnando, sed 
fugiendo in augusliis portae cadens oppressus, calcatusque obiit, Tum su­
bito capta urbe, caesis omnibus qui resistere ausi sunt, in rapinas et direp­
tiones itum est, Non dignitas, non aetas, non sexus quemque protegebat.

Templum Sophiae, Justiniani imperatoris opus toto orbe famosum et cui 
comparari alterum nequeat, nudatum sacra supellectili, ad omnes spurci­
tias patuit. Ossa martyrum quae erant illa in urbe pretiosissima, canibus 
objecta et suibus. Sanctorum imagines aut luto foedatae aut ferro deletae! 
altaria diruta. In templis ipsis aut lupanaria meretricum facta aut equo­
rum stabula. Moniales oppressae; virgines ad omne ludibrium expositae. 
Simulachrum Christi crucifixi, tubis ac timpanis praeeuntibus, sputo luto­
que foedant, et, ad nostrae religionis irrisionem, iterum crucifigunt. « Hic 
» est, inquiunt, Christianorum Deus. » Tunc lapides lutumque jactantes 
miris dehonestant modis. Mahometes, in convivio cum plus solito bibisset, 
principes et optimates captos et ad se adductos misere jugulari jussit. 
Captivi omnes in castra deducti, datis edictis ut a sex annis et supra omnes 
utriusque sexus personae necarentur. Sacerdotes et universi monachi diver­
sis interierunt generibus tormentorum. Reliquum vulgus omne gladio 
datum, tanta sanguinis effusione ut rivi cruoris per urbem currerent. Toto 
triduo licuit unicuique Tureorum quod voluit agere aut diripere.

Sic nobilissima civitas per Constantinum primum Helenae filium, ab 
ejus conditione M. C. XXX annorum exacto curriculo, sub Constantino 
Paleologo et ipso matre Helena genito, Orientis imperatore, capite trun­
cato, in manus crudelium Tureorum periit. Nihil autem sub luna perpe­
tuum. Manserat usque in eum annum vetustae sapientiae apud Constanti- 
nopolim monumentum, nunc sub Tureorum imperio convulsa conculcatur 
ob Graecorum avaritiam, qui suis thesauris parcere volentes, dum suffi­
cientes milites conscribere negligunt, regnum cum vita perdiderunt.

EXXIV.
Nicolaus papa F  moritur et Calixtus III  fit pontifex.

Post excidium Constantinopolitanae urbis Nicolaus Papa ingens opus 
fabricare coepit, quo palatium suum ab incursu Tureorum tutum redderet. 
Sed, cum doloribus artheticae per omnem fere pontificatum suum vehe­
menter laborasset ac in dies magis opprimeretur, misso tamen Alphonso 
cardinale S. Crucis, foedus inter Venetos, Neapolitanos et omnes potenta-

tus Italiae et concordiam fieri procuravit. Tandem taedio animi quam 
maxime cruciabatur, post captam Constantinopolim a Tureis, volvens 
animo quod, licet post translatum imperium ad Francos, saepe Constanti- 
nopolis in manus hostium venerit, nunquam tamen tantam desolationem 
ibidem contigisset, febre tandem et podagra afflictus moritur a° M. CCC. LV.

Cui successit Calixtus III qui Pontifex creatus est sexto idus aprilis, vir 
annis jam decrepitus sed sapientissimus, vir consilii et acutus juris doc- 
tor. Pontificatu suscepto bellum statim Tureis indixit, quia ante Pontifica­
tum id se vovisse facturum affirmabat. Misit ergo praedicatores per totam 
Europam, qui omnes Christianos in Tureos animarent. Mandavit praeterea, 
ut assiduo rogatu Dei pietas flecteretur, in meridie campanis signum dari 
fidelibus ut orationibus eos juvarent, qui contra Tureos continue dimi­
cabant.

LXXV.
Turei obsident Albam in Hunijaria. Joannes Capistrantis congregat cruce 

signatos contra Tureos. Fugiunt Turei. Mahomeles vulneratur et mo­
ritur.
JIahumetes, tanto rerum suarum successu tumens, nullo timore allicieba­

tur, sed in Hungaros expeditionem paravi t, et accersitis ex omni regno suo pro­
ceribus, maximis et infestissimis copiis Lm hominum continentibus, Albam 
oppidum obsidione cinxit. Calixtus vero Pontifex peccatorum indulgen­
tiam cunctis contra Tureos dimicantibus concessit. Joannes quoque Capis- 
tranus non nobilium et divitum, sed inopis et incompositi vulgi magnum 
numerum cruce signatorum congregavit. Surdae sunt opulentorum aures 
Evangelio, nec divinus sermo principibus auditus est. Contenti praesenti 
rerum statu potentes, futurum Christi regnum non nisi morientes inqui­
runt. Credula paupertas facile praedicatoribus obedit, ac supra XLm pugna­
torum cruce signatorum procedit acies tecta magis fide quam ferro. Sed 
et Joannes Hunniades, natione Walachus, ingenio, dextra, animo sublimis 
et virtutis amator, qui multa cum Tureis secunda praelia fecit et hostium 
spoliis Hungarica templa ditavit, primusque omnium apud Hungaros Tur­
eorum acies et frangi et vinci posse monstravit, non parvas copias in armis 
habuit.

Appropinquabat spe plenus et incredibili superbia tumens Mahometes, 

ac gloriari inter suos coepit Hungariam jam pene victam, Latinorum 
quoque instare Unem, Tureis omnia paritura, Italiam et Germaniam mili­
tum direptioni exponendas. Sed quam gloriosus ejus adventus, tam turpis 
et recessus fuit. Nam Albam, quam et Belgradum dicunt, oppugnatam 
expugnare non potuit. Pugnatum est interdiu noctuque. Nunc victi, nunc 
victores visi sunt Turei. Ad extremum vulneratus sub papilla Mahumetes, 
relictis impedimentis, per noctem trepidus aufugit.

Ferunt Maliumetem ab eo tempore, postea ejus cladis nunquam memi­
nisse, quin mentum barbamque manu demulcens, quassansque caput, ei 
diei maledixisset, qua pugnam ad Albam civitatem conseruit. Tandem cum 
in Asia minore XII regna obtinuiset ac multa alia dominia vi et armis 
subvertisset, anno LVIII aetatis, regni XXXII, Domini M. CCCC. LXXXI, 
non sine suspicione veneni moritur in castris, dum expeditionem inchoavit 
contra Hungaros; et duos filios post se reliquit legitimos, Bajazetem pri­
mogenitum, et Zaliabum. Bajazetes imperator Grecorum instituitur et 
usque nunc imperat. Zaliabus, in Innocentii VIII papae potestatem tradi­
tus, tandem in custodia moritur regis Francorum, cui destinatus fuerat. 
Calixtus autem Pontifex ob tam insignem victoriam apud Albam contra 
Tureos habitam VIII idus augusti, eadem scilicet die qua victoriam hanc 
Christo annuente Hungari obtinuerunt, festum Transfigurationis Domini 
instituit, olficium ipsius festi ordinavit atque ut eo modo et cum his indul­
gentiis celebretur, quibus festum Corporis Christi veneratur, mandavit et 
jussit.

LXXVI.
De Joanne Capistrum discipulo S. Bernardini.

Anno etiam XI11P LUI et L1III, Frater Joannes de Capistrano, Ordinis 
Fratrum Minorum, Decretorum Doctor, vir magnae sanctitatis, Legatus 
Apostolicus descendit ad inferiores partes ad praedicandum primum contra 
errores Bohemorum, deinde ad praedicandum cruciatam contra Tureos. 
Hic fuit corpore pusillus, facie pallidus, macie et inedia exhaustus, sola 
cute, nervis et ossibus compactus, siccus et aridus, laetus tamen et

in labore fortis. Qui, cum apud Bohemos parum fructificaret glorian- 
tes in philosophia et simplicitatem catholicae fidei sophismatibus et 
involutis quaestionibus intricantes, relictis illis, per Austriam descendit 
Nurenbergam,quem velut Dei nuntium populus suscepit. Lachrimas devo­
tionis plorare, venientem benedicere, osculari illius vestimenta, et veluti 
coelo missum ut angelum Dei respicere non cessabant. Singulis diebus in 
congestu ligneo in portatili celebrabat, deinde duabus horis praedicabat 
latino sermone. Cujus interpres, prout poterat, vulgari idiomate, populo 
eumdem sermonen exponebat, habens interdum in audentia sua hominum 
pene LXm. In Lypsiensi civitate ac universitate studii, ostensione capitis 
defuncti hominis in sermone, fertur LX clericos convertisse et in foro 
ibidem multis astantibus et plorantibus habitum suae religionis assump­
sisse. Post meridiem cunctos infirmos in foro positos et Dei misericor­
diam implorantes visitabat, reliquias sanctorum capitibus singulorum im­
ponebat, sanabanturque innumeri, quorum Deus fidem gratam habuit, 
quacunque detinebantur infirmitate. Mirabatur populus in omni loco ubi 
praedicabat, super insolitis per eum miraculorum operationibus, quibus 
similia nunquam in terris illis aut visa sunt oculis aut lecta in libris. 
Deinde grandi exercitu contra Tureos in Hungaria processit, ubi sua prae­
dicatione tanto ardore Christicolae pugnarunt ut magnum de inimicis 
reportarent triumphum, ut supra expressimus.

LXXVII.
Sub Nicolao F  ars impressoria invaluit.

His temporibus ars imprimendi libros primum in Germania dilatata est, 
quam inclita civitas Moguntina produxit. Haec solerti ingenio imprimendo­
rum librorum ratio circa annum Domini XHIIC XL, vel ut alii, et verius, 
ferunt, XllHc L a quodam milite in bellis capto traditur excogitata. Qui 
cum unde se e captivitate liberum redderet, non haberet, imprimendi 
industria quosdam codices venales faciens, pretium suae redemptionis ex 
his conflavit. Succrevit (ut omnes artes per additamenta sunt inventae) hoc 
imprimendi libros ingenium adeo ut hoc tempore in omnes fere orbis

partes propagatam reperiatur. Quantum igitur litterarum studiosi Germa­
nis debeant, nullo satis dicendi genere exprimi potest, dum omnis libro­
rum ac scientiarum antiquitas parvo aere comparata infinitis in volumini­
bus legitur a studiosis, qua certe re nulla dignior, nulla laudabilior, nulla 
utilior Christianitati accidere potuit.

LXXVIII.
Episcopus Trcijectensis moritur et David de Burgundia praesidatus

sedem obtinet.
Anno M. CCCC. LV moritur D. Rodulphus de Diephout Trajectensis 

episcopus in suo castro de Vollenho et Trajecti cum reliquis episcopis 
sepelitur.Quo sepulto, electionem episcopalem concorditer obtinuit Domi­
nus Gisbertus de Brederode, praepositus ejusdem cathedralis ecclesiae. 
Quo tamen non obstante Philippus Burgundiae et Brabantiae dux aposto- 
licam hujus electionis confirmationem impedivit, et David illegitimum 
filium suum ex Taruanensi seu Morinensi episcopatu ad hanc sedem trans­
ferri a Domino Apostolico obtinuit. Et circa festum Omnium SS. in Dumo 
Comitis veniens, multo conatu laboratum est ut ecclesiastici, nobiles et 
civitates, cum suo electo ecclesiae Trajectensis Dominum David reciperent. 
Tandem concordia inita est sub his pacis legibus : dux, cum tota militia 
Trajectum intrans, filium suum David episcopum introduceret, cui a 
cunctis praestarentur juramenta fidelitatis, D. Gisbertus de Brederode renun- 
ciaret omni juri quod habebat in episcopatum Trajectensem pensione lVm 
leonum aureorum, praeposituris quoque cathedralis ecclesiae Trajectensis 
antiqui monasterii, id est, ecclesiae S. Salvatoris cum archidiaconatu, et 
S. Donatiani Brugensis sibi reservatis. Intravit igitur dux gloriose Trajec­
tum cum tota sua militia. Et licet totam civitatem ad suum arbitrium 
suppeditare et opprimere potuisset, tamen inclitus dux delectatus in eo 
quodTrajectenses tantum credulitatis sibi praestiterint ut totam militiae suae 
potestatem in suam civitatem admittere non dubitassent, pacta et concor­
dias illibata servavit, et omnes cives, quibus prius invisus fuit et odiosus, 
hac observata fidelitatis integritate, in amorem suae nobilis majestatis pro-

vocavit. Daventrienses vero novum antistitem recipere nolentes Philippus 
dux magna cum militia duobus mensibus obsedit. Quibus etsi parum detri­
menti inferre potuerit, pax tamen facta est sub his conditionibus : quod 
novus antistes, omnibus civitatibus suae dioecesis et oppidis praesideret ea 
majestatis pontificalis authoritale, qua caeteri sui praedecessores episcopi 
praesederunt, salvis juribus, immunitatibus et privilegiis singulorum 
locorum.

LXXIX.
Lmlovicus Delphinus Franciae fugiens excipitur a Philippo Burgundiae

et Brabantiae duce.
Eodem tempore, dum Philippus dux in obsidione Daventriensi pertina­

citer perseverat, applicuit in Flandriae finibus Ludovicus, Caroli Franco­
rum regis primogenitus filius, fugiens ab ira genitoris sui. Nam cum natu 
et aetate grandior esset Ludovicus, molestissime ferebat apud aliquos 
nobiles aulicos regendi regnum totam consistere authoritutem, qui publi­
cis officiis et magistratibus praefecti, divitiis abundabant, ipsi vero primo­
genito regis, ejusque servitoribus et obsequentibus, praeter quotidianam 
impensam, nihil amplius dari, nec sufficere quod ei daretur pecuniarum. 
Quare ex his ipse Ludovicus cum suis commoti Delphinatum petunt et 
apud Viennam propugnaculum erigunt. Quem rex Carolus pater suus cor­
recturus insequitur. Cujus adventu perterrefactus Ludovicus filius ad 
Philippum Burgundiae ducem proficiscitur.

Pace ergo facta cum Daventriensibus Philippus Ludovicum Delphinum 
debito cum honore suscepit, et illum cum omni comitiva tenuit, de omni­
bus necessariis abundanter et affluenter providit, et castrum de Genneppia 
illi concessit, ibique manens venationi et aliis suis recreationibus induisit *,

1 Le même passage se trouve reproduit un peu plus loin avec quelques modifications :
Carolo VII Francorum regi filius erat natu grandior Ludovicus nomine, qui molestissimo fere­

bat animo penes quosdam aulicos tantum esse totam regni et regendi authoritatem, qui toto in regno 
publicis officiis et magistratibus praefecti divitiis abundabant, sibi vero ut primogenito regis praeter 
quotidianam impensarum provisionem nihil amplius dari, denique patrem ejus non satis pecuniarum 
aut proventuum pro filii arbitrio tribuere. Hac opinione filius cum suis complicibus laborans Delphi­
natum petit, et apud Viennam propugnaculum erigit. Carolus vero rex eum correcturus insequitur

Recreandi etiam gratia dux Philippus eumdem comitatus est in itinere 

ad omnes civitates Brabantiae et Flandriae, jubens ubiefue illi majorem 
honorem exhiberi quam sibi, ac in omni loco semper praeferens et prae­
veniens illum congruo dexleri lateris honore, quicquid potuit et valuit, 
reverentiae et dignitatis illi impendit fere sex annis.

Quae beneficia in ingratissimo et pessimo omnium mortalium Philippus 
dux collocavit , quia postea rex factus Philippo duci et suis posteris here­
dibus omnes quas potuit, exhibuit inimicitias. Quod praevidens Carolus 
pater ejus mandavit duci Philippo ut diligenter sibi et suis prospiceret ne 
ille pullus, quem hospitio susceperat, in talem gallum imperiosum et cru­
delem evaderet, qui patriarum illius gallinas aliquando crudeliter infesta­
ret et contereret.

Misit autem Philippus dux oratores ad Carolum regem benigne et reve­
renter eum excusaturos quod Ludovicum ejus filium hospitio admisisset, 
tanti regis filium, cui trepidanti et iram patris formidanti ipse obsequi 
maxime teneretur. Respondit rex Carolus Philippum non errasse quod eum 
hospitio receperit, sed se mirari cur filius suus ipsum pertimesceret, quem 
patrem mansuetum semper expertus esset, et honoris plurimum Ludovico 
nedum a Philippo duce, sed et ab aliis merito impendendum fore, si in 
patrem suum debitam pietatem exsolveret, sed ob hoc desideriis et petitis 
ejus se non acquievisse, eo quod postulatis optimorum et prudentum viro­
rum consilio et sententiae repugnaret, cum ille in suam perniciem impro­
borum hominum consilia sequeretur.

LXXX.
1). Joannes de Heynsberge resignat episcopatum Leodiensem ad opus

D. Ludovici de Bourbon.
Anno XU1IC LV. D. Joannes de Heynsberge, postquam XXXVI annis 

episcopatum Leodiensem in multa pace strenue gubernasset, fractus est
Cujus adventu perterrefactus Ludovicus od Philippum Burgumdiae ducem proficisciiur. Receptus a 
duce, castrum Gennepiae illi conceditur pro habitatione, ubi decennio debito honore habitus et hos- 
pitatus est impensis omnibus liberalissime in eum per Philippum principem solutis.

SI

animo super frequenti rebellione sui populi. Vigore enim, ut dicebant, suo­
rum privilegiorum et antiquarum consuetudinum frequentius praejudica­
bant jurisdictionibus episcopi sui. Has transgressiones cum praesui diu 
patienterque tulisset, tandem victus frequentia rebellionum, populique per­
tinacia, quadam vice illis congregatis et justas persuasiones non admitten­
tibus, concitatiori respondit animo : ' « Video vos meos subjectos, quod 
» magno dolore cordis me afficit, in tantam rebellionum dietim succrescere 
» insolentiam, ut justas petitiones propositas non admittentes, omnia pro 
» arbitratu vestro explere satagatis, et sapientiam respuentes, potentiae 
» vestrae omnes licentias abusionum, et, ut vos dicitis, consuetudinum ves- 
» trarum ascribatis, cum tamen Respublica omnis praestantius sapientia 
» regatur quam potentia ; nam moderata placent, immoderata jacent, nul- 
» lum denique violentum perpetuum, dum authoritas sapientiae et justitiae 
» commutatur in tirannidem aut impetuositatem potentis malitiae. At ego 
» vestram potentiam, cui confiditis, fateor, ut coerceam, mihi fore diffi- 
» cile; et idcirco qui justa consilia et providentiae meae leges non admit- 
» titis, forte loco mei talem habituri estis principem, qui ad suae voluntatis 
» arbitrium vestram potentiam commutabit insurrectionis in servitutem, ac 
» summas vestrae prosperitatis felicitates retorquebit in irrecuperabiliter 
» collapsas miserias et infelicitates. » Sic dixit, et paucis post diebus ad 
Philippum Rurgundiae etBrabantiae ducem accessit. Tractabat ille in Dumo 
Comitis leges concordiae, tractatusque plures habiti sunt inter D. Gisber- 
tum de Brederode, electum episcopum Trajectensem, et dominum David 
episcopum Taruanensem, provisionem apostolicam ecclesiae Trajectensis 
habentem.

Igitur dominus Leodiensis resignavit ibi episcopatum ad opus domini 
Ludovici de Bourbonio, Caroli Bourbonii ducis filii. Occultissime haec ser­
vabantur donec confirmatio apostolica Philippo duci ex urbe praesentata 
esset, sub pensione VIIIm florenorum singulis annis resignanti episcopo sol­
vendorum. Ad Leodiensis praesul solemni indicta dieta denunciat cunctis 
se episcopatui resignasse. Et multis flentibus interrogatur si coactio aut 
vis aut metus per quemquam illi ingesta fuissent, se paratos rebus et corpo­
ribus illius injurias vindicaturos. Quibus ille respondit se absque impos­
tura ista sponte dignitati suae cessisse ut eum minime poeniteret, quin si 
non factum esset, adhuc se facturum. Triennio supervixit, et non sine do-



MONACHI BETHLEEMITICI. 403

lore animi obiit ipso die B. Lucae satis subita morte in Diest, anno
M. CCCC. LVII1I.

Porro, confirmatione apostolica recepta, misit eam Philippus dux domino 
Ludovico de Bourbon ex sorore nepoti suo, Lovanii studenti. Statim nota­
bilis ambasiata doctorum et aliorum mittitur Leodiuin, confirmationem 
exhibitura et de receptione illius tractatura.

In festo itaque B. Margaretae Virginis anno M. CCCC. LVI inthronisatus 
est solemniter Leodii,ac deinde in oppidis cunctis laetanter, concorditer 
et liberaliter. Verum haec laeta et maximae exultationis principia, postea 
amaritudinibus multis respersa fuere. Non enim eodem cursu responde­
runt ultima primis, dum extrema gaudii luctus occupavit.

Agebat et procurabat hanc D. Ludovici in episcopum Leodiensem 
promotionem D. Philippus dux Burgundiae et Brabantiae, pro tuitione 
suarum, ut arbitrabatur, patriarum. Sic et anno sequente David natura­
lem filium suum ex Teruanensi episcopo ad sedem Trajectensem transferri 
ab Apostolico Domino impetravit. Nec non parvo post post tempore
Adulpho Gelriae ducis filio desponsari procuravit.................................... *
ut videlicet istis, cum duce Cliviensi etiam ex sorore nepote suo, cunctas 
patrias suas ut antemuralia circumcingentibus, patriae suae dominia illibata 
conservarentur et intacta ab inimicorum injuriis. Sed verbum Sapientis, 
permittente Deo, impletum vidimus, quo dicit : Cunctae mortalium cogitatio­
nes timidae, et incertae sunt prudentiae nostrae.

Philippus enim dux, in quo omnes conditiones optimi principis resede­
rant, dum sic omnia dominia sua pacificis convicinis roborari desiderat, 
innumerabilium malorum quae patriis suis advenerunt, occasiones praes­
titit. Nam XL anni sunt et plures in quibus ex Leodiensibus et Gelren- 
sibus locis Brabantia rapinis, caedibus et incendiis dissipatur usque in 
praesentem diem ; nec minus dispendii ex Trajecti inferioris episcopatu 
Hollandia sustinere coacta est.

' Il y a ici une lacune de quelques mots dans le MS. de Bruxelles.

LXXXI.
Cometes in coelo videtur et terrae motas fiunt.

Anno XIIIIC LVI. in signo Cancri, gradu XV in Oriente cometes grandis 
mense junii visus est. Inde anno sequente cometes quem nigrum appellant, 
XX0 gradu Piscium mense junio per integrum mensem visus varie mor­
talium mentes affecit. Terrae motus quoque fuit permaximus anno XIIII0 
LVI die V decembris, hora noctis XPet iterum XXXaejusdem mensis, ut 
in memoria hominum non s it , nec usque legatur tam vehementer fuisse, et 
tanta terrarum spatia occupasse, praecipue in regno Apuliae ubi multa 
templa, palatia, infinitae domus cum interitu magno hominum et jumen­
torum corruerunt. Surgunt praeterea maxima in diversis locis bella, rapi­
nae, direptiones, incendia, vastationes et infinita mala.

LXXXII.
Pestis grassatur Lovanii.

Subsecuta est et in diversis locis pestis, quae praecipue Lovanii quam 
maxime grassata est. Ibi enim tanta clades fuit morientium ut, viventibus 
timore mortis aufugientibus,vivi superstites vix mortuorum sepulturae im­
plendae sufficiebant. Ex pedagogia Scola Castrensis iMechliniae, Lilii vero 
et Falconis in Diest, Scola vero Porcensis in Thenis se recepit. Doctores et 
alii spectabiles viri in diversis locis se contutati sunt,

LXXXIII.
Ecclesia S. Petri Lovanii comburitur, et fit concursus puerorum ad 

S. Michaelem in Normandia.
Eodem anno et posterior pars S. Petri Lovanii cum navi ecclesiae casuali 

incendio combusta est, et deciderunt turres duae quas ferunt Julium Cae­
sarem fundasse et fabricasse.

Eodern anno mirabilis fuit concursus puerorum ad S. Miehaelis eccle­

siam in Normandia peregre proficiscentium. Pergebant autem cum cruce 
et vexillo praecedente bini et bini processionaliter incedentes; et innume­
rabiles pueri pergebant illuc. Dicebant etiam plures admonitos in somnis 
ut pergerent. Tandem, ut fieri solet, haec novitas in seipsa contabuit et in 
fine tota evanuit.

LXXXIV.
Calixtus papa III moritur, et Pius II eligitur.

Anno XIIIIe LVIII Calixtus papa III in omni vita sua integerrimae vir­
tutis, in eleemosinis Christi pauperibus erogandis sedulus, victu sobrius, 
sermone modestus moritur, pontificatus sui anno III mense III die XVI, 
sepeliturque in Vaticano in templo B. Mariae de Febribus ad sinistram basi­
licae S. Petri. Eligitur vero post haec XIII kalendas Septembris Pius papa 
II vir omni laude dignus et prudentiae singularis, doctissimus et eloquen- 
lissimus. A Frederico imperatore corona poetica laureatus est, cujus et 
ante papatum prothonotarius pridem fuerat. Papa factus cultor justitiae et 
religionis fuit quam maximus, continentissimae vitae et otii inimicissimus, 
statura brevis, caput habens ante annos canum, facie senectam, aspectu 
severitatem, facilitate candorem ostendebat.

LXXXV.
Carolus P II Francorum rex moritur.

Cum Carolo regi nuntiatum fuisset quosdam animo inimico potionem 
sibi qua interiret apparasse, tam vehementer turbatum animum habuit ut 
totos dies VII ab omni cibo abstineret. Sed, dum medici regem ut cibo se 
sustentet, hortantur, alioquin magis inedia et fame quam morbo illum 
periclitari, eorum consiliis acquiesens, cum edendo vitae consulit, sed coer­
citis et constrictis arteriis et intestinis, stomachus nihil cibi recipit, sicque 
ob nutrimenti defectum absumitur et moritur ipso die B. Mariae Mag- 
dalenae, anno XIIII0 LXI.

LXXXVI.
Nuntiatur Ludovico mors patris sui.

Annus erat VIIUS in quo solemnis illa peregrinatio et confluxus fit populi 
terrarum ad visitandas venerandasque sacras reliquias in ecclesia B. Mariae 
Aquisgrani. Illuc ergo devotionis gratia ex Genneppia paucis cognitus aut 
scientibus, sacras reliquias inviserat Ludovicus, et jam in reditu in castro 
de Witham a domino castri honorifice susceptus discumbebat, cum mors 
patris illi nunciaretur.Fama hac ad Philippum principem perducta, magnis 
impensis et apparatibus factis quosque nobilium suorum ad honorandum 
et conducendum regem futurum invitat, et, ut quisque illorum suo prin­
cipi haberi voluit acceptior, eo se itineri aptabat accuratior.

LXXXV1I.
A Philippo duce Ludovicus honorifice Rhemos deducitur et exinde Parisium.

Mense igitur augusto anni M. CCCC. LXI. futurus rex, comitantibus Phi­
lippo duce, Carolo ejus filio, Leodiensi episcopo futuri regis ex fonte bap­
tismatis filio, et omnium nobilium ac militarium ingenti multitudine, 
Rhemos deducitur, ubi ingenti pompa et nullo non genere honoris adhi­
bito juxta statuta majorum sacra unctione cum caeremoniis debitis bene­
dicitur. Exinde novus rex cum tota comitiva sua Parisium petit, ubi ab 
omnibus Francorum proceribus magno cum ornatu excipitur, et, congruis 
juramentis praestitis, in regem coronatur. Hinc convivia, ludi et hastiludia 
liberalissime et exquisitissime celebrabantur. Francis quidem major splen­
dor nobilitatis adfuit 5 at Burgundis rerum copia major, profusio honoris 
et aeris abundantior, et amor in Ludovicum copiosior, ac omnium impen­
sarum usque ad id temporis factarum erogatio magnificentior et liberalior. 
Nam usque ad ea tempora omnis profectionis, unctionis et coronationis 
impensas maxima liberalitatis profusione Philippus Burgundus contulit. 
Ludovicus rex vero, ut se gratum Burgundo ostenderet, donavit munere

regio Carolo Burgundi ducis filio multa dominia in Francorum regno sita. 
Aliquantos etiam Burgundi nobiles apud se detinuit, quos maximis hono­
ribus sublimandos asseruit. Tandem recessurus Ludovicus, ut etiam aliis 
in civitatibus condigno honore inthronisaretur, valefacturus Burgundo, 
immortales gratias illi et habuit et egit, et tantorum beneficiorum perpetuo 
se memorem et opportunis temporibus et modis retributorem spondebat. 
Burgundum, cunctosque suos amicos, ut confiderent sibi charissimos haberi, 
quam maxime petebat, eamque fore suam intentionem,ut secum Burgundus 
et inter se tali animo sint absentes, cpio jam multis annis inconcussa ami­
citia fuere praesentes : quod ut Burgundum sperare, ita et se indubitanter 
praestare velle. Venerabundus totus Burgundus, ut nedum videretur 
transitorium praestasse beneficium, sed et permansurum in sui memoriam 
contulisse, obtulit plenum promptuarium, quod Tresorium vocant, argen­
teis vasis omnis generis et regi congruis utensilibus; sicque invicem blan­
dis consalutationibus et amicisssimis verbis habitis suscipiendae licentiae 
modus fuit, et ab invicem multa cum benevolentia et gratia discessum est.

Mansit Burgundus, post regis abscessum, Parisiis cum omni comitiva, 
maxima cum pompa et splendore ambitionis, aliquot diebus, multis 
Francorum illius gloriae invidentibus, imo et adversam sortem suam do­
lentibus, qui Carolum, Ludovici fratrem, Francorum regem creatum fuisse 
magis optabant, quod Burgundus (ut dicebant) sua Ludovici violenta 
intrusione impedierat. Philippus vero sibi ipsi plurimum congratulabatur 
tanto beneficiorum multitudine et magnitudine obsecutum se fuisse Ludo- 
vico, sperans illum et Francos amicissimos sibi et suis posteris affuturos, 
nec cumulatissima beneficia et amores nunquam oblivioni tradituros; et 
valefaciens amicis ad propria regreditur.

Sed quam misera et instabilis est mortalium cura laborum, et ut Sapiens : 
« Cogitationes hominum timidae, et incertae siint providentiae nostrae. » 
Rex enim Ludovicus. sive suapte naturae fallacia fallens et perfidus, sive 
aulicorum suorum, Burgundi nominis laborantium odio, ingratus, inju­
rius factus et lividus, nihil omnium quae promiserat, effecit. Donationes 
Carolo Burgundi filio factas ad nihilum redigit, nobiles aliquos honoribus 
exaltandos et apud se detentos, inglorios et vacuos remittit, et omnium 
mortalium ingratissimus beneficia conviciis commutans, quoad vixit, ad 
exterminium Burgundorum stirpis et nominis laboravit. Malitiosus enim

rex illos ad consilia sua admisit, quos notat verbum Sapientis : Princeps 
qui loquitur verba mendacii, omnes ministros habet impios.

l x x x v i i i .

Terra Leodiensis insurgit contra episcopum suum. Occasio tumultuum.
Eisdem temporibus circa carnisprivium in oppido quod Hasselt in comi­

tatu Lossensi nuncupant, quidam procurator Leodiensis curiae, ex quaestu 
procurationum suarum dives admodum factus, rectores et quosque pri­
mores ipsius oppidi ad solemne invitavit convivium, qui magnificus in 
aedificiis, splendidus in conviviis, liberalem in omnes se praebuit. Erant 
apparata cuncta opulentissime, numerositate ferculorum, diversitate sapo­
rum et multiplicitate condimentorum, ut pene nil a nobilium nuptiis 
differre videretur. Inter edendum, quisque aemulus illius viri, de quo 
Aristoteles recordari potuit, qui collum gruis optabat ut quam maxime 
ciborum voluptate frueretur. Copiose denique vina ex Leodio et Tra­
jecto advecta administrabantur. Postquam vero exempta fames epulis 
mensaeque remotae, vino incalescentes plurimi ex invitatis beneficia sus­
cepta in maleficia et vulgares ingratitudines converterunt; et dum nolunt 
gratificari hospiti suo, ad ingratitudinis calumnias inciderunt. Nam mero 
abundantius sumpto aestuantes. « Heus, inquiunt, quantis nostro sanguine 
» et nostrorum exhaustis sudoribus hi procuratores imo expilatores tantis 
» vacant deliciis, ut pene neque modum neque mensuram noverint suis 
» voluptatibus statuere. Innumeris trufis et intricatis accusationibus ita 
» pauperes agricolonos fatigant et inopes cives attenuant ut marsupiis 
» suis ingentia lucra accumulent, diis manibusque odiosa et ob id nec 
jj hominibus amplius toleranda. » Cum indignatione igitur recedunt, et 
hospiti suo verborum injurias pro gratiis referentes, vino victi, non sine 
sui turbatione et animi timore abierunt. Increscentibus statim susurriis, 
plures homines vagi et inopes ac aere alieno oppressi, quibus pax invisa, 
discordia amplexanda videbatur, coacervantur, quos fustigarios seu novos 
procuratores vulgus nuncupabat.-Hi procuratorum domos invadunt, omnes 
processus Curiae Leodiensis scindunt, lacerant et comburunt, ac ipsos 
procuratores vincientes captivos detinent donec se pecuniis redimerent.

Ausuri denique majora, in oppidis gregatim se continentes, consilia sua 
diversis in locis observarunt, mandata promulgant nullam obedientiam 
spirituali judicio servandam fore, et omnes procuratores exulare compel­
lunt.

Malis vero ipsis augmentum praestitit Raso dominus de Heer, miles, qui 
capitales inimicitias cum domino Joanne de Halmalia nobili et Sancti Lam- 
berti canonico gerebat. Iste confidebat in cognatorum nobilium potentia; 
ille in divitiarum suarum affluentia, quarum auxilio multos viros pec­
catores pro sui defensione domi continebat, et ut suo adversario foret 
potentior, his malignis fustigariis cunctas eorum exorbitantias permittebat 
liberas, pessimos ausus fovebat et se eorum caput et ducem faciebat.

Sensit se dominus Joannes de Halmalia ob haec domino Rasoni inimico 
inferiorem. Quare dominum Leodiensem et omnes proceres terrae Ceo- 
diensisin suum auxilium invocavit, sicque aperta rebellione dominus Raso 
et sui saevire coeperunt. Quod ut facere possent opportune, malum duplex 
quod patriam infecerat, auxilium praestabat. Nam clerus inordinatis actio­
nibus et avaris extorsionibus molestabat populos, jus, fasque posthabendo. 
Consules vero et secularis potestas superbis et pertinacibus insistebant 
consuetudinibus, quas franchisias sive libertatum privilegia nuncupabant : 
quae ut lucidius breviter pateant, attendite.

Erat in episcopatu Leodiensi procuratorum fiscalium magna numero­
sitas, qui sua adinventione crudelitate plurima pauperum agricolonum 
ebursandis marsupiis inhumana fraude insistebant. In jus trahebantur 
miseri et pauperes innocentes, quos hi syndici scelus fateri cogebant, qui 
scelera nesciebant. Insidiatores simplicium accusabant illos justitiae, cum 
hi vere justitiae Dei non essent obnoxii. Verbi gratia : Si post nubilos dies 
sol lucidior illuxisset et ab agricolis forte dictum fuisset : « Optato adve- 
» neris, pulcherime sol », ut idololatram ad judicium citabant. Alius si 
equo aut alicui alteri animali, dum stare juberet, dixisset: « Sta, mi fili, 
» sta », hunc de crimine pessimo incusabant. Et alia innumera in hunc 
modum. Sorte sua humili contenti homines terrarum cultores, quid his 
fiscalium astutiis responderent, prae simplicitate nesciebant, quare gra­
vissime deliquisse adjudicabantur; nec ex faucibus horum aliqua evasio 
nisi per compositiones extorqueretur pecunia, alioqui statim excommuni­
cationis vinculo ligabantur.

Pertaesus communis populus tantarum in pauperes astutiarum, justo 

Dei judicio, ad arma concurrit, et, spoliatis fiscalium procuratorum do­
mibus et dissipatis scriptis, celeri fuga sibi ipsis consulere compulerunt.

Hinc episcopus bos conatus confringere cupiens, aliquos canonicos 
Sancti Lamberti ex Leodio, ceterisque oppidis singulis aliquos legales viros 
deputari fecit, qui exorbitantes exactiones fiscalium investigarent. Incre­
dibile dictu : etiam gentilibus ignotae trufae et inhumanitates perpetratae 
sunt. Quare juxta exigentiam malitiarum compulsi sunt exsolvere in emen­
dam graves summas pecuniarum.

Nec minor erat transgressio omnis rationis legis et juris in potestatibus 
secularibus, qui nimia licentia suis privilegiis abutenles et episcopales 
jurisdictiones spirituales ac civiles graviter laedentes, omnia pro suo arbi­
trio superbe sibi vendicabant, ac quoscunque malignos ac legum trans­
gressores, si sub mechanicorum officiis ascripti erant, nimia impunitate 
cuncta agere permittebant. Cum violentia, non ratione, sed ex voluntate 
liberi ambulabant; sicque periere leges, jus, pietasque, et, qui redire nescit, 
cum perit, pudor. Et potius passi sunt lotius fieri regionis exterminium 
quam pravarum suarum libertatum admitterent aliquod detrimentum. 
Hinc ergo inter dominum et populum suum gravis exoritur discordia. Et 
cum post multa colloquia neuter alteri cedere vellet, ad regem Franciae 
ire complacuit, qui et episcopi petrinus ac Leodiensis populi amicus ha­
bebatur. Revertuntur exinde deputati domini electi, sua spe fraudati, et 
Leodienses reportant regis gratiam, sed non ita causae justitiam. In qua 
quidem gratia confidentes, plures amicos electi sui aut proscriptione aut 
bannitione condemnant.

LX X X VI1I.

Episcopus transfert curiam Trajectum.
Quare dominus electus in sui injuriam actum affirmans, curiam offi- 

cialitatis, ceterasque justitiarias jurisdictiones ac etiam suam personam 
transtulit Trajectum ; et terra tota extitit sine judicio et justitia multo tem­
pore.

Mittit post haec Philippus dux Burgundiae et Brabantiae dominum Tor- 
nacensem episcopum ad concordandum Leodienses cum suo antistite, 
virum magnae prudentiae et litteraturae, qui certis conditionibus propo­
sitis, quae et clerum infrenarent ab injustis exactionibus et secularem 
statum dirigerent ad justitiae aequitatem. Electus et sui consules aures 
obedientes libenter attribuissent concordiis sibi praesentatis. Leddiensibus 
tamen nullo modo persuaderi potuit quicquam persolvere pro suis trans­
gressionibus aut aliquid resignare de suis abusivis privilegiis.

Inflexibiles ergo cum persisterent in perversorum suorum morum opi­
nionibus, dominus electus ecclesiastico illos subjecit interdicto. Oppidum 
tamen Iioyense fidem servans suo praesuli poenas interdicti non pertulit. 
Appellatur ab interdicto ad Coloniensis episcopi curiam; et interdictum 
doctores illi injustum esse affirmare nituntur. Quibus occurrit missus ab 
electo dominus et magister Baymundus a Marliano incomparabilis utrius- 
que juris doctor, qui ex sufflatis cunctis sibi adversantium argumentis 
interdicti censuras justissima et legitima causa inflictas doctissima asser­
tione perdocuit et adversariorum ora opplevit.

Nihilominus laboratum est multum a viris doctis et prudentibus ad pa­
cem ; sed tractatus omnes concidebant inanes, partibus utrimque in sua 
opinione nimium pertinacibus. Quare dum appellatum fuit ad dominum 
papam Pium, ille magistrum Petrum Ferrici juris utriusque doctorem, 
oratorem apostolicum, mittit auditurum cognitionis causae usque ad sen­
tentiam definitivam exclusive, quam Apostolicus promulgandam sibi reser­
vavit. In monasterio canonicorum Regularium Aquisgrani sibi consisto­
rium parat, et multo tempore quaeque pars sua jura tuetur, ac deinde 
orator pro concordia, sed frustra, laborat. Exinde Treverim se recepit, 
veritus vim a Leodiensibus sibi inferendam, illicque commissariis utrius­
que partis eum sequentibus, Leodienses rebelles et incorrigibiles excom­
municationis vinculo innodavit.

Appellatur ad Sedem Apostolicam et mittuntur solemnes ambassiatores 
ex parte domini electi et trium statuum patriae ut quicquid Apostolicus 
definierit, inviolabiliter observetur. Et ne cui hoc in dubium vertatur, 
scriptis, sigillis et jurejurando unanimem hanc suam compromissionem 
corroborant. Defuncto Pio papa, dominus Paulus Ilus sententiam Petri 
Ferrici definitive corroborat, salvo quod IV mensium spatio intermedio

Leodienses suo domino electo reconcilientur, sin autem IV mensium spa­
tio transito promulgat in excommunicationem incidisse.

Appellatione pendente quidam satellites domini Joannis de Arendale 
militis duos honestos viros in terra Lossensi captos in castrum praedicti 
domini Joannis intulerunt. Quos tamen dominus Joannes, susceptis litteris 
domini Leodiensis episcopi, liberos abire praecepit, et domino ac civitati 
Leodiensi condignam emendam obtulit. His non obstantibus contra volun­
tatem domini electi Leodienses armata militia castrum obsident et terrae 
coaequaverunt anno Domini XIIIIe LXIV. Regressis omnibus ad propria, 
dôminus Raso et nonnulli alii, congregato omni statu patriae, dixerunt se 
nobilem virum, potentiorem duce Burgundiae, invenisse, qui tutor patriae 
esse possit. Quo nominato, nobiles terrae tutorem detestabantur, sed timore 
populi ex necessitate consenserunt. Dominum ergo Marcum de Baden et 
marchionem de Baden germanum illius, cum aliis pluribus ex Colonia 
advenientes, dominus Raso cum suis circa Pascha Leodium introduxerunt, 
et honorifice a populo excipiuntur. Praecipui tamen Sancti Lamberti et 
aliorum collegiorum canonici cum nobilibus patriae se absentarunt.

Eodem tempore ambasiatores trium statuum ex urbe cum bullis papali- 
bus Leodium redierunt; et obtulit capitulum Sancti Lamberti coram electo 
suo se Sedi Apostolicae velle obedire. Sed dominus Raso et sui, ne relatio 
de his quae a domino Apostolico habebant ambasiatores in mandatis, fieret 
his qui miserant eos, sub poena capitis prohibebant. Sed recepto domino 
Marco a Leodiensibus, reliqua oppida omnia praeter Hoiense eum ut tuto­
rem receperunt, et verum dominum electum suum abjecerunt, ubique 
armorum illius insignia abraserunt, et ne quis eum Leodiensium domi­
num nuncupet, sub poena capitis praeceperunt.

Edicto publico cum omnes juberentur properare Leodium et praestare 
fidelitatis homagium novo patriae tutori, quidam secularis necessitatis 
prudentia, sed reclamante eorum conscientia, juramenta fidelitatis exhi­
buerunt. Reliqui, quibus carior erat justitia quam pecunia et anima quam 
temporalis fama, praesidio fugae sese tutati sunt. Quos omnes maligni et 
seditiosi Leodienses proscriptione damnarunt, et per viros peccatores, quos 
de Viridi Tentorii vocitabant, aut eorum bona diripuerunt aut rapina et 
igne devastarunt. Deinde cum navis una onusta vino, saccaro et aliis escu­
lentis ex Trajecto ex latere Leodii veheretur ad Hoium domino electo, 
maligni Leodienses omnia quae in navi erant, diripuerunt.

Tumultuantibus etiam ignobilibus popularibus in Hoio dominus electus 

relicta praeparata coena sua occulte Namurcum petiit, et exinde Bruxellas 
cum suis nobilibus. Quos Philippus dux consolatus est se Brabantiae du­
cem non permansurum aut illos in pace suo auxilio reversuros. At f^eo- 
dienses statim adjutorio factiosorum hominum cum tutore suo Hoium 
receperunt. Nec multo post Barbaris detestabiliores, quae Sedi Apostolicae 
fecerant juramenta super conditionibus pacis per eamdem Sedem ordi­
natis contemnentes, venundati sunt ut facerent malum, violarent fidem et 
promissa frangerent, et Deo ac hominibus odiosi omnia justa violabant et 
cuncta ecclesiastica instituta profanabant. Quare et dominus Paulus papa II 
in Rasonem ac suos complices excommunicationis fulminavit sententiam. 
Et quia semper praesumit saeva turbata conscientia, malis mala adjicien­
tes Philippo Burgundo, Brabantiae duci, litteras ditlidationis publicae 
Bruxellas mittunt, diffidantes tam inclitum principem ac ejus unicum filium 
comitem Carolum, omnesque illorum amicos, qui nunquam verbo vel facto 
illis nocumenta praestiterant. Nuncium perferentem has litteras aurei panni 
diploide et pluribus aureis nummis donatum dux remisit ad suos. Pau­
cos post dies, ut primi verborum injurias duci Philippo intulerant, sic 
et primi damna rerum et laesiones corporum irrogarunt. Cumque Bra- 
bantiam tota cum sua potentia intrare cuperent, marchio Badensis magis 
persuasit ut Valchenborch obsiderent ut eo obtento libera auxilia ex 
Alemannia advenire possent, ut aiebat. Sed intentio illius erat ut barba­
riem hominum detestatus clam abscederet. Fiunt ergo rapinae, incendia, 
caedes hominum et depopulationes ultra Mosam in terra Limburgensi. 
Et cum ingentem praedam abducerent, Limburgenses e manibus eorum 
excussam reduxerunt in sua. Jacturam hanc Leodienses minus aequa­
nimiter ferentes in multitudine gravi adveniunt, cuncta ferro et igne 
vastaturi. Qui tantae militiae se impares recognoscentes, humano solatio 
destituti, quaesiere divinum, vota faciunt, sanctum Georgium ecclesiae 
suae patronum implorantes, festa illius jejunio praeventuros promittunt, 
si suis meritis victoriam de inimicis reportare possent. Spei pleni, animae­
quiores effecti et egressi irruerunt in hostes, pauci in plures, et sol ruti­
lum colorem amittens divina virtute, blaveum seu cinereum colorem, illa 
die, donec pugna duravit, et omnibus inluentibus undique, etiam Lovanii, 
palam triste et compassivum praebuit spectaculum, et Limburgensibus

auxilii de coelo parati praestitit gloriosum triumphum, alios occidentes, 
alios vincientes, alios suspendentes aut longius persequentes. Evidens ergo 
cum esset de coelo hanc provenisse victoriam, Limburgenses Deo ac suo 
patrono Georgio maximas exsolverunt gratiarum actiones.

Non quievit tamen versutia populi perfidi, nil inexpertum volentes re­
linquere. Magno etenim exercitu Limburgum obsederunt et immensae 
magnitudinis bombardarum lapides oppido injecerunt; sed auxilio Dei 
nemine laeso, post multos dies infructuosae obsidionis, mala ubique ope­
rantes, ad propria redierunt. Ferunt (indignum facinus) femineum genus 
habitu masculino et saevitia v irili ad innocentes vexandos his castris se 
miscuisse. Progrediuntur deinde ad oppidum de Valchenborch et illic ten­
toria figunt. Opportunitate congruenti dum ibi moras faceret exercitus, 
videntes marchio Badensis et magister Marcus germanus ejus sceleratos 
hos homines censuras Ecclesiae et domini Apostolici tanquam nihil ducere, 
non laedentes se contumeliis et injuriis afficere, non ratione sed impetu 
cuncta perficere, et pessimos illorum actus in faustos exitus habituros fore, 
nimia poenitudine ducti, nocte clam cum suis aufugerunt. At Leodienses, 
his cognitis, nimium attoniti et confusi, morae impatientes, cum scandalo 
et damno maximo Leodium repetunt.

Dum haec aguntur, electus Leodiensis et omnes nobiles ejus Trajectum 
petunt, et ut quisque magis suo domino gratificari cupiebat, eo ad militiam 
accuratius se accingebat. Et via septembris juxta Bercheyck. nuncius 
domini de Blanchenhevm ei fit obvius, significans Badenses ad sua reces-

e /  '  C Jsisse et Leodienses cum moerore ad propria remeasse. Laetus efficientia 
electus a Trajectensibus excipitur, et quotidie per dominos de Sombrecht 
et Peetersem incendia et rapinae ad portas Leodienses usque peraguntur.

Interea dum pestis esset Trajecti et domina Anna conthoralis ducis Ca- 
roli Antverpiae ad Sanctum Michaelem defuncta et sepulta esset, dominus 
electus his de causis multo tempore intra cubicula sua, ab hominum usibus 
sequestratus, se continuit. At factiosi Leodienses dominus Raso et sui per 
omnem provinciam famam sparserunt dominum electum esse defunctum 
et dominum Marcum Badensem jam in episcopum canonice eligendum. 
Haec agebant ut dominum Marcum revocare possent; sed nihil illis profuit. 
Expulsis aut occisis seditiosis in Hoyo, Hoyenses suo domino Trajecti 
reconciliati sunt. Sed Dionantenses grande facinus in Philippum ducem

Burgundiae commiserunt. Nam, suspensa statua una in altum et illi inju­
riantes, famabant dominum Carolum Philippi ducis filium esse spurium 
de domina Isabella ducissa ac domino Joanne de Heynsberch Leodiensi 
episcopo in stul’a fuisse generatum. Insuper fines Namurcensium hostiliter 
invadunt; monasterium de Molinis, Cisterciensis ordinis, reformatum, 
pene lotum igne absumunt. At Philippus dux senio confectus, cum filius 
ejus et omnis militia adhuc in Francia tenerentur, Joannem ducem Cliven- 
sem misit in Thenismonte, cpii solis incendiis aliquantis in hostes factis 
inglorius ad sua rediit. Post haec nobilis comes Joannes de Nassauwé 
oppidum de Leeuwis in suam tuitionem accepit et intolerabilis hostibus 
factus est; qui in Beets, Cortenaken et vicinis locis multis, etiam nostro 
Bethleemitico monasterio damna multa intulerant et incendia. Non multo 
posthabita victoria, rebusque cum Francorum rege compositis, Carolus 
comes Cadrolesii Philippi ducis filius ex Francia revertitur et Leodium petit. 
Sed comes Sancti Pauli pro Leodiensibus laborans pacis tractabat cum 
comite Carolo concordias. Carolus petebat, pro illatis injuriis et damnis, 
utLeodienses ducem Brabantiae perpetuo suum dominum ac praeceptorem 
recognoscerent, sine ejus licentia nulla in oppidis officia aut dignitates 
ordinarent, trecenta millia sibi et domino electo centum millia coronarum 
ad certos annos darent, eumque ut suum verum dominum recognoscerent, 
et illum cum amicis suis in propria revertentibus sinerent in tranquillitate 
vivere, ablata restituerent et haec praemissa sigillis suis roborarent. At 
perfidi Leodienses dicebant : « Promittamus et sigillemus cuncta comitis 
» Caroli postulata, Arridebit forsitan quacunque occasione fortuna feli— 
» cior ut facta dictis minime compensemus. Placetur litteris et abeat, 
» atque ingens haec militia armatorum separetur et dispergatur, difficulter 
» iterum aggreganda ».

Pace ergo inita, suscipit Carolus longum numerum in lineis venientium 
et provolventium se in genibus ad veniam, et sub legibus pacis praedictis 
omne perpetratum crimen indulget. Mensam parari et escas apponi prae­
cipit, et una cum eis ipse comes cibum sumsit. Refectis gratiosam de pace 
servanda commonitionem, exhortationemque facit; sicque valefaciens eis 
Brabantiam repetit. Acta sunt haec anno XIIIF LXVl° circa festum Epi­
phaniae : quae pax a loco quo tractata fuit non longea Leodio, pax prima 
de Fleumale dicta est. Mense autem augusto sequente supplicium sumptum

a Dionantensibus, qui nimias injurias tam Philippo duci quam etiam 
Carolo ejus filio irrogaverant, ut supra dictum,est.

LXXXIX.
Carolus comes Cadrolesii dissentit a consiliariis patris sui; deinde bellum 

agit in Francia; postea Leodienses perdomuit.
Circa annum XIIIIe LXII gravis dissentio inter Carolum filium et aliquos 

aulicos, quos Philippus dux Burgundiae et Brabantiae secretis consiliis 
adhibebat, exoritur. Dolebat Carolus cum adolevisset et pedagogorum 
eruditionem aspernatus fuisset, publica officia et magistratus adminis­
trantes divitiis abundare, et sese directioni patriae rerum intromittere, 
perpaucis conciliis intéressé aut administrationum intelligentiam sumere 
ab aulicis his non sinebatur. Et accersitis aliquot nobilibus teutonicae 
linguae, quibus sciebat Gallicorum nomen esse invisum, libere se posthac 
velle vivere professus est, quippe qui idoneus sibi aetate et rerum cogni­
tione videretur, negotiorum ducatus et patriarum gubernationem gerere. 
Hinc magna in eos ira succensus, aliquoties parum abfuit quin, fere 
nobilitatis suae oblitus, violentas manus quibusdam intulisset. Qui hinc 
patri illius graves querelas facientes, genitorem a filio aversum fecerunt. 
Quare spontaneum sibi exilium suscipiens, hac occasione ex iis qui patri 
et rebus publicis inservirent sumpta, ad Gorrichem abire a patre impetra­
vit. Id seu suapte natura seu suorum pravis consiliis fecerit , incertum est. 
Illud verum fuit, Carolum molestissime perpessum esse quod non satis 
pecuniae et proventuum pro suo arbitrio a patre sibi tribueretur, et do­
mesticis patris totam regendi authoritatem attributam existere, eosque ac 
magistratuum praefectos divitiis abundare, se vero contemptu et asperna­
tione affici.

Eodem tempore, dum Francorum regi Carolo VII0 leni et mansueto patri 
successisset filius ejus Ludovicus XIUS, consilio praeceps, ingenio vario et 
instabili et suis domesticis vix satis cognito, infimae conditionis homines 
prae nobilibus suis opulentos et sublimes facere cupiebat, quos ad suas 
voluntates obsequentissimos esse volebat. Hinc cum Carolo fratre suo Bitu-

ricensi duce, multi nobiles contra eum conspirarunt, Joannes Calabriae et 
Joanncs Bourbonii duces, domini Sancti Martini et Sancti Pauli comites : 
qui etPhilippum Burgundiae ducem tanquam decanum parium Franciaein 
societatem suam advocant. Facilius praestabat Philippus assensum his quae 
petebantur, cum rex Francorum perfidiae et ingratitudinis, maximae in eum 
obnoxius, injurias, contumelias et insidias multimodas Philippo et Carolo 
ejus filio frequentius irrogavisset. Philippus vero princeps, aetate et cor­
pore deficiens, ab aulicis suis consultum accepit ut ipse quidem suae 
quieti intenderet, sed Carolum filium principibus in auxilium mitteret.

XC.
Carolus Philippi filius cum exercitu in Frcmciam pergit.

Carolus vocatus ex Gorrichem, licet satis compertum haberet aulicos 
patris sui inimico animo sibi gerere affectus, ipse tamen ingenti animo 
illos aspernatus, armatam militiam patris sui assumpsit, totam a se aver­
sionem genitoris sui, non illi, sed pessimis delatoribus et adulatoribus pa­
tris imponens. Exceptos denique in venatione Joannem Cousteynium et 
Wilhelmum Wilanum ac nonnullos alios in castro Rupelmondensi advectos 
capite damnat; sicque Franciam cum tota nobilitate Brabantinorum et 
aliis teutonicae nationis, quibus Gallicorum nomen invisum erat, expetiit.

XCI.
Pugna Caroli cum Francorum rege apud Montelerium.

Sensit hoc homo versutus Francorum rex, et ut deleret Burgundorum 
posteritatem et nomen, homo omnium viventium ingratissimus, antequam 
alii principes sibi occurrerent, cogitavit Burgundum castris exuere et in 
necem vel captivitatem redigere. Maximis ergo itineribus ad multa milliaria 
iter praeoccupans, ad xvi diem julii ad vesperam omnibus suis itinere 
fatigatis bellum ad statim indicit. At Carolus et sui quiete refocillati regi 
occurrunt. Pugnatum est varia fortuna, et Francus quidam pene Caroli

guttura confregerat telo, nisi ex suis unus Carolo auxilium contulisset. 
Haec pugna cum apud Montelerium, vel, ut alii volunt, Montem Henrici 
contigisset pluribus horis, tandem ad vesperam regem custodes corporis 
sui eduxerunt de praelio et Parisium petierunt, Carolo Eurgundo in sua 
statione permanente. Contigerunt haec anno Domini XIIIIC LXV° in junio.

Tandem post conflictum adveniunt principes, in quorum auxilium Ca- 
rolus venerat, et multa loca occupant, querelantes Ludovicum regem 
omnem nobilitatem regni contemnere, omnia pro sua voluntate gerere, se 
legem, se judicem, se parlamentum esse, omnem regnandi spem in armis 
et militibus ponere, suos plebeios domesticos studiose pares principibus 
facere, delatorum adulationibus omnia plena consistere, quamplures ob 
frivolas suspiciones proscribi, Ludovicum quidem suum et Francorum 
regem esse, sed eorum competere dignitati illum adhortari, etc.

Perfidus vero rex vindictam illatae sibi injuriae reservans in posterum, 
postquam hostes ejus innumera oppida everterunt, per Bessarionem Nicenum 
cardinalem (quem legatum ad sedandos hos tumultus in Gallias misit 
Apostolicus) post longos labores, caedes ac incommoda, his turbis sopitis, 
promittit se facturum cuncta et observaturum, remiltitque singulos princi­
pes ad propria.

XCll.
Barones Brabantiae Carolum avertere satagunt a communione patris.

Rediit in gratiam Carolus cum patre.
Regressum vero Carolum ad propria et elatum potita in Francos victoria 

adierunt nobiles barones Brabantiae et alii complures, addentes Carolo 
animos, et a communione patris sui quam maxime avertebant dominum 
Antonium de Croy et suos et e patria deturbant, et novarum rerum cupidi 
pro arbitrio suo plura disponunt. Tandem venerabili patre domino abbate 
de Cistercio sacrae theologiae professore et magnae prudentiae viro interce­
dente, in patris gratiam rediit, et apud eum vixit. Nec multo post in augusto 
mense proposuit rigorem justitiae ostendere in Dionantum et deinde de­
vastare Leodium, cujus perfidi cives dominus Raso et sui leges initae pacis 
confregerant.

XCIII.
Carolus expugnat Dionantum, diripuit ac incendit.

Dionantum munitissimum erat oppidum, hinc Mosa fluvio, illinc altissi- 
mis rupibus forti praesidio vallatum, quod Carolus princeps magno exer­
citu circumdatum vi expugnavit in crastino Beati Bartholomaei, et ita des­
tructum, deletumque est jussu Philippi ducis ut vix apparerent vestigia 
ruinarum. Divitiae, quibus locus iste plenus erat, in sortes cessere prae­
dantium ; cumque ablata essent omnia quae blandirentur oculis vel satis­
facerent desideriis, totum oppidum cum bis quae expilationi superfuerunt, 
incensum evanuit in favillas. Religiosis ibidem tollebatur substantia ac in­
cendebantur habitacula. Ludovicus comes Sancti Pauli pro Dionantensium 
pace sollicite apud Philippum ducem laborabat, qui locum funditus everti 
praecipiens dicebat oportere honori et famae conjugis suae provisum fieri : 
quae etsi (ut pro comperto habere se dicebat) abundantioris severitatis fue­
rit mulier, integerrimae tamen et honestissimae honestatis conjux extitit : 
« Cujus contrarium crimen Dionantenses, ut sciantur falso illi imposuisse, 
« censuram correctionis meae ut experiantur, fuit necesse. »

XCIV.
Carolus pergit Leodium ; pax tractatur.

Fama hujus destructionis cum Leodii percrebuisset, domino Raso et sui 
occulte se absconderunt, donec impetus furentis populi refrigesceret : qui 
furore accensus primo congressu Wilhelmum de Viola dictum, virum sce­
lestum et qui cum domino Rasone et suis bonos viros pacis studiosos in 
multis afflixerat, per plateas distrahunt et innumeris confossum vulneri­
bus occidunt. Hujus tam pestifera vita fuerat ut veniae sit illum sic male 
periisse, criminis vero foret eum evasisse.

Exinde princeps Carolus convertit se Leodium versus expugnandum. 
Laborabat satis pro pace comes Sancti Pauli; sed, nemine sibi resistente,

non ionge a Leodio castra metatus est. Castra hinc inde ordinantur, sed 
Leodienses perterriti substraxerunt pugnandi copiam. Cum vero pacem 
humiliter implorarent et Carolus princeps eos fidei et pacis transgressores 
argueret, tandem pacem illis concessit, et pro robore ampliori promissio­
num pacis obsides principi dederunt, quos eligere illi complacuit, alios ex 
urbanis civibus, alios ex ignobili vulgo, qui bonum pacis suis seditionibus 
turbabant. Et transmittuntur Lovanium, Bruxellas et ad alia tutiora prin­
cipis loca, voluntati illius subjiciendi, si a concordatis pacis Leodienses 
denuo resilirent. Ista pax a loco ubi tractata est, dicebatur pax secunda de 
Oele.

xcv.

Pius papa bellum indicit Tureis et omnes Christianos in eos provocat, etiam
religiosos.

Amurathe Turearum principe anno XIVe L° defuncto, successit ei filius 
Mahometes, inexplebili aviditate christianum sitiens sanguinem, qui anno 
X1I1IC LUI. Constantinopolim Orientis imperii sedem, vi et armis expugna­
vit, et Constantinum Paleologum Orientis imperatorem capite truncatum 
regno simul et vita exuit. Post biennium Misidem inferiorem dedentibus 
se principibus obtinuit; et, licet anno XIIIe LVI apud Taurinum, quod Al­
bam Regalem vocant, in festo Beati Sixti, gravi commisso praelio, fugatus 
sit, nihilominus parvo post tempore Corinthum expugnat et omni Pelopo- 
nesi regioni tributa imponit.

Cernens dominus apostolicus Calixtus I!IUS paulatim tyrannum hunc ad 
profectum venire et frequentius res ei prospere cedere, cruciatam, magno 
zelo fidei, omnibus Christi fidelibus insinuans, bellum Tureis indixit et 
Ludovicum Aquileiensem Romanae Ecclesiae cardinalem classi praefecit.

Calixto defuncto, Pius papa 1IUS eligitur, qui maximis animis indicto con­
ventu omnium fidelium Mantuae, Romam mense januario anni XIIIIC LIX 
non sine laboribus et incommodis reliquit, et xxvi die maii Mantuam ve­
nit ante praestatutum omnibus principibus diem, qui erat kal. junii, ubi 
adhuc nullos ex convocatis principibus reperit, oratores vero paucissimos.

Igitur kalendis junii M CCCC LIX solemnes supplicationes, quibus ipse

papa interfuit cum cardinalibus et tota curia, maxima cum devotione popu­
lo sequente habitae sunt. Et ubi ad majorem ecclesiam perventum est, 
pontifex divina celebraturus incredibili attentione preces et sacrificium ob­
tulit. Quo finito episcopus Coronensis orationem fecit. Oratione hac habita 
summus pontifex miserabilibus oculis patres atque omnem multitudinem 
lustratus, querebatur se quidem Mantuae conventum indixisse, sed paucos 
comparaisse, non tamen abjiciendam spem fore, sed divinum implorandum 
auxilium : Si advenerint tales, qui rebus gerendis consilio et auxilio esse 
possint, se quoque alacri animo, Domino opitulante, christianam religio­
nem ab hostili vexatione defensurum. Sin minus (quod Dei bonitas aver­
tat), omnes intellecturos bene gerendae rei potestatem, non voluntatem sibi 
defuisse. Orare omnes et monere, ne taedio illis sit, in ipso conventu mo­
ram facere, et, si quae incommoda sint, ex aequo animo perferre velint, ac 
recogitare in eo quod Ecclesiae patres cardinales erant et lucernae supra 
candelabrum militantis Ecclesiae positae, ad bene agendum exempli lumen, 
ad consulendum magnanimitatis virtutem praebere oportere. Intérim ad 
res gerendas, cunctorum mandata suorum principum habentium audiend 
consilia, et vigilantiori discutere examine, et ea prosequenda quae parti pla­
cuerint saniori. Confluentibus ergo ex toto orbe christiano principibus et 
oratoribus, de inferendo Tureis bello atque gerendi modo agebatur. Verum- 
tamen in hoc ipso conventu, principum quorumdam invidia, nullo satis fir­
mato praeterquam bello in Turearum principem decreto, pontifex habita 
oratione dissolvit conventum, octavo postquam in eum ventum est mense.

Interea Tureis studium infatigabile erat suos fines propagandi adeo ut 
anno Domini M° CCCC0 LX°, expulso Thoma Paleologo et ejus fratre capti­
vo secum ducto, Peloponesi regionem omnem occuparent. Insuper eodem 
anno Trapezuntii regem captum et interemptum et totum Pontum suo 
dominio subjecerant.

Maximo exinde dolore animi Pius pontifex laborans, quaquaversum prin­
cipes omnes ad arma concitavit, et magnam et insignem militiam in Tureas 
armavit. Sed postquam audivit Tureis Mitilenem insulam expugnatam et 
subjectam factam, idem pontifex amplius se continere non potuit, sed junc­
tis cum Philippo Burgundiae et Brabantiae duce et Venetis foederibus 
anno X11!IC LX1II0 convocata principum concione, vehementi oratione in 
Christi hostes invectus bellum publice Tureis indicit, in quo et ductorem

se declarat fore. Et per universum orbem fideles Christi ad bellum adhor­
tatus, etiam deditis sacris religionibus et professis, belli gerendi et arma 
capessendi potestatem tribuit in hostes Christi.

Hujus edicti vigore, cum plures seculares et etiam religiosi sacerdotes, 
et praecipue ordinum mendicantium professi huic militiae se conjunxissent, 
sive instruendi scientia, sive corporali fortitudine praediti, quatenus fide­
les cruce signatos eruditione sua ad recte operandum incitarent, aut pusil­
lanimes in acie suae fortitudinis robore animarent et adjuvarent, factum 
est ut Bethleemiticus quidam recens et novus sacerdos, fortis robore, ad­
juncto sibi quodam Donato clerico, sibi ipsi persuasam fecit magnam ido­
neitatem sui, quasi in hac militia cruce signatorum rem grandem et egre­
giam facturus esset. Sed parturiunt montes, nascetur ridiculus mus. Clan- 
cule recesserunt ambo de nocte. Non erat eis aut denariorum aes in zonis 
aut percipiendi spes ab amicis, non aderant arma, non arcus, non phare­
tra; sicque infeliciter rem viribus suis imparem aggrediuntur. Egressus, 
avunculi sui viri nobilis et prudentis adiit domum. Miratus ille adventum 
ejus, et audita causa itineris sui, serenabat faciem suam, et bene illum adve­
nisse congratulatus est ut tam sancto proposito illius cooperatus, ut dice­
bat, quaeque sibi salutaria provideret ac necessaria. Credidit simplex ho­
mo avunculum suum secum sentire. Sed ille meliori consilio ad priorem 
Bethleemiticum occulte mittit, oratum eum faciens ut advenire et nepotem 
suum ad proprium dignetur reducere conventum. Ille, cum priorem suum 
ad se venisse conspiceret, qui paulo ante tumide recesserat, humiliter coe­
pit veniam precari, multam emendam offerre, plurimam satisfactionem 
repromittere, si ad proprium conventum redire sineretur. Adjunxit et avun­
culus mediatoris vices agens, suas preces; sicque confusus et humiliatus 
post triduum recessus miles non emeritus sed demeritus ad conventum 
rediit. Et quia potius puerili temeritate quam perversa malignitate abierat, 
ad preces avunculi benigna poenitentia conventui satisfecit, semperque 
de caetero a malis quibuscunque ausibus innocens permansit.

XCVI.
Leodienses spreta pace iterum in episcopum insurgunt.

Currente anno M° CCCC0 LXVI0 non se temperabant Leodienses plurimi 
ab inferendis injuriis, et praevaricatores pacis dudum in Oelea factae, nec 
conditiones illius, nec concordiae leges curantes, contemnebant suum elec­
tum Ludovicum aut pacifice in sua redire non sinebant; sed per viros quos­
dam Belial, quos collegas Viridis Tentorii nuncupabant, amicos ipsius do­
mini electi, omnesque recta et justa sapientes odiis insectabantur malignis.

Hi nec Deum timentes, nec homines reverentes scultetum Dionanti, ho­
minem pacis et pro pacis bono satis laborantem, in terra Namurcensi cap­
tum, Leodium cunctis malevolis exultantibus invexerunt, et praeceptis 
principis nostri Philippi, quibus jubebatur ut illaesum sinerent abire, om­
nino contemptis, hominem carcerali angustia diutius afflictum, tanquam 
electi amicum et extra patriam publicas illius partes gerentem, in quatuor 
partes inhumaniter diviserunt, in patrocinium sane suae rebellionis dice­
bant, annos ex gratia dispensationis apostolicae domino electo concessos, 
ut sacerdotium differet, expirasse, cunctis admirantibus et indigne feren­
tibus electum sine causa postposuisse, nec se de caetero illi unquam 
obtemperaturos, nisi sacerdotii et pontificii honoribus consecratus orna­
retur.

XCVII.
Episcopus ordinatur sacerdos.

Consilio igitur suorum habito dominus electus anno X111IC LXVI0 martii 
primo subdiaconatum, in festo Visitationis Beatae Mariae diaconatum, et in 
octavis Petri et Pauli sacerdotium, ac denique in festo Beatae Margaretae 
pontificalem benedictionem accepit. Siquidem nonnullis pontificibus, nec 
non aliis praelatis ac nobilibus advocatis, in ecclesia Beatae Mariae in Hoio 
magna cum solemnitate et multa cum devotione in episcopum consecratus 
est a reverendissimo patre domino Thoma Basino Lexoviensi episcopo: qui

recessurus admonuit paternaliter episcopum recenter ordinatum ut tanto 
honore et clavibus regni coelestis susceptis sevirum alterum et emenda­
tioris vitae exhiberet, etc., theologos et alios multarum scientiarum et pro­
batae vitae viros suis consiliis admitteret, quorum doctrina instrueretur, et 
virtutum actibus ad bonum informaretur, non seculari aut brevi habitu, 
sed more praesulum Franciae talaribus vestibus et episcopali lineo roqueto 
uteretur; tonsura non more secularium sacerdotum, quae crinibus obvo­
luta vix videri posset, sed lata et religiosa, ut antistitem decet, insignire­
tur ; et licet utraque dignitate polleret, potius se spiritualem patrem, quam 
mundanum principem exhiberet: omni dictante ratione, spiritualia tem­
poralibus praeponi oportere; sanctorum Lamberti, Huberti et similium 
exempla sequeretur, non domini Joannis de Heynsberch et aliorum vita et 
morum perditorum fama maculatorum. Quae admonitio tantum illi valuit 
ut anno sequente dumkalendis maii Leodii apud Sanctum Lambertum cum 
ingenti celebritate primitias suas celebrasset, tanta cum devotione et lachri- 
marum ubertate, divina illa officia peregisse visus est ut multos ad devo­
tionem, plures ad compunctionem excitaverit. Et curiositatem vitans, hu­
milem potius simplicitatem aemulatus est atque pro suo baculo pastorali 
materia et opere pretioso, usus est in altaris ministerio baculo sancti Lam­
berti simplici scemate fabricato, et pro calceamentis auro et gemmis ador­
natis, ejusdem sancti martyris sandaliis grossis ac nimia vetustate pene 
consumptis.

XCVIIf.
Philippus Burgundiae et Brabcmtiae dux moritur Brugis in Flandria.
Ab hac solemnitate vix prolapsi fuerant XL dies cum ecce Philippus 

Burgundiae et Brabantiae dux inclitus in oppido Brugensi moritur; quem 
in Divione Burgundiae capitali civitate perductum, apud Carthusios, digno 
se mausoleo Carolus ejus filius recondidit.

Fuit hic praeclarissimus princeps statura procerus, aspectu ad gratiam 
venustus, in agendis magnae prudentiae , et in adversis perferendis incon­
cussae constantiae. Tres illi conthorales fuere, quarum prima, filia Fran­
corum regis, secunda, filia comitis Nivernensis, tertia Portugalliae regis

filia, ex qua susceptos filios omnes sepelivit, praeter Carolum superstitem 
sibi filium.

Egit semper, quod moderati et timorati principes in usu habuerunt, 
ne videlicet animum temere erigeret, aut sine maturo consilio quicquam 
ageret, sciens, teste Livio, quod contemptus hostis saepe cruentum certamen 
edidit. Magnitudini ergo rerum timorem, timori disciplinam, diciplinae vir­
tutem, virtuti victoriam conjungebat. Nunquam bellum, nisi frequentius aut 
gravius lacessitus, cuiquam intulit. Quod si forte bellum agressurus erat, 
nunquam tamen inchoavit, nisi subsistente causa tam necessaria, quae 
vitari non posset, tam periculosa, anceps et difficilis ut sine bello termi­
nari nequiret. Atque in his non sine multorum consilio, ope et cura quid­
quam aggrediebatur. Qua ex re cum nihil adoriretur, nisi tam audacter 
quam consulte et parate, magnanimitate et prudentia admirabilis, factum 
est ut omnium regum et principum per circuitum, rerum opulentia, 
potentia et prosperitate, formidabilior et famosior evaserit. Religione chris- 
tianissimus fuit, et quoties Eugenius, Calixtus ceterique Apostolici admo­
nuerunt, ocius semper res familiares potius deseruit quam Sanctae Sedis 
authoritatem, adeo ut tempore generalium conciliorum, neutralitatem 
subintrantium seu aliarum adinventionum, hic semper mundis manibus 
et animis solam Romanam veneratus est Ecclesiam. Factus grandaevus et 
mullarum, magnarumque rerum experientia instructus, Brugis felici senec­
tute extinguitur, apoplectico morbo, anno aetatis suae LXXI, salutis nos­
trae anno M° CCCC0 LXXVI0, ipso die BB. Martyrum Viti et Modesti.

XCIX.

Carolus succedit Philippo patri.
Huic successit Carolus filius, cujus mater domina Isabella obiit in Arras 

anno XIIIIC LXXI sepulta apud Carthusios in Gornay, prope Sanctum Au- 
domarum.

U

C. ' -
Leodienses iterum rebelles episcopo expugnant oppidum Sancti Trudonis et

Hoyum.
Carolo Burgundo post patris sui obitum in singulis dominii sui terris et 

patriis in verum dominum inthronisato, non abstinebant malevoli Leo- 
diensium plures a temerariis suis praesumptionibus. Nec profuit dominum 
Leodiensem, sacris benedictionibus sacerdotii et pontificii susceptis, eorum 
querelis et accusationibus satisfecisse. Sed venundati ut facerent malum, 
obsessum oppidum Sancti Trudonis, disturbatis ex illo cunctis amicis epis­
copi, in seditionem acceperunt. Exinde evolutis aliquantis diebus, coadu­
natis secum Lossensibus, multitudine magna territorii sui, Hoium oppidum 
fortissimum obsederunt. Aegerrime enim ferebant Iloienses integra fide 
adhaerere suo episcopo. Et quia episcopus ipse, cum aulicis et amicis suis 
pluribus, qui illic, in firmitate loci confidentes, sarcinulas et suos the­
sauros ab invasione Leodiensium illic tutati fueran t...................................
............................................................................... '. Audiens liaec Carolus
dux misit suppetias episcopo nobiles Hannoniae barones Bossuitium et 
Emmerinum, cum multitudine armatorum. Qui parum praesidii attule­
runt, quia ex popularibus oppidi Iloiensis plures, qui per vices custodias 
observabant, iniquum aliquid moliebantur in civitate et favorabiles hos­
tibus occulte proditionis insidias fabricabant. In profesto itaque Sancti 
Lamberti, (quem sibi propitium factum et victoriam praestitisse, postera 
die, Leodienses et Lossenses praedicabant) hora X noctis oppugnabant 
oppidum in duobus locis, videlicet juxta montem Narbonae et juxta Mosam, 
ubi, fortalitio primo superato, ad patulam civitatem accesserunt; et fit 
ingens tumultus oppugnantium. Quo audito, milites a duce Carolo missi 
arbitrati sunt seditiosos cives inimicis oppidum tradidisse. Quare propriae 
vitae tantum consulentes, per effractam portam juxta ecclesiam Sanctae 
Mariae Namurcum petierunt. Capitaneus eorum dominus Bossuytus videns 
quia milites suos fugientes continere non poterat, episcopum a ponte, ubi

Cette phrase est incomplète dans le MS. de Bruxelles.

armatus stationem fecerat, Namurcum versus cum omnibus suis evexit. 
Interea viros virtutis se exhibebant nobiles viri dominus Everardus de 
Arenberch miles et domicellus Joannes de Habnalia fortiter repugnantes 
cum aliis episcopi militibus ita ut hostes desinerent a captione usque ad 
horam X diei. In quo spatio ultra duo millia civium Hoyensium cum con- 
jugibus et liberis et sarcinulis suis Namurcum petierunt. Novissime dum 
diutius dominus Everardus et alii vim hostium ferre non potuissent, retro­
cedentes et ipsi Namurcum venerunt, et oppidum in direptionem venit. 
Et pluribus hostiliter captis et indigne tractatis ac dirae neci traditis, aliis 
captis et in vincula conjectis, donec multo aere se redimerent, specialiter 
tamen secretarium quemdam ex occultis latebris per solarii fenestras ejece­
runt, quem plebs furens exceptum lanceis et gladiis mille mortibus inte­
remit. Spoliato tandem oppido omni genere opum, quasi victores, capta 
praeda, laetantes in perpetrato scelere, redierunt ad propria. Episcopus 
vero Bruxellas venit. Milites autem et omnes armatorum cunei per Bra- 
bantiae villas dispersi, grandes violentias accurati esus et potus agricolonis 
et aliis pauperibus terrae intulerunt.

CL
Carohis dux Brabantiae parat bellum Leodiensibus.

Carolus igitur dux omnem militiam adunari praecepit, quasi cum duobus 
hostibus, Leodiensibus scilicet et Francorum rege eorum amicissimo pug­
naturus. Comes Sancti Pauli Ludovicus de Lutzenburgo Bruxellis Carolum 
ab hac pugna avertere conabatur dicens aegre nunc subjiciendos fore Leo- 
dienses tantis spoliis Hoyensium ditatos et nunc hiemali tempore. Cui dux 
respondit non ita vicinam fore hiemem, quae iter suum impediret : « Et li- 
» cet spoliis ditati sint Hoyensium, necesse tamen erit arrt illos fore altius 
» exultandos vel bassius deprimendos, quia vel ipsi mei vel ego eorum do- 
» minus ero. » Venit et domina isabella ducissa et mater ejus intercessura 
pro Leodiensibus; sed exaudita non est.

Venit, duce Lovanii cxislente, ad eum archiepiscopus Mediolanensis, 
legatus apostolicus in Francia, missus a rege et supplicaturus pro Leodi-



428 CHRONICA PETRI

ensibus amicis regis ut contemplatione majestatis suae ad gratiam recipe­
rentur, promittens duci fidelem assistentiam subigendi eos, si denuo pacis 
leges infringerent, adjiciens etiam minas, si non exaudiretur, quod illo­
rum causam propriam sibi faceret, et eos strenue, quos sub protectionis 
suae pallio suscepisset, defensaret.

At dux illato sibi terrore constanlior, nec precibus, nec minis, nec pro­
missis flectebatur; sed dicebat' se cum Leodiensibus perjuris et fidei infrac- 
toribus nolle tractare, sed se virum potentem et digna castigatione ad obe- 
dientiae subjectionem Leodienses compellentem, ostensurum cunctis; nec 
regem, si hoc non aequo animo tulerit, se pertimescere, cui, si amicis suis 
Leodiensibus praesidia praestare velit, se praesentem illi exhibere, et ipse 
quid posset, non verbis sed rebus et factis ei ostendere.

CII.
Obsidet Carolus Trudonopolim.

Igitur dux Carolus in vigilia Symonis et Judae applicuit ad oppidum 
Sancti Trudonis. Quod antequam in deditionem suscepisset, plures in cir­
cuitu de exercitu suo multa mala committebant, incendia, homicidia et 
depraedationes perpetrantes. In monasterio Vallis Sanctae Luciae cum per­
venissent, venerabilis priorissa ad portam usque monasterii hostibus obviam 
facta rogabat prostrata miseiacordiam, exhibens salvaguardiam principis 
eas sub sua protectione suscipientis. Sed illi terribilibus oculis et incondi­
tis sermonibus, nec movebantur religiositatis loci reverentia, nec conce­
dentis salvaguardiam potentia, nec devotae multitudinis sororum pallidae 
mortis imaginem praeferentis suspiriosa angustia movebantur, sed homi­
nem diffiterites more leonum, cunctam monasterii supellectilem et omnes 
vicinias perlustrantes, placentia sibi diripiunt, displicentia comminuunt et 
dissipant, oratorium omnibus illic repertis evacuant, capsulas reliquiarum 
sibi usurpantes, reliquias sacras in terra rejectas pedibus conculcant. Dor­
mitorium adeo omnibus repertis exhauriunt ut et papyreas imagines aufe­
rant. Simplici sorori iconam eburneam pueri Jesu, quam in summis divitiis 
sibi computabat, volentibus auferre, flexibili ejulatu et constrictis ulnis re-

servanti, cum plures humana compassione commoti eam ploranti puellae 
reliquissent, tandem quidam vir malignus nescius misereri vi eam abstulit : 
« Si tibi placet Jésus tuus, et mihi quoque non displicet. » Cuncta denique 
vitae necessaria aut officinarum ustensilia, quae ad curam rei familiaris 
pertinebant, devorant aut dispergunt, et desolatis sororibus nihil eorum 
quae ad sustentationem corporis congruebant, derelinquunt. Imo tantus 
erat illis nedum rapiendi fervor, sed et furor, ut et plumbum de tectis au­
ferrent et ferrum de muris eruerent; tanta scurrilitas ut dormitorio pro 
latrina abuterentur; tanta severitas ut ancillas Christi ad exuenda meliora 
vestimenta rigorose compellerent, illis tantum relinquentes quod vile erat 
et reprobum. Magno tamen Dei dono actum ut nulla sororum, quantum­
libet speciosa, reperta sit passa aut castitatis suae violentiam aut corruptio­
nis maculam incurisse. Cui rei non parum cooperabatur imperium prioris- 
sae, quae omnes sorores simul congregatas consistere, nec alteram ab altera 
separaretur volebat permittere; sicque illaesae et impenetrabiles sese tue­
bantur. Compassus eis dominus Adolphus Ravesteynus, princeps primae 
cohortis, receptus benigne, curam ancillarum Christi egit, magnamque 
ablatorum lectisterniorum copiam illis reddi jusit.

C1II.
Praelium de Bruystem.

In festo SS. Symonis et Judae post meridiem venerunt Leodienses, ef­
fundentes se juxta villagium quod Bruystem dicunt; et ortum est bellum 
durum satis ex improviso die illa. Clangor buccinarum perstrepebat, volita­
bat per aethera supra modum telorum densissimus imber, terra a collisione 
armorum, aera bellicarum sonitu machinarum resonabat. Hostibus LXXas 
bombardas in ducis exercitum mittentibus, nemo ex eis laeditur. Nostri 
per similia instrumenta bellica inimicos penetrabant, dividebant et ad ni­
hilum deducebant divisos prosternentes. Qui hostes tamen, licet res pro 
anima ageretur et in pedes stantes et in genibus ad mortem usque pugnan­
tes nostris Burgundis resisterent, ad internecionem tamen, ut fertur, duo­
rum millium pugnatorum deleti sunt. Ibi cecideruni dominus Barius Suriet 
miles et duo Sancti Lamberti canonici, etc.

Pro tanta victoria sine magna caede suorum, misit dux Carolus Lova- 
nium, mandans per clerum pro se Deo fieri supplicationes solemnes et 
gratiarum actiones. Trudonensibus incredibile visum est Carolum habuisse 
victoriam; sed post biduum cognita veritate, humiliati pacem petere decre­
verunt. Quam obtinuerunt sub gravissimis persolvendis pecuniarum sum­
mis et ut portas, muros et arma deponerent. At Leodienses, Trudonensibus 
in deditionem euntibus, celeriter fugerunt, summam infelicitatem pro 
praesumptione sua consecuti. Spoliato deinde oppidulo deBorchloon, recto 
itinere, ad Tungrorum oppidum totus ducis consedit exercitus. Civibus 
autem tantus metus a facie ducis incubuerat ut nemo eorum principem 
auderet accedere pacis gratia impetrandae. Tandem procurator conventus 
canonicorum regularium, qui est Tungris, frater Martinus, fusis precibus 
et promissorum exuberantia praeeunte, vix obtinere potuit ut eos sub gra­
vissimis conditionibus ad gratiam reciperet. Sic et reliqua oppida terrae 
Lossensis principem in castris juxta Tungrim omnes adeunt et pacis foe­
dera cum duce concludunt. Oppidum tamen de Beringen, quia mortuo 
Philippo duce cum alveariis vacuis apum pulsaverant , super morte ejus 
cantantes : Antiquus diabolus mortuus est, ideo per dominum Antonium 
illegitimum ejus filium totum oppidum deletum est.

CÏV.
Leodium obsidetur et reconciliatur Carolo. Conditiones pacis.

In profesto Beati Martini dux ante Leodium sua castra posuit : a facie 
cujus gradientis in multitudine virtutis suae, tota civitas extimuit et vel 
sero discere coepit quod potestatibus superioribus non subjici et a malis 
coeptis tempestive non desistere sit periculosum, et ad instar damulae 
pavidum durae cervicis rigorem deprimens, non os praesumptionis in coe­
lum ponit, nec quaerit cum duce conserere ferro, sed se conciliari pacis 
osculo. Pro minis preces, pro voce superbiae verba humilis obedientiae 
assumit; mittit legatos ad ducem; peccasse se clamitat; veniam petit; spon­
det emendam et pacem exquirit. Sed propter transgressionum multitudi­
nem et magnitudinem, cum dux pacem praebere differret, tandem post



MONACHI BETHLEEMIT1CI. 431

longa colloquia tractatum est sub his legibus : Salva sibi' bona et corpora 
servarent et optata pace gauderent; plebiscita et privilegia quibus abusi 
fuerant, in manu principis consignarent; omnem armaturam fortium, 
omne genus bellicae machinae sive defensorium sive invasorium aut expu­
gnatorium eidem principi traderent, reservatis tantum cultellis sine acu­
mine, aptis ad escam, ineptis ad pugnam; sumptibus insuper propriis 
portas, murosque civitatis Ceodiensis et oppidorum singulorum dirimerent 
et solo aequarent; Hoyensi oppido quod injuste spoliaverant, ingentem 
argenti massam exsolverent; et XII viros voluntati principis assignarent.

Baso de Heer, miles, homo magniloquus, sed malignus, et sui timentes 
pelli suae, ad Franciam confugerunt.

Intravit ergo dux xvu novembris Leodiuin,cum ingenti equitum multitu­
dine per portam Sanctae Margaretae. et episcopus solus in armis juxta eum. 
Leodienses vero stabant in plateis cum taedis et cereis, reverenter eum 
recipientes ut dominum suum; statimquc omnia arma et privilegia in 
consignatum locum apportata sunt. Omnia etiam spoliata in Hoyo in am­
bitu Sancti Lamberti comportata sunt, et cuilibet Hoyensium, quod suum 
erat, auferre concessum est. xxviu novembris, duodecim viri seditiosi 
nocte ex grabatis suis adducti et novem ex eis capite plexi sunt, tres reliqui 
vita donati. Deinde processione solemni a Sancti Bartholomaei ecclesia ad 
usque Sanctum Lambertum, illic cunctis ad genua prostratis, episcopus 
cuncta errata in eum commissa paternaliter remisit. Interdicti tamen re­
laxationem Sedi Apostolicae reservavit, quam et nunciis illuc missis humi­
liter exorarunt.

Suffecto autem loco sui per ducem Brabantiae domino Guidone de Him- 
berti-Curia ad regimen totius patriae, in virga rigoris illis praesidebat, non 
parcens opulentis, neque egenis. Pyronem fornicem triumphalem Leodien- 
sium dux asportatum Brugis in foro erigi praecepit. Bedeunt amici epis­
copi singuli in possessionem suam, et episcopus verus dominus terrae 
agnoscitur et ut Leodiensium dominus honoratur. Ordinatur ubique nova 
lex, et seultetis et scabinis per episcopum ordinatis injungitur ut singulis 
annis Lovanium petant et ibi duci Carolo, ut tutori patriae Leodiensis, 
juramentum fidelitatis exhibeant Tutoris quoque locum tenens dominus 
de Humberti-Curia in singulis oppidis suos substitutos, locum tenentes 
tutoris et consiliarios habebat : quibus in Trajecto supra Mosam alii prae-

sidentes et consiliarii supereminebant, ad quos arduae causae, ut olim 
ad XXII judices, remittebantur.

Anno XIIIIe LXVTII ultima aprilis venit dominus Honofrius Tricaricensis 
~ episcopus, legatus .apostolicus, missus ad interdictum obolendum ; et 

receptus cum magna reverentia omnes ab interdicto et censuris absolvit. 
Episcopus vero Leodiensis processionem solemnem in gratiarum actionem 
pacis prestitae ordinavit. Ipse autem episcopus post missarum solemnia 
sacramentum Eucharistiae devote portavit. Honofrius legatus et suffraga- 
neus Leodiensis lateraliter eum comitabantur. Totus clerus et \ abbates 
mitrati episcopum praecedebant. IV nobiles canonici majoris ecclesiae 
baculos ferebant in altum, quibus aurea vestis superimposita erat, sub qua 
sacramentum Eucharistiae bajulabatur, associato unicuique ex his cano­
nicis in habitu subdiaconi incedentibus uno milite aurea torque decorato. 
Processione finita, episcopus in palatio cunctis convivium permagnificum 
procuravit.

cv.

Caroli ducis nuptiae cum Margareta angla.
Eodem anno circa festum Sancti Joannis Baptistae Carolus dux Brugis 

celebravit nuptias suas, accepta in conjugem Margareta Eduardi Anglorum 
regis sorore, incomparabilibus et ambitiosis valde impendiis profusis. 
Exinde in augusto, cum rex Francorum ducibus Bituricensi et Britanniae 
injurias intulisset, qui cum Carolo duce confoederationem dudum inierant 
ut alter alteri in necessitate contra regem manus porrigeret adjutrices, 
hinc Carolus dux, has injurias in se retorquens, eas in regem vindicare 
statuit.

CVf.
Carolus parat bellum regi Franciae. Pax inter regem et Carolum.

Magna igitur congregata militia, Franciam dux Carolus hostiliter ingre­
ditur; sed duces quorum ob gratiam venerat, occulte cum Francorum rege

spreto Carolo duce, paciscuntur. Sed haec rerum infida facies in Carolum, 
conversa est illi (Deo ita disponente) in felicis boni augmentum. Franco­
rum enim rex, detestatus duorum illorum perfidiam, cum duce amicabi- 
liter conversatus est. Videres regem ducem praevenire officio salutandi, 
obsequio blandiendi, et praecandi instantia, indignantibus ipsis Francis.

CVII.
\ Leodii novae turbae.

Dum haec aguntur in Francia, et in terra Leodiensi cuncta foveret vera 
pax et serena, subito omnia perturbata sunt. 0  quantum in rebus inane! 
Nona enim Septembris ex Francia Leodium veniunt dominus Vincentius de 
Bueren et dominus Joannes de Wilde, milites, cum multis fugitivis et 
sociis viridis Tentorii : qui statim fugatis amicis Leodiensis praesulis pro 
suo nutu et renutu cunctam disponunt civitatis rempublicam, et vicarium 
domini de Humberti-Curia statim trucidant, Alios fugere tentantes interi­
munt; nulli intrare aut exire oppidum suum permittunt; et publica voci­
feratione Francorum regis fortunam conclamant; dominum Joannem de 
Wilde Leodiensem scultelum creant; amicorum episcopi domos spoliant.

Episcopus eo tempore ad diaetam quamdam servandam Trajectum se 
contulerat. Ad quem plures e suis clam, non tamen sine periculo capitis, 
confugiebant, quorum plures a malignis villarum incolis in via intercepti 
et interfecti fuere. Inter quos et magister Joannes Bau, vir militaris, 
utriusque juris licentiatus et Sancti Lamberti canonicus, juxta villam, 
quae Herstall dicitur, a viris sceleratis interemptus est.

CVIII.
Episcopus opem Caroli implorat.

Episcopus igitur omnes auxiliares suos milites convocat, et tristis tristes 
litteras Carolo in Francia constituto mittit et praesidia exposcit. Carolus 
autem episcopum de negligentiori in rebus suis incuria accusans, nihilo—

53

minus in adjutorium et praesidium, a latere suo illi transmittit nobiles, 
potentesque viros de Bergis, de Humberti-Curia, de Hamalia dominos gene­
rosos, et se cum justo exercitu subsecuturum pollicetur. Conveniunt autem 
omnes in Tungrorum oppido et adunantur militiae principes cum epis­
copo^ praestolantes adventum domini de Humberti-Curia, qui maxima 
militia congregata propediem adventurus sperabatur. Quo adveniente, ecce 
nuntius advenit principis, annuntians pacis foedera inita per- regem et 
Carolum ducem. Quare dies festos agunt, et laetitiae omnes cum episcopo 
celebrantur; ludi, choreae ducuntur et tanguntur campanae turrium cum 
modulamine, ut in festis praecipuis fieri consuevit. Vino aestuantes non 
ordinant nocturnas vigiliarum custodias in oppido, quod muris, portis et 
propugnaculo carens omnibus pervium erat. Nullus eis propter adventantis 
ducis praesentiam de victoria timor erat; sed quasi parta victoria hostes ut 
inermes homines aggredi ducunt pro nihilo. Conviviis igitur peractis et 
copioso igne in medio fori prae exultatione succenso, tandem media nocte 
fatigati omnes cubilia petiere.

CIX.
Leodienses Tungrense oppidum invadunt et episcopum Leodium

abducunt.
Ecce circa horam primam noctis, Leodienses occulte oppidum ingre­

diuntur Tungrense; et in foro constituti, cunctis ignorantibus, vexillum 
regis Francorum erigunt, fortunam illius acclamant, cunctos in foro re­
pertos necant et mane ante hospitium episcopi ipsum episcopum expos­
tulant. Et jam ubi plausus, ibi planctus; ubi risus, ibi metus; ubi gau­
dium et tripudium, ibi dolor et luctus. Exterritus episcopus, suorum usus 
consilio, fenestram aperuit et cum authoritatis vultu, qui essent et quid 
quaererent, inquisivit. At illi venerabunde : « Subditi, inquiunt, tui sumus, 
» exules et proscripti, obsecrantes ut clementia tua emendationem noslro- 
» rum erratuum promittentibus, convertas judicium tuum in misericor- 
» diam, et permittas nos nostris reddi facultatibus, liberis et uxoribus, et 
« ut Tua Dominatio Leodium usque tendat, ubi, te praesente, prava in

» directa et aspera in vias planas disponentur. Fac quod petimus, et nobis 
» proderit, et te minime poenitebit. » Necessitate compulsus descendit epis­
copus, et ab illis sine aliqua injuria Leodium perductus est, et simul Hono- 
frius legatus apostolicus. Qui etsi tremens corpore, nutans pedibus, et more 
Italico manibus et toto corpore loqueretur, clamans : « Legatus ego sum. 
» Nihil in me vestri juris est, » nihilominus et ipse Leodium adductus est. 
Seminudi multi, omnia relinquentes, Trajectum, quicunque valebant, con­
fugerunt. Alii, de redeundo praestito juramento, inter quos et dominus de 
Humberti-Curia, abire permissi sunt. Ubi rescitum est Leodii dominum 
Leodiensem captum, non adeo gratum illis fuit, et reverenter obviam illi 
facti cum taedis eum exceperunt. Plenam tamen libertatem eundi quo vellet, 
illi minime praestiterunt, Dominum Honofrium liberum ad Trajectum 
miserunt.

CX.
Carolus reqern durius increpat ob Leodiensium rebellionem.

Veniunt nuntii in Francia, et Carolo duci qui jam cum rege pacem inie­
rat, cuncta annuntiant. Quibus auditis, Carolus animo concitato regem adiit, 
qui in exercitu suo tunc aderat conditiones pacis sigillaturus, et querulus 
ait : « Nescio in quo vel cui confidam. » Rex intuitus iracundum vultum 
ejus, admirando ait: « Quid habes? » Respondit Carolus dux: « Tu pro- 
» mittis mihi nunc multa pulchra amicitiae officia, et cuncta reperio con- 
» traria. Leodienses et alii maligni, quos in regno luo tutatus es, Tungrim 
» intraverunt, vexillum regni tui erexerunt, fortunam tuam acclamaverunt, 
» episcopum nepotem tuum captivum abduxerunt et ejus amicos occide- 
» runt. » Excusat se rex magnis juramentis se hujus rei nec in minimo 
verbo esse conscium et sine suo jussu et consilio Leodienses haec atten­
tasse, atque se non verbis sed factis ostensurum se de hoc beatum et inno­
centem fuisse, atque ob hoc cum Carolo ipso Leodium petiturum atque 
subacto Leodio nepotis sui injurias cum suo exercitu vindicaturum. Prae­
misit ergo dux marescalcum Burgundiae cum XI™. Burgundis, qui, Tun­
grim ingressi, totam terram Lossensem slatim sine resistentia subjugarunt.

CXl.
Rex et dux tendunt Leodium.

Subsecutus est eorum vestigia compositis rebus in Francia Carolus dux 
cum tota militia, et Francorum rex cum parte sui exercitus. Sabbatho, 
quae erat xxn octobris, venit dominus Adulphus Ravestanus cum sua mili­
tia in villa Lauthyn juxta Leodium. Et dum plures, armis depositis, sar­
menta colligerent et ignes componerent, Leodienses egressi sunt ad pugnam 
et, aliquantis Burgundis necatis, repulsi sunt in civitatem.

CXII.
Leodienses dimittunt episcopum suum.

Episcopus habito consilio Leodiensibus suasit ut liber dimitteretur, fide­
liter laboraturus pro pace impetranda, et ab armis se temperarent et ab 
occisionibus adversariorum, quo majorem possent consequi misericordiam. 
Plurimis, quibus sanior erat mens, hic sermo bonus visus est. Alii maligni 
cum ignobili vulgo nolentes cedere et credere dedignantes, incautos hostes 
impetrare et decipere ac ferro illos consumere intendebant. Et ecce subito 
irruunt super improvisos Burgundos, quorum nonnulli inermes perime­
bantur, alii fugiebant donec armarentur; et ut fieri solet, fortes milites 
fugere compellebantur, antequam armis se possent tutari. Cessit tamen 
Burgundis cuncta victoria, et Leodienses non sine magna strage suorum 
fugere cogebantur. Lnde mutato consilio, vexatione dante intellectum au­
ditui, Leodienses episcopum suum libere abire permiserunt, quem dominus 
Joannes de Wilde, miles, tunc Leodiensis scultetus, homo supra modum 
factiosus, eductum usque ad Burgundorum pene castra deduxit, et ad suos 
rediit.

Veniens episcopus ad principes exercitus ab eis persuasus est ut potius 
se regi et duci obvium faceret, qui venturi non longe aberant. Quod cum 
fecisset, intuentes illum rex et dux, supra modum de illius liberatione

gavisi sunt; sed et episcopus laetatus est visis duobus germanis fratribus 
suis ducibus Bourboniae, qui cum rege et duce et pluribus nobilibus amicis 
episcopo in auxilium venerant.

CXI1I.
Obsidetur Leodium.

Omnibus congregatis, potenter obsessa est civitas. Bex et dux apud 
Sanctam Walburgam sibi loca providerunt. Marescalcus Burgundiae, do­
minus de Argue, Philippus de Sabaudia cum aliis ad portam Sancti Leo- 
nardi substiterunt. Episcopus placandi Burgundum causa eum accessit et 
pro Leodiensibus intercedit. Jurat Burgundus non prius civitati parcere, 
quam cives et urbem sibi subegisset, et episcopum, ne in civitatem rediret, 
ut promiserat Leodiensibus, apud se detinuit.

CXIV.
Erumpunt Leodienses in Burgundos.

Rebus cognitis, Leodienses desperantes egressi civitatem et bonorum 
consiliis non assentientes, gloriosum sibi fore persuaserunt pro civibus et 
pro patriis legibus et libertatibus tuendis pugnare viriliter et ad interne­
cionem usque certare fortiter, quam cedere timide et profligari enerviter. 
Et tunicis suis Sancti Andreae cruce imposita, nocte satis occulte castra 
ingressi, occiderunt nonnullos admodum nobiles parvulos magnorum 
principum filios, in obsequium Caroli ducis deputatos. Inde ad tentoria 
ducis progrediuntur, quos, si alii Leodienses, ut concluserant, secuti fuis­
sent, et regem et ducem occidissent. Sed priusquam cogitata explere pote­
rant, deprehensa est eorum nequitia ex loquela patria, quae gallicae 
linguae Francorum dissimilis est; et maxima pars eorum cum domino 
Joanne de Wilde milite et seditioso homine, eorum capitaneo, occisi sunt. 
Dux Carolus supra omnem modum doluit innocentium nobilissimorum

parvulorum suorum mortes, et nimio stimulatus dolore Deum et sanctum 
Georgium contestatus, juravit se loco non cessurum donec civitatem 
funditus everteret. Et licet esset sacra dominica dies, jussit tamen acce­
lerari negotium et oppugnari civitatem ab hora v ii mane; et circa meri­
diem juxta portam Sancti Leonardi primo expugnata est, Leodiensibus 
usque ad finem fortiter repugnantibus. Et quia dux fortior fuit et invaluit, 
Burgundis civitatem occupantibus, rex et dux etiam per portam Sancti 
Walburgis in forum descendunt. Rex autem, evaginato gladio, clamavit : 
« Vivat Burgundiae dux ! »

cxv.

Expugnatur Leodium, fit maxima strages, templa profanantur.
Omnes deleti ad unum.

Anno itaque 31° CCCC0 LXVIII0, in vigilia Omnium Sanctorum haec 
civitas intercepta est, tantusque clamor et ejulatus insonuit ut vox con­
tinuata in lachrimis videretur vix posse finiri. Burgundi vero militia, 
hominem exuens, beluina crudelitate saevire coepit, nil sitiens nisi aurum 
et sanguinem, et ubi non inveniebatur pecunia, auferebatur miseris vita. 
Imo eorum rabies efferata in doloris augmentum nonnullos occidendo 
semineces reliquit et suo in sanguine obvolutos. Fugerunt plures in 
exteras nationes ; alii in Arduennae silvas, ubi frigore, fame et moerore 
tabescentes, mortem quam fugerant, invenerunt; alii in basilicas fugerunt, 
sed domus orationis facta est macellum occisionis. Non coercuit hostes 
a scelere sanctitudo templorum, non sacrorum reverentia, non desola­
torum lugubris supplicatoria instantia, quin impetuose irruerent in eos 
et perimebant, adeo ut sanguis occisorum rubricaret pavimentum et 
celebrantium ornamentum. Alii qui hostes evadere nequibant, debiles, 
infirmi, juvenes ac virgines, senes cum junioribus, simul in unum dives 
et pauper, reperti in plateis, in domibus absconditi, diverso genere mortis 
occisi sunt. Alii, promissa aut data etiam supra vires suae conditionis 
pecunia, abire permissi sunt. Captus quisque, nec redemptus, aut necan­
tem accepit gladium aut in profunda Mosae fluminis mittebatur. Lactentes

in cunabulis, in caminis vapore fumi animulas suas exhalare cogebantur. 
Sanctimoniales violentatae, virgines defloratae, corruptae feminae et post 
abusum in Mosam praecipitatae. Et quod nequius est, templa Dei ingressi 
sceleratis manibus cuncta contaminant, violant, spoliant. Sacerdotalem 
ordinem habentes opprobrio, cultum Dei ludibrio, et cuncta diripientes, 
sacras Eucharistiae hostias aut sacrata olea in altare vel in terram effun­
dunt. Finitis celebrationibus calices e manibus sacerdotum celebrantium 
abstulerunt. Quid ad horum auditum non contremiscat? Rapiebant quoque 
damnatissima mente libros, ornementa, monstrantias praetiosissimas, vasa 
quoque diversi* generis aurea, argentea, aerea et aliorum metallorum, 
reliquiarum capsas, et quicquid ad ecclesiam pertinebat in profanos usus 
convertebant.

Vix dux ipse sua praesentia basilicam Sancti Lamberti ab impiorum 
sacrilegis manibus tueri potuit. Singulari quoque gratia fruita sunt mo­
nasteria canonicorum regularium et praedicatorum, quae ab insultibus 
sacrilegorum indempnia permanserunt.

Spoliata autem civitate omni genere divitiarum quibus plurimum abun­
dabat, in festo Beati Huberti cum dux consilio inito interrogaret quid de 
civitate in reliquum fieret, respondisse fertur Francorum rex: nunquam 
aves a reditu posse coerceri, nisi nidus incendio absumeretur. Praeter 
igitur collegia et monasteria, quae jussu ducis ab ignibus praeservata 
fuere, tota civitas voracibus flammis tradita evanuit in favillas, nec non et 
quique per milliare unum in circumferentia civitatis habitabant, ignibus 
perierunt. Heu! qui horum malorum incentores fuere ( innocentibus 
occisis aut omnibus bonis eorum amissis ) ipsi in malitia sua gloriantes 
evasere et in Franciam fugerunt. Remanentes vero et revertentes ad civi­
tatem et terram Leodiensem, hinc opprimebantur exactionibus a vasallis 
episcopi, illinc violentius instabant et diripiebant omnia.

Sic humiliata est civitas haec grandis, sed rebellis, urbs ampla sed 
tumultuosa, seditionis conscia et tranquillitatis ignara. Sic devicta gens 
cervicosa, saeva natio, insueta pacis, assueta belli, cedere nescia nisi 
cum resistere non valeret.

CXV1.
Recedit rex Franciae.

Recessus, suis iter parantibus principibus, rex obtulit Leodiensi antis­
titi, si secuin Franciam peteret, pro desolato episcopatu, pinguioris et 
uberioris fortunae praesulatum ei concederet. Regratiatur ille regi, mal­
iens his, qui sui causa spoliati fuerant, ut quondam prosperitatis ita et 
nunc adversitatis se consodalem praestare. Principes ergo a*b invicem dis­
cessere, et dux quidem in Brabantia, episcopus Trajectum, rex vero 
Silvanectum reversus est, parvi faciens veteres Francorum amicos ad 
hunc modum pessundatos. Fecerat ille saepenumero confidere illos in 
litterarum suarum promissionibus, quarum nunc immemor, in signum 
suae in eos offensionis, proprio ore proclamavit : «Vivat Burgundiae dux! » 
Anno praeterito rex defensurus Leodienses, nunc eos subversurus nil 
laesus arma assumit. Horum exemplo salubriter David nos admonet : Nolite 
confidere in principibus, etc.

CXYTI.
Paulus papa //"' moritur, et succedit Sixtus IF m.

Anno Domini M° CCCC° LXXl0, v kalendas vel ut alii volunt x kalendas 
augusti Paulus IIU5 pontifex maximus Romae apoplexiae moritur. Sedit 
annos VI menses X. Multa aedificia splendide tum apud Sanctum Marcum, 
tum in Vaticano extruxit. Justus quoque habitus est et clemens, morosus 
et difficilis in agendis. Canonicos regulares e Sancto Joanne Laterano 
pulsos a Calixto III0 restituit. Georgium Pogiebrachium Boemiae regem 
haeresi damnavit, hereditate aç regno privavit. Primus se in sigillo suo 
Pontificem maximum intitulavit. Coronam sive mitram papalem multis 
opibus splendidam reddidit et pretiosam, coemptis undique magni pretii 
adamantins, sapphiris, smaragdis, unionibus et quicquid gemmarum in 
pretio est, Tandem cum annos plures vivere sibi persuasisset, e vita su-

hiatus est. Nona die subsecuta eligitur in Pontificem Franciscus Savo- 
nensis, suscepto nomine Sixti IV'1. Hic humilis vir et Beatae Mariae Virgini 
devotissimus ac doctrina clarus, a pueritia religioni sancti Francisci dedi­
catus est. In quo ordine, per omnes dignitatis gradus, Ordinis Minorum 
generalis minister, ac deinde, se inscio, per Paulum IIum ad cardinalatum 
sublimatus est. Ante et in pontificatu fuit mitissimae consuetudinis et 
vitae continentissimae ; in pauperes et religiosos maxime munificentis­
simus fuit, quos fovit, privilegiisque amplissimis donavit, unde et generali 
capitulo nostro multa et praecipua privilegia concessit.

CXV11L
Cometa terribilis.

Anno M° CCCO LXXII0 cometa magnus et terribilis apparuit xvi janua- 
rii hora m in aurora, igneo calore rutilans, quem alii Particam, alii Ascon 
dicunt. Hic flammeus, crinitusque valde longis crinibus nigris in occiden­
talem ferebatur plagam, cu jus caudae longitudo pene XXX graduum erat. 
Ejus corpus in suo exortu circa Librae principium venit, postea se tantum 
vertit ut staret in Ariete, cauda versa ad Orientem vaga nimis et instabili; 
duravitque (ut ferunt) diebus LXXX. Sequentur bella crudelia diversis in 
locis, hominum mortalitates et vix explicabilia mala, annis amplius XL, et 
nondum tamen finis. Anno sequenti scilicet XHH° LXXIIl0 tanta inaudita 
et insolita siccitas totum fere orbem afflixit ut etiam perennes fontes exsic­
caret et in Arduennae silvis arbores grandes et radices prae siccitate evel­
lerentur.

CX1X.
Arnoldus dux Gelriae post captivitatem moritur, et Carolus dux Burgundiae 

et Brabantiae Gelriam obtinuit.
Beynaldus ex 1V° comite per imperatorem factus dux Gelriae, genuit ex 

domina Sophia prima conjuge sua filia domini Bertholdi temporalis domini
86

Mechliniensis duas filias, Margaretam nuptam Theodorico fdio ducis Cli- 
vensis, et Mariam, quae nupsit Wilhelmo primo duci Juliacensi, qui ex 
ea genuit Wilhelmum, Reynaldum et filiam Joannam quae nupsit domino 
Joanni de Arckel. Qui ex ea genuit filium Wilhelmum occisum in Gorri- 
chem in bello, et filiam, quae nupsit domino de Egmonda et Ysselsteyn. 
Porro Reynaldus primus dux Gelriae, post obitum dominae Sophiae pri­
mae suae conjugis, nupsit Aleonorae fdiae Eduardi IIP regis Anglorum, ex 
qua genuit Reynaldum cognomento Pinguem, et Eduardum fratrem ejus. 
Reynaldus Pinguis nupsit Mariae filiae Joannis III ducis Brabantiae.

Sub hoc duce magna partialitas succrevit in Gelria, quae dicebatur Hec- 
kersiorum faventium Reynaldo duci, et Bronchorstiorum adhaerentium 
Eduardo fratri ejus; et duravit divisio haec annis X, commissis utrimque 
incendiis, praedationibus et internecionibus. Tandem anno X1I1I0 LX1° 
obsedit Reynaldus Eduardum fratrem suum in oppido Tiele et partialistas 
ejus; at Eduardus egressus cum suis, contra Reynaldum fratrem suum 
praelio commisso, victoria potitus, Reynaldum cum multis nobilibus 
coepit ac decennio in castro de Tiele detinuit.

Anno XllIP LXXI0 praecibus conjugis ducis Reynaldi captivi Mariae, 
quae erat soror Joannae ducissae Brabantiae, Wenceslaus dux cum comite 
Sancti Pauli et exercitu, terram Juliacensem hostiliter ingreditur : cui oc­
currit Eduardus. Et praelio commisso comes Sancti Pauli cum multis 
nobilibus occiditur, Wenceslaus dux capitur et in castro dicto Nydekcn 
circa Aquisgranum multo tempore detinetur. Tardiores facti sunt Braban- 
tini ad eum redimendum, quibus minus dilectus erat, et idcirco prolixiori 
tempore Wenceslaus dux in custodia servabatur. Finito praelio praescripto, 
cum Eduardus dux refrigerendi gratia galeam suam discooperuisset a facie 
sua, incerta sagitta inter oculos vulneratus, paucis diebus evolutis, vita 
defunctus est. Et Reynaldus dux e captivitate liberatus, tertio mense libe­
rationis suae in festo Sanctae Barbarae mortuus est. Utrisque ducibus sine 
liberis defunctis, partialitates Gelriae iterum renovatae sunt. Heeckersii vo­
lebant Margaretam filiam primam dominae Sophiae fdiae Bertholdi habere 
in ducissam. Bronchorstii elegerunt dominum Wilhelmum Juliacensem 
ducem filium dominae Mariae secundo genitae dominae Sophiae Mechli­
niensis. Qui Wilhelmus ducatum annis XXX! strenuus et potens princeps 
rexit, et obiit anno X11IIC IV0. Hoc duce sine liberis defuncto, successit ei

M2

frater ejus Reynaldus Juliacenssis dux, factus Gelriae dux, qui infinitas 
molestias Brabantinis intulit. Astute ne dicam fraude castrum Graviae obti­
nuit, et decipiens Brabantinos totius patriae exercitu contra se venientes, 
corruptis nobilibus baronibus Brabanliae, et promittendo pacem, semel, 
bis, ter illis regressis, neque pacem, neque treugas initas conservavit, donec 
Antonius dux Brabantiae eum ad leges pacis compulit. Obiit et ipse sine 
liberis anno XIIIIe XXIV0 junii xxv.

Hi vero duo fratres habebant sororem Joannam nomine nuptam domino 
de Arckel, qui ex ea genuit Wilhelmum occisum bellando in Gorrichem, et 
Mariam quae nupsit domino de Egmonda el Xsselsleyn, qui ex ea genuit 
Arnoldum de Egmonda et Wilhelmum fratrem ejus. Defuncto ergo Rey- 
nablo duce 111° orta est quaestio quis in ducatu succederet, an Arnoldus de 
Egmonda ex sorore dicti Reynaldi descendens, an Adulphus dux Monten- 
sis filius patrui ducum Wilhelmi et Reynaldi fratrum, tanquam proximior 
agnatus et heres masculus. Nam eo tempore quo Wenceslaus dux in cus­
todia post bellum in Baseswilder commissum servabatur, venit Sigismun- 
dus imperator Wenceslai frater, et mediante comite Palatino cujus filiam 
filius primi ducis Juliacensis desponsaverat, tractatum erat quod impera­
tor ducatum Gelriae imperiale feudum et ad imperium devolutum domui 
Juliacensi donaret. Non tamen primo duci Juliacensi. cujus uxor erat filia 
ducis Gelriae, feudum contulit ne in praejudicium imperii ipsa videretur 
succedere in feudo Gelriae: sed Wilhelmum ducis Juliacensis filium et 
filiae comitis Palatini sponsum investivit in Gelriae feudo tanquam ad im­
perium devoluto, tribuendo illi praedictum ducatum pro liberatione sui 
fratris, et heredibus ipsius Wilhelmi masculis juxta naturam feudi. Extant 
super his litterae Caroli IV* imperatoris apud juliacenses, quos Ludovicus 
Franciae rex vidit cum Juliacenses et Gelrenses concordaret.

Sed Gelrenses, omnibus his non obstantibus, de facto inthronisaverunt 
dominum Arnoldum de Egmonda praedictum, de stirpe quidem Gelriae 
procreatum, quamvis ex feminea linea, unde juxta naturam feudi succe­
dere non posset. Juliacenses vero receperunt in dominum suum Adulphum 
ducem Montensem, filium patrui Wilhelmi et Reynaldi ducum Juliacen- 
sium, quem etiam Sigismundus imperator, visis litteris Caroli IV1 patris sui, 
in ducatu Gelrensi infeudavil. Idern Sigismundus, processu juridico coram 
se habito inter duces Adulphum Montensem et Arnoldum Egmondae do-



CHRONICA PETRIm

minum super jure ducatus praedicti, abjudicato duce Arnoklo, adjudicavit 
dicto duci Montensi ducatum Gelriae : qua sententia bis continuata domi­
nus dux Arnoldus cum Gelrensibus suis in banno imperiali constricti sunt. 
Nec postea auditum est de eorum relaxatione. Iste dominus dux Arnoldus 
ex filia ducis Clivensis genuit Adulphum, Wilhelmum, Mariam reginam 
Scotiae, Margaretam ducissam Bavariae et Catharinam. Fuit hic princeps 
clemens et devotus, religiosorumque amator. Carlhusios in domo mona­
chorum summe dilcxit, ubi frequenter plurimis diebus devotionem suam 
tenuit.

Anno autem XII!IC LX° plures nobiles terrae contra bonum devotum 
principem erexerunt se, imponentes quod diversa dominia terrae sine 
causa, dilapidando pecunias, impignorabat, et alia diversa.

Anno vero XIIIP LXV° agentibus quibusdam nobilibus de partialitate 
Bronchorstiorum, dum iret de sero cubitum seminudus in cubiculo suo, 
a filio capitur, et vix ut se reindueret permissus, in Burensi castro per­
mansurus deducitur. Heu! intolerabile facinus! Quid enim immanius dici 
potest quam illi opem negare, imo injuriam Irrogare, a quo suscepit vitam ?

Adulphus filius hoc modo dux Gelriaefactus ex filia ducis Bourboniae 
conjuge sua genuit Carolum et Mariam quae nupsit duci Lotharingiae. In­
terea pius dux Arnoldus omnia patienter ferens ad Dominum devote se 
convertit, horas canonicas legit quotidie, et recreationis .gratia ancillulis 
interdum post meridiem aliquas loquebatur admonitiones. Postquam prae­
terierant plures anni, Paulus-papa IIUS et imperator Fredericus et alii plures 
consanguinei ducis Arnoldi instabant ut dux Carolus eum liberaret. Qui 
apud Hesdinium castrum Picardiae constitutus Adulphum Gelriae ducem 
ad se vocat, salvum conductum donat, et ut patrem suum e captivitate ad 
suam praesentiam per dominum de Perweis in Hesdino deduci faciat, mul­
lis verbis informat. Exigit praeterea Carolus dux ab Adulpho juramentum 
ut nunquam sine suo consensu ab Hesdino recederet. Postquam pater ex 
captivitate Hesdinum venerat, Adulphus clam Namurcum contendit ut sic 
per Leodiensem terram ad propria rediret, sed Namurci recognitus capi­
tur et per Carolum in castro Cortracensi reservatur. At Arnoldus dux ob 
violentam filii sui in se manuum injectionem, suorum dominiorum appre­
hensionem et tot annis captivationem, ingratitudinis et laesae majestatis 
filium accusat, imo et declarat. Et ob eam causam ab omni successione

paternae hereditatis eum exheredat, ac ipsam exheredationem per Sedem 
Apostolicam, ut fertur, et imperialem majestatem confirmari procurat , cum 
suppletione omnium defectuum intervenientium. Nec multo post Burgun- 
diae dux ducatum Gelrensem a duce comparat et a Caesarea majestate ut 
illum relevet, instat; sed negativum responsum reportat, dictumque est 
illi ducem Arnoldum in ducatu nullum jus habere, jurisque rigore vix sibi 
manipulum solarium radiorum comparasse, non sibi ex venditione Ar- 
noldi satis esse provisum, sed ducis Juliacensis actiones et jura legitime 
comparare studeat sub pacto luitionis. Impetravit has juris actiones dux 
Carolus a duce Juliacensi, solutis eis octoginta millium aureorum floreno- 
rum renensium de pondere, sieque apud Treverim imperator Carolum 
ducem Gelriae creavit.

Anno XII1IC LXXIV0 circa festum Mathiae Arnoldus dux moritur et 
Carolus potenter intrat Gelriam. Restitit ei comes Nivernensis, nomine 
prolium Adulphi ducis; sed Carolus proles ad se suscepit et totam terram 
sibi subjugavit , in singulis oppidis inthronisatus in ducem. Natos Adulphi 
in sua curia nobiliter educari fecit. Et Carolo duce defuncto, dominus En- 
gelbertus de Nassauwe Carolum Adulphi filium apud se erudiendum mili­
taribus disciplinis suscepit, et simul ante Bethuniae oppidum a Francis 
capiuntur. Vincentius vero comes de Meursa in odium Burgundorum egit 
omni sollicitudine ul Carolus Adulphi filius e captivitate redemptus patriae 
Gelrensi restitueretur. Quinto ergo captivitatis suae anno redimitur, et ut 
verus Gelriae dux in singulis urbibus inthronisatur.

Post quae tempora usque in praesens, quantas depraedationes villarum 
et civitatum incensiones, hominum mortes et exactiones, Brabantia (prae­
cipue circa Silvam Ducis) et Hollandia pertulerint annis nunc XXII, 
ingens volumen fieret, si cuncta scriberentur. Et timendum, nisi Deus 
nos benigne respexerit, quod nondum statim finis, Francis semper insti­
gantibus et Gelrensibus animum malefaciendi ingerentibus.

cxx.

Carolus dux invadit Franciam.
Post excidium civitatis Leodiensis Carolus Burgundiae dux involutus 

est praeliis. Nam anno XIIIIC LXX° factione Richardi comitis de Warvico 
ex Anglia fugati, adjutorio Francorum regis, Eduardus Anglorum rex ex 
regno pellitur ; sed per Carolum adjutus anno sequente circa Pascha resti­
tutus, toto tempore vitae suae fit victoriosus rex. Obsedit deinde Carolus 
Tornacum, et pace facta Ambianum obsidione cinxit sine fructu pene 
mensibus IV. Exinde Franciam ingressus, cum cuncta oppida et castra 
munita reperisset, rapinis et incendiis Rotomagum usque et inultis oppidis 
desolatis et destructis, infectis cunctis rebus et treugis factis, rediit.

CXX1.
Amortirai io bonorum spiritualium personarum a duce Carolo petitur.
Exhausto magna ex parte aerario ducis Caroli, dominus praepositus 

Sancti Donatiani et alii magistri finantiarum, heu! in malum et perditionem 
sui principis, amortisationem spiritualium bonorum non amortisatoruin 
aut citra annos conquisitorum exegerunt. Res haec cum patriis sub imperio 
constitutis incognita esset et invisa, religiosi et clerus mirum in modum se 
opposuerunt, usi advocato famosissimo doctore magistro Raymundo de 
Marliano. Allegabat clerus Pharaoncm regem Egipti, omnibus Egiptiis suae 
servituti subjectis, sacerdotes tamen et possessiones eorum in pristina reli­
quisse libertate. Theodosius quoque imperator, cum requireret hereditatem 
ecclesiae, dicens omnia pertinere imperatori, ab Ambrosio hoc habuit res­
ponsum : a Noli imperator te extollere, si vis tempore multo imperare. Ad 
» sacerdotes pertinent ecclesiae, ad imperatorem palatia.» Naboth, vir 
sanctus, potestate regia interpellatus, vitem suam proprio cruore defendit. 
Quo igitur ausu praepositus Sancti Donatiani cum suis finantiariis, prin­
cipauté duce nostro christianissimo, aut sacerdotes et levitas audebit cum

Antiocho et Carolo Martello bonis suis spoliare, seu amortisationem a ca- 
noneetlege exorbitantem et in terris Imperii incognitam nunc introducere? 
Possessores ecclesiasticorum bonorum, religiosorum et xenodochiorum 
descriptorum ad exactionem duorum aut trium annorum, contra liberta­
tem Ecclesiae, datis ad hoc commissariis, procedere? Mandata horribilia 
et minas terribiles ipsorum finantiarum magistrorum promulgare? Dicentes 
nec justitiam, neque appellationem, nisi nantisata pecunia, imo nec papam, 
nec imperatorem clero suffragari posse, quin bogré magré per fas et nefas 
redditus duorum aut trium annorum exsolverent, contra constitutiones 
aposlolicas, non attendentes quod subesse Romano pontifici sit de neces­
sitate salutis.

Deputatos a clero etiam ad diversa loca citari procurarunt, cum de jure 
non possent, ut sic de desertione appellationis aut de diligentia prosecu­
tionis ejusdem eos accusarent, aut certe taedio victos ad solutionem impel­
lerent. Et quia sanctus Arnulphus nunquam, nec Carolus Magnus, qui has 
terras dedit Imperio, nec alius quisquam ex progenitoribus principis haec 
exegit, quae nunc heu! vergente mundo in senium, hi magistri mendaces 
prurientes auribus exigunt, qui leges et canones ad sensum suum tra­
hentes, ad tabulas convertuntur, ac per eos clerus nunc affligitur : idcirco 
ipse clerus cum religiosis'spe justitiae consequendae frustrati, nisi cum 
nantisatione in terris Imperii ignota et insolita, ad unicum et summum 
Christi vicarium Dominum Apostolicum in hac adversitate confugerunt, 
cum esset judex competens, coram eo aut ejus legato justitiam prosecuturi. 
Nec aequabat tamen profectus principi tantum divitiarum ex hoc emolu­
mentum, quantum praestabat clero cumulum afflictionum. Imo post haec 
tempora princeps infortunatus et multis praeliis extenuatus tandem extin- 
guitur.

CXXII.
Fredericus imperator et Carolus dux Treveris conveniunt. Carolus petit 

regis titulum sibi ab imperatore dari.
Anno Domini X 1111e LXXIII0 Fredericus imperator, magnis, arduisque 

de causis, statuit cum Carolo Burgundiae et Brabantiae duce habere collo-

quium, et apud Treverim Belgarum vetustissimam civitatem conventum 
haberi voluit. Certior de his rebus Carolus factus ex Gelria compositis illic 
rebus advenienti imperatori obviam profectus est. Sed ille jam m. kalendas 
octobris Treverim ingressus fuerat comitatus filio suo et Turei filio cum 
pluribus principibus nobilibus. Quo cum Carolus imperatorem advenisse 
rescisset, ad eum profectus est maxima cum comitiva nobilium. Ubi vero 
auditum est Carolum ducem civitati Trevercnsi appropinquare, imperator 
cum episcopo Treverensi et quicquid nobilitatis et dignitatis tota in civi­
tate fuit, obviam illi processit pene ad primum lapidem usque. At dum 
imperator et dux in conspectum mutuum venissent, dux venerabundus, 
delecto capite, ex equo descendit, quem in genua procumbentem impera­
tor amplexus sustulit, dataque et reddita salute ascensis equis juncto gradu 
civitatem introeunt. Erat videre cuncta opulentiae, majestatisque plena, 
tantumque texti et fabrefacti auri cum ingentis pretii margaritis, unionibus, 
carbunculis et adamantibus refulgebat, quantum vel in his gentibus vel in 
terrarum seculo difficulter aliquis, nisi qui vidisset, putaret adfuisse.

Ingressi tandem conclave, imperator consedit, et ad ejus dexteram Mo- 
guntinus, Treverensis et Metensis episcopi, et filius imperatoris cum claris­
simorum ducum comitum et principum numero ingenti 5 ex altera parte 
Carolus dux, Lcodiensis et Trajectensis episcopi et reliqua ejus nobilitas. 
Moguntinus episcopus adhortari coepit ducem ut, quia imperator, jam 
senio gravis, bellorum molestias ferre non posset, procurationem Imperii 
acceptare vellet christianae reipublicae, quae, agentibus Tureis et aliis ma­
lignis, iniquissimis in conditionibus posita cerneretur, atque qui in medio 
rerum, gloriaeque cursu conspicuus armis haberetur, 'opem christianitati 
conferret.

Post deliberationes ad haec postulatas, scriba ducis inter alia fertur res­
pondisse dolore suum principem communem jacturam chrislianorum et 
ingentes acceptas clades gravissime prae caeteris ferre; et quamvis non se 
illum esse praesumeret, qui inter tot reges et principes christianitatis, ma­
gnitudine et opibus praecellentes, auxilio vel authoritate prae caeteris 
christianitati opem ferre prevaleret, si tamen, pacatis subjectis populis, ter­
risque suis, res suae salvae sibi permitterentur, se effecturum ut omnes 
intelligerent ad hanc rem, neque sibi viro animos, neque principi opes 
christiano religionem ulciscendi defuisse.

Post haec imperator procuratorem seu vicarium Imperii ducem creare, 

ut proinde poscebat, paratus erat, si amodo fdio imperatoris ducis filia in 
matrimonium donaretur. Econtra dux prius sumere procurationem Im­
perii volebat, deinde de nuptiis communi sententia statuere. Protelabatur 
conventus ille VIII diebus, in quibus frequentes collocutiones consiliorum 
habitae ac multa secreta tractata sunt. In campo, ut fertur, solemni pompa, 
cunctis dispositis ab imperatore, caesarea majestate illic in throno resi­
dente, dux Burgundus dominia sua Imperio subjecta, nec non et Gelriam 
cum comitatu Zutphaniensi legitimis cum solemnitatibus in feudum recepit.

Ferunt et alia quaedam ducem ab imperatore petiisse, inter quae et regii 
nominis assumptionem sibi, ut dicitur, concedi volebat. Quarum petitio­
num nulla quidem negata, sed nec satis pronis auribus audita est. Sicque 
ex consensu utriusque, rebus non adeo convenientibus, dieta illa solemnis 
soluta est ‘.

CXX1II.
Mechliniae instituitur parlamentum.

Mense martio sequentis anni dux Carolus Mechliniae parlamentum insti­
tuit, volens omnibus subjectis suis, imo et sibi ipsi, si quis adversus eum 
justam haberet querelam, exactam praestari justitiam. Unde et maximis 
praemiis stipendiatos esse voluit ejusdem parlamenti dominos, ne defi­
cientibus illis justis stipendiis avaritia illecti a tramite declinarent justitiae. 
Erant autem in parlamento cuncta honoris ac dignitatis eximiae plenissima, 
practicabanturque in eo novae et insolitae viae et ceremoniae praestandi 
justitiam 1 2 * * 5.

1 La mémo mention est reproduite dans un autre endroit sous une forme plus concise :
Anno XI1I1C LXXIII circa finem septernbris abiit ipse dux ïreverim et infinita pretiositate vesti­

mentorum, jocalium et sumptuum Fredcricum lllum imperatorem illic recepit. A quo Gelria in feudum 
recepta, Juliacensi duce omne jus, quod in ea habuit, resignante, tractatum est de multis et magnis
causis. Utrisque tandem dissentientibus, offensis animis ab invicem recedunt.

5 Le meme mention plus abrégée se retrouve ailleurs :
In martio anni sequentis parlamentum Mechliniae instituitur, pompositatis et novarum adinventio­

num et jurium nunquam auditorum plenum.
57

CXXIV.
Carolus dux obsidet Nussiam.

Circa festum Reatae Mariae Magdalenae rogatu Roberti archiepiscopi 
Coloniensis dux Carolus obsedit Nussiam antistiti suo rebellem, in qua 
capitanei erant Hermannus lantgravius Hessiae, contra Robertum postu­
latus in episcopum, et Marcus mamburnus ipsius dioecesis, cum aliis plu­
ribus nobilibus, quibus omnibus praefuit Gerolphus de Rredenbach, miles 
insignis. Christinus vero rex Daciae, Norvegiae et Suetiae, cum Gerardo 
de Aldenburch germano suo, advenit ad tractandum de pace, cum haec 
obsidio usque in alterum annum protraheretur. Quos dux Carolus excepit 
quidem summo cum honore, sed nihil concludentes abierunt ad propria.

Anno autem XIIII0 LXXV°in martio Colonienses Carolo in exercitu multa 
damna intulerunt, Fredericum imperatorem et in auxilium suum advo­
caverunt. Cum autem castra utriusque exercitus contentiose se utrimque 
defenderent, tandem dominus Alexander Foroliviensis episcopus, legatus 
apostolicus, pacis leges ita composuit ut Nussia sub protectione legati 
illaesa anno uno conservaretur, imperator et dux ab armis discederent, et 
Apostolicus infra hunc annum ipsius litis differentias concordaret. Post­
quam ergo dux Carolus hostilibus conatibus urbem undecim mensibus 
obsidione cinxisset, et turres, moenia et muros machinis bellicis prostra­
visset, infinito illic thesauro absumpto, recessit ad Lotharingiae partes.

cxxv.

Luduvicus comes Sancti Pauli capitur.
Circa haec quoque tempora dominus Ludovicus comes Sancti Pauli in 

Montibus Ilannoniae captivatur et per Carolum ducem Francorum regi 
mittitur, qui eum publice decapitari jussit.

C X X V I .

Carolus movet exercitum in Lotharingiam.

Anno M° CCCC0 LXXV0 Carolus Lotharingiae dux, quem Siciliae et Hie­
rusalem regem nuncupabant, apud Nanceium peste absumptus est. Carolus 
autem Burgundorum dux in militaribus strenuus, justitiae cultor, Deo 
devotus, rerum gestarum magnificentia ceteros illis temporibus praecelle­
bat principes; ac per multa bella deinde victoriosus permansit, quousque 
amortisationis exactione ecclesiastico statui graviter incommodatus est. 
Tunc enim, ut timetur, divino eum judicio perurgente, nimia dominandi 
cupiditate ductus, accepta morte Lolharingorum ducis, Lotharingiam ar­
mis subjugare lentavit, causam assumens, sive quod defunctus Carolus dux 
obaeratus illi fuerat multo aere, sive quod pacis inter se concordias initas, 
instigante Ludovico Francorum rege, dissolveret, et ut fertur, illi diffida- 
tionis litteras nil laesus transmiserit. Meditabatur quoque apud se anhe­
lantor regium nomen assumere seu sibi impetrare. Ob hanc causam impe­
ratorem apud Luxenburgum constitutum obnixe rogat regium titulum 
regni Siciliae sibi dignetur impertiri, cujus rex nominabatur defunctus 
Carolus. At imperator, dissimulata prudenter postulantis animositate, 
egressus urbe noctu per Mosellam in Germaniam abiit : unde inter se et 
Burgundum nonnihil simultatis exortum est, et nitebatur alter alteri' 
incommodare.

Factis post haec inter Francorum regem et Burgundiae ducem inducia­
rum treugis IX annorum (excluso Ludovico de Luxenburgo, comite Sancti 
Pauli qui et postea publico spectaculo capitalem sententiam jussu regis 
sustinuit) Carolus Burgundiae dux in Lotharingiam exercitum ducit circa 
finem septembris anno XIIIP LXXV0. Et Virduno capto nitebatur Lotha- 
ringo duci maximam vim inferre. Exinde captis aut se dedentibus non­
nullis oppidis, tandem Nanceium obsedit, et postea in deditionem accepit.

CXXVII.
Dux Carolus vicius ab Helvetiis.

Fugit Renatus dux Lotharingus in Franciam, et oppidis Lotharingis per 
Carolum munitis, abiit ipse in Sabaudiam ut illi duci contra Helvetios 
(quos Zwitsenses alii vocant) esset auxilio. Itaque pugnatum est contra eos 
circa festum Paschae anni XIIIP LXXV1 apud Gransionem sive Gransium 
oppidum; ibique victus Carolus perdidit omnia jocalia sua et thesaurum 
pene incomparabilem. Et cum se Joignam, quae in finibus Sequanorum 
sita est, cum exercitu suo ex fuga recepisset, reparato exercitu ad Moracum 
alias Morchum movit, et vile oppidulum circumvallat. Illic dux Lolha- 
ringus Helvetiis auxilia praestiturus validis cum copiis venit; et circa 
festum Nativitatis Beati Joannis Baptistae caesis, fugatisque plurimis Bur- 
gundi copiis, victoria Lotharingo duci contra Carolum obvenit. Qui statim, 
collecta magna multitudine, Nanceium obsedit et recuperat.

CXXVIII.
Mors ducis Caroli.

Aegre ferens Burgundiae dux jacturas suas, resarcitis copiis, ad Nan­
ceium properat expugnaturus; ibique infidelitate comitis Campobassi Lon­
gobardi, ab exercitu Burgundi ducis ad ducem Lotharingum transfugien­
tis, commisso praelio juxta pontem, quo a Nanceio Luxenburgum via 
est, Carolus dux Burgundus victoriis, vitae et gloriae suae finem sortitus 
est. Inventum ducis cadaver in Beati Georgii ecclesia apud Nanceium con­
ditum est anno M° CCCC0 LXXVII0 altero ab Epiphania Domini die.

CXXIX
Perfidus Ludovicus Franciae rex invadit ducatum Burgundiae, 

Cameracum et Atrebatum.

Ludovicus Francorum rex, spretis IX annorum treugis inter se et Caro- 
lum factis, per Lotharingum ducem toto ducatu Burgundiae potitur. Ipse 
vero rex Atrebatum, Cameracuinque obtinens omni genere argenteorum 
clenodiorum et vasorum spoliavit; et brevi tempore majori parte Picardiae 
obtenta, etiam Avennas in Hannonia, cum nonnullis locis, in suam ditio­
nem subjecit. Magnis moeroribus luxerunt cunctae ducis Caroli provinciae 
mortem principis sui ac ab inimicissimo rege Francorum illatas injurias, 
quas nisi Dei misericordia temperasset, omnis patria exterminio succu­
buisset.

CXXX
Maria succedit Carolo et desponsatur Maximiliano filio

imperatoris.

Sic inclitus et potentissimus dux Carolus, dum dominandi cupidini 
modum non statuit, perdidit propria, dum tueri aut invadere nititur 
aliena. Anno IX0 mense VI0 sui principatus occubuit, relinquens unicam 
filiam Mariam nomine. Cui slatim Leodiensis episcopus ejus avunculus et 
Joannes dux Clivensis consilio et auxilio astiterunt. Et magna conventione 
omnium patriarum Gandavi de gubernanda patria ordinata, tandem con­
clusum est ducissam Mariam dominam suam domino Maximiliano Frede- 
rici IIP imperatoris filio fore desponsandam; missique sunt solemnes am- 
basiatores, qui filium imperatoris adducerent.

CXXX1.
Gandavi tumultus. Gandavenses multos Garoli principes et consiliarios in 

vincula conjiciunt et capite plectunt.
Interea domina Maria, dominica Laetare, in comitissam Flandriae Gan­

davi inthronisatur. Et insurgit communitas contra consules ibidem, desti- 
tutisque prioribus gubernatoribus, ab ipsa domina Maria nova eorum corni- 
tissa extorserunt ut pro suo popularis tumultus arbitratu novos quosque 
eligerent legislatores. Qui, suscepta regendi potestate, nonnullos ex vete­
ribus consulibus in vincula conjiciunt, quos privilegia civitatis infregisse 
et propria commoda communi utilitati reipublicae praetulisse incusabant. 
Quare communi vulgo populariter congregato in foro Veneris praedictos 
vinctos reducentes capite plectunt. Deinde, crudeli gustu sanguinis accepto, 
etiam majori audacia dominum Guidonem de Humberti-Curia, Aurei Vel­
leris militem, magistrum Wilhelmum Hugoneli, Burgundiae cancellarium, 
ac dominum prothonotarium Clugniensern in carceres rapiunt, quibus 
multa crimina ac omnia adversa quae mortem Carolo duci tandem intu­
lerant, imponere conabantur. Et licet domina Maria, nova eorum comitissa, 
et noverca ejusdem Mariae domina Margareta, Caroli ducis vidua, provolutis 
genibus supplicarent communitati ut morituris bis dominis parceretur et 
vita illis donaretur, furens tamen plebs nec arma exuere, nec a coeptis absti­
nere donec morte puniti forent, clamitabat. A festo igitur Palmarum, dum 
his studiis insisteret vulgus seditiosum, tandem in Sacra Coena Domini, do­
minus Guido et cancellarius capitali sententia damnantur, prothonotario ut 
viro ecclesiastico libertati restituto. Qui ad Francorum regem confugit et 
omnium secretorum consiliorum principum nostrorum eum conscium fecit 
et participem, unde ejus consiliarius et episcopus in Francia ordinatus est. 
Hujus exemplo multi ex nobilibus ducis Caroli defuncti, militum,castrorum 
aut oppidorum praefecti, a Francorum rege precibus et pretiis invitati, ad 
illum transfugiunt, arces et oppida quibus praeerant, in manibus Fran-. 
eorum regis dedentes et ad exterminium istarum patriarum nostrarum 
cuncta sua consilia conferentes.

CXXXII.
Tumultus in Flandria et Brabantia.

Eodem tempore pene omnia oppida Flandriae communitates suas con­
tra consules suos tumultuantes pertulerunt. Nec Brabantia immunis evasit, 
quin et ipso tam pravo Flandrorum exemplo concitata, Lovanii, Bruxel- 
lae et Antverpiae pessimos motus sustinerent, et nonnullorum occisiones 
et bannitiones, praecipue Bruxellae et Antverpiae. Leodiensis autem epis­
copus, cujus ut avunculi sui domina Maria ducissa consiliis innitebatur, 
ut dux Gelriae Adulphus ex Cortracensi castro, ubi per ducem Carolum 
Burgundum asservatus fuerat, liberaretur, effecit. Cum quo, dum Ganda- 
vum venisset ad dominam Mariam, liberationis suae gratias acturus, Leo­
diensis episcopus, cujus sororem Adulphus in conjugem habuerat, multis 
conviviis et laetitiis communiter satis vivebat, atque quo magis honora­
retur a cunctis, idem dux cum Flandrensibus Francos ab incursibus suis 
cohibiturus, obsedit Tornacum, ubi ictu unius bombardae vitae finem 
sortitus est.

CXXXI1I.
Maximilianus ducit Mariani Caroli filiam in uxorem.

Anno M° CCC° LXXVII0 augusti v advenit Trajectum illustrissimus do­
minus Maximilianus Frederici III1 imperatoris filius, cum archiepiscopo 
Trevirensi, episcopo Metensi, duce Juliacensi, comitibus de CZoren, Polen 
et Wolchensteyn, cum multo numero nobilium et insignium virorum et 
magna comitiva, accuratissimeque erant omnes ordinati. Cui obviam pro­
cessit dominus Wilhelmus de Arenborch, loco aegrotantis Leodiensis antis­
titis, cum omni nobilitate terrae Leodiensis, qui illum solemni pompa Tra­
jectum introduxerunt, deinde usque in Diesteum deduxerunt. Inde Lovanii 
et Bruxellis honorifice susceptus, tandem Gandavi inaestimabili laetitia et 
gaudio expectatus et susceptus, xixa die mensis augusti nuptias celebravit et 
Mariam ducissam et dominam nostram in conjugem sibi copulavit.

C X X X i Y

Victoria Maximiliani contra Francos.
Compositis exinde rebus patriarum suarum, dum admodum moleste 

ferret excursus et infestationes Francorum in Flandriam, magno exercitu 
conflato, secundo aut tertio anno principatus sui apud Blangium in terri­
torio iVIorinensi bellum ingens cum Francis commisit, in quo victor glorio­
sus multa millia Francorum prostravit, eorumque temerarios ausus com­
pescuit et superbias humiliavit.

cxxxv.

Henricus de Bergis f t  episcopus Cameracensis.
Anno M° CCCC0 LXXX0 obiit dominus Joannes de Burgundia, Camera­

censis praesul, cui successit dominus Henricus de Bergis, prima octobris 
Bruxellis solemniter consecratus.

cxxxvi.
Maria ducissa moritur. Maximilianus tutor Belgii constituitur.

Anno M0CCC°LXXXlI°die xvua martii domina Maria ducissa in venatione 
equo lapsa incredibili omnium cum luctu Brugis moritur et sepelitur, 
relictis duabus prolibus, Philippo et Margareta : quarum tutor Maximi­
lianus genitor earum a statibus patriarum constituitur.

C X X X V  II.

Mahometes Turea Bhodum frustra oppugnat.
Quo etiam anno Mahometes Turearum imperator et Christianorum sae­

vissimus persecutor, postquam superioribus annis maxima classe Rhodum

petens, nequicquam tres menses ibi moratus, egisset, magnam partem 
exercitus sui amisisset, et coelitus ibi Christi Jesu ministri propugnantes 
visi nostris Christicolis miraculo et venerationi Tureis vero terrori fuere, 
in Orientis expeditionem dum proficisci instituit, post ingentia facinora, non 
sine veneni suspicione, v nonas maii anno Domini XIIIIe LXXXI0, imperii 
vero XXVII in exercitu suo moritur; totaque Christianitas ab infestissimo 
hoste se liberatam congratulata est.

CXXXVHl.
Ludovicus a Bourbon episcopus Leodiensis cadit in pugna.

Anno quoque XIIIIC LXXXI0 in festo Beati Augustini, venit dominus 
Wilhelmus de Arenborch cum ingenti multitudine Francorum circa Leo- 
dium, et penultima augusti episcopus cum suis exiit obviam illis in pi’ae- 
lium, et non longe a monasterio Carthusiensi episcopus cum suis occiditur, 
totaque terra Leodiensis turbatur. Altera die sabbatho in profesto Circuitus 
Lovaniensis, cives ejusdem oppidi, relictis omnibus quae ad excipiendum 
delicate amicos praeparaverant, catervatim ad terram Leodiensem prope­
rant, Francos quos advenire audierant, a finibus suis propulsuri.

CXXXLX.
Brabant ini invadunt terram Leodiensem. Victoria Brahanlinorum 

contra Leodienses in Holonia.
Insuper omnis Brabantia viritim et conglomeranter incredibili festi­

nantia et concordantia ad arma concurrit; et primo impetu oppidum 
Sancti Trudonis, deinde in festo Exaltationis Sanctae Crucis oppidum de 
Hasselt cum se dedere nollet, vi expugnatum est et omni genere opum 
spoliatum. Statim Tongris obsidetur, ibique morati aliquantisper x Octo­
bris oppidum obtinuerunt. Ad Leodium cum applicuissent illud oppugna­
turi, a nobilibus terrae quisque in sua redire compulsus est. Sed evolutis

tribus mensibus Arenbergensis cum Leodiensibus magno adunato exer­
citu venit juxta Holoniam, et ix die januarii nobiles Brabantiae cum suis 
occurrentes commiserunt praelium, et, fugatis Arenbergensibus, victoria 
potiti sunt.

Anno autem M° CCCC0 LXXXII0 octobris xvi post necem Ludovici de 
Bourbonia Leodiensis antistitis, convenerunt Lovanii dominus Maximi- 
lianus dux Austriae, comes de Nassouwe, dominus de Romont, princeps 
Araugiae, Philippus de Clivis et aliorum nobilium maxima multitudo; 
illicque electus est in Eeodiensem praesulem dominus Joannes de Horne a 
cathedralibus canonicis Sancti Lamberti tunc Lovanii congregatis.

CXL.

Pax inter regem Galliae el Philippum Maximiliani filium. Ludovicus X P f
rex Franciae moritur.

Anno XIIII0 LXXXI110 in januario pax generalis Lovanii publicata est 
inter Ludovicum XIum Francorum regem, et Philippum Burgundiae et 
Brabantiae ducem. Et Margareta soror Philippi ducis, filia Maximiliani, 
desponsata est Carolo delphino Franciae. Quae in julio Franciam ingre­
ditur et a Ludovico et ejus filio Parisiis ut lutura regina honoratur.

Ludovicus vero rex xxxa augusti apud Turonos moritur, sed apud 
Cierium sepelitur in ecclesia Beatae Mariae quam aedificaverat.

Succedit in regno Carolus VIIIUS filius ejus, qui anno LXXXIV0 maiixxx 
Remis coronatur.

Eodem tempore fames magna et febris pestilens homines invasit, pleros- 
que ad insaniam capitis et mentis inopiam adigens ex vermibus in capite 
natis.

Fames ipsa tanta fuit ut modius siliginis mensurae Lovaniensis pene 
V  florenis communibus Renensibus venundaretur.

CXLI.
IVilhelmus de Arenberch capitur et capite truncatur.

Anno XIIII0 LXXXIII0, junii xvn dominus Wilhelmus de Arenberch 
juxta Sanctum Trudonem comprehenditur, et altera die hora vna per sca- 
binosTrajectenses abjudicatus capite plectitur, infinitorum malorum subse­
cutorum occasio.

CXLII.
Sixlus IF US papa moritur. Innocentius V IIIm papa creatur.

Anno XIIII0 LXXXIV°juIii xxix Sixtus IV "S Romanus pontifex moritur, 
mitissimae consuetudinis paler, in pauperes, religiososque maximae muni­
ficentiae, et continentissimae vitae, qui omnes religiosos fovit et privilegiis 
amplis adjuvit. Quo anno XIII0 sui pontificatus defuncto, electus est idibus 
augusti in pontificem maximum dominus Innocentius VI1IUS pridem cardi­
nalis Melfetensis vocatus, natione Januensis.

CXLII 1.
Decima magna a papa exigitur, secl ei tantum una gratiosa smnma

propinatur.
Anno XIIII0 LXXXII0mensis septembris die na reverendus pater Clugiensis 

episcopus, orator et nuncius apostolicus, petiit a clero Leodiensi magnas 
decimas Sedi Apostolicae exsolvi. Contradicit clerus, et lamentatur damna 
ob bellum, et patriam esse divitiis plane exhaustam, episcopum suum reve­
rendissimum iniquis Arenbergensium manibus penultima augusti praete- 
rita crudeliter fuisse interfectum, novum antistitem Leodiensem ecclesiam 
nondum suscepisse, cujus confirmatio postquam illum praestiterit paci­
ficum suae sedis possessorem, justis et aequis domini apostolici petitio-

nibus se minirne contradicturos. Protracta est causa usque ad annum 
XIIII0 LXXXIVurn. Quo tempore via octobris dominus Joannes de Horne 
electus Leodiensis antistes confirmationis suae litteras recepit. Quo mense 
data est responsio domino Clugiensi episcopo dominum apostolicum igno­
rare vehementes afflictiones terrae Leodiensis, cum jam recenti clade in 
januario Arenbergenses oppidum Sancti Trudonis expugnatum omni 
genere innumerabilium divitiarum expoliaverint , Eyndoviam quoque in 
festo palmarum cum monasterio adjacente despoliaverint, et magna ex 
parte succenderint, multis occisis aut submersis e civibus et sacerdo­
tibus , etc.

Tandem una gratiosa summa oblata est domino oratori et soluta. Ad 
quam dinumerandam integrae ecclesiae parochiales ad XII renenses, me­
diae ecclesiae ad VI renenses, quartae capellae ad III renenses taxatae sunt; 
sicque ratione parochialis ecclesiae nostrae soluti sunt domino Arnoldo 
Trot collectori tres renenses communes.

CXLIV.
Brabanlini et Flandri nolunt Maximilianum recipere in tutorem. Multi 

Brabantini per Maximilianum proscripti. Maximiliano displicet pax 
Atrebatensis. Maximilianus elujitur Romanorum rex.
Defuncta anno eodem X llll0 LXXXII0, ut supra dictum est, domina 

Maria Brabantiae ducissa, Caroli quondam Burgundorum ducis filia, non 
tantum mortis illius incommoda Brabantia indoluit, sed, ut poeta ait:

Sola venire solent et vix et raro secunda,

Turbine vallata sors inimica redit.

Continuo enim mortem illius multa patriae adversa subsecuta sunt. Et 
primo quidem Maximilianus dux mamburnatum sive tutoratum prolium 
suarum obtinere cupiebat. Et quamquam nil nisi bonum et optimum de 
Maximiliano principe sperabant, qui nequaquam potentiae suae magnitu­
dine abuteretur, ut optata pace fruerentur, si sua naturali bonitate vivere 
sineretur, sed quia nonnulli bonitate principis et honore qui in eos collatus

est, abutuntur in superbiam, dum reipublicae utilitates posthabentes et 
proprias praeferentes, principibus subjectos nituntur opprimere: hinc tri­
bus statibus patriarum nonnulli ex nobilibus aulicis principis et ei fami­
liaribus in suspicionem venerunt, quod principem proprio suo nutu et 
renutu, ad cjuas vellent, sequendas opiniones inflecterent, et, ut hactenus 
actum erat, exactiones graves subjectis imponerent, nec legalem computum 
inde prostarent : imo licet exactio exactioni superadderetur, princeps tamen 
ipse semper pecuniarum indigus haberetur. Quare tres status patriarum 
principem nostrum pro tutore suorum filiorum suscipere abnuebant, Flan- 
drensibus praecipue reluctantibus, et in singulis oppidis suis consules novis 
juramentis patriae, non principi factis ordinantes. Vigebat haec res contra 
principem ipsum et nobiles suos ab officiis et honoribus suis destitutos, 
quasi despectui haberentur a plebibus, plurimumque humiliati. Ordinan­
tur interea, agentibus Flandrensibus, nonnulli praeclariores nobiles, qui 
tutoratum prolium administrarent. Quae res cum principi plurimum dis­
plicuisset, procurantibus quibusdam nobilibus partium studiosis, distur­
batis his in Hollandia quos Hoecsesios vocant, Cabiliavesii tutoratum 
principi cum tota Hollandia et Zeelandia concedunt. Post haec celebrata 
est generalis' diaeta Lovanii, ubi et Flandrenses adesse curaverunt. Petiit 
ibi dux tutoratum prolium suarum et gubernationem ducatus Brabantiae. 
Protracto finali responso ut duci daretur, Mechliniae oppida Brabantiae 
convenerunt, liberius et utilius reipublicae negotia tractaturi. Sed dux, ut 
haec rescivit, suorum usus consilio, aegre ferens eorum recessum Mechli- 
niam, captos plurcs apud Vilvordiam in vincula conjecit, imponens eis 
crimen laesae majestatis. Illi vero suae innocentiae fidentes, justitiam sibi 
praestari implorant : sed non exauditi plures extra patriam banniti, non­
nulli capitalem pertulere sententiam. Quibus tam dolenter occisis, animo­
siores jam nobiles effecti, quaeque pro suo arbitratu agere instituunt. Nemo 
ausus erat pro communi reipublicae utilitate dicere quicquam, sed tam 
atrocibus necibus exterriti, tutoratum duci Maximiliano praestitit cuncta 
lugens Brabantia.

Obtulit et per haec tempora Francorum rex jam senex et aegrotus foe­
dera pacis, si suo filio Carolo ducis nostri Maximiliani filia Margareta con­
jugio sociaretur. Omnium patriarum una vox erat annuere paci ut sic 
diuturnitas bellorum et afflictionis populorum finem sortiretur, caristiae

quoque penuria et mercantiarum commeatus reformarentur, quarum 
libera trajectio ultro citroque plurimum adferret utilitatis. Tractatum est 
Atrebati plurimis diebus inter commissarios Francorum regis et deputatos 
principis nostri et patriarum status. Tandem conclusum est pacis negotium, 
si rex annueret. Missi sunt ergo Sancti Bertini, Sancti Petri Gandensis, 
Aflligemii et Grimbergis abbates, dominus Joannes de Lanoys, dominus de 
Bergis, dominus Balduinus de Lanoys, dominus de Molenbays, cancella­
rius quoque Brabantiae, et praesidens Flandriae cum multis aliis nobilibus, 
et duobus secretariis ducis nostri. Qui benigne Turonis excepti a rege, 
matrimonium conceptum cum suis conditionibus, ipso confirmatum est, 
et multis millibus aureorum et magnis muneribus argenteorum vasorum 
ambasiatores munerati a rege laeti et alacres ad propria redierunt.

Sed heu! nonnulli Bei cuncta cernentis arbitrantur se posse fugere sen­
tentiam, dum in tantum vesaniae proruperunt ut eos, qui credita sibi 
olficia diligenter observarunt, et ita cuncta egerunt in hac pacis legatione, 
ut onqii laude digni sint, mendaciorum cuniculis conarentur subvertere, 
dum aures ducis nostri simplices et ex sua natura alios judicantes, cailida 
fronte decipere moliti sunt;adeoque tandem aulici quidam proceres Maxi- 
milianum ducem sinistre informaverunt ut omnia pacis acta averso sus­
ciperet animo et publice conquereretur se nunquam vero corde consen­
sum in matrimonium filiae suae dedisse. Hinc factum est ut quo quisque 
ambasiatorum ad pacem procurandam se solicitiorem exhibuerit, eo nunc 
in oculis principis, suggerentibus pestiferis linguis, fuerit suspectus magis 
et dejectior. Insuper, quo pax efficacius infringeretur, suadebant nobiles 
nonnulli ut dux fortalitia aliqua in Arthesia clam subriperet et tractatus 
pacis penitus labefactari sineret, ut eo clarius patesceret et pacem allatam 
ex Francis et filiam ablatam et Francis desponsatam quam maxime sibi 
displicere.

Sed heu! haec consiliariorum sentimenla persuasa principi, innumera­
bilium malorum quae posterioribus annis contigerunt, occasionem praes­
titerunt. Mortuo deinde in fine augusti Ludovico Francorum rege et 
succedente in regno Carolo VIII0 ejus filio, dum Franci regni et novi regis 
negotiis componendis intendunt, dux Maxiinilianus ad Fredericum impe­
ratorem genitorem suum abiit. Ubi habitis secretis consiliis suis anno 
XIIIF LXXXYT0 in januario Francfordiam pater cum filio advenit, ibique

convocatis imperii electoribus, communi voto et consensu omnium 
xvia februarii in ecclesia Beati Bartholomaei divinis solemniter peractis 
officiis, ipsi electores Bomani imperii felici consensu ducem Maximilia- 
num in Bomanorum regem elegerunt Exinde x aprilis sequente in civitate 
Aquensi cum ingenti solemnitate corona Caroli Magni ex archivis Nuren- 
bergensium allata per eos coronatus et per archiepiscopum Coloniensem 
sacra unctione cum congruis caeremoniis inunctus est. Qui quidem in 
exordio regni multas adversas fortunae pertulit sortes. Postmodum autem 
Deo propitio vir summa virtute decoratus evasit. Corpore agiliore, mili­
taris rei scientia insignitus, virtuteque nemini cedens, imo humanitate, 
liberalitate ac ad Deum pietate cunctos reges antecedens, magnanimus, 
strenuus in armis, utpote regia proles, nulla ex parte priscorum suorum 
laudibus inferior.

CXLV.
Maximilianus rex Romanorum, Brugis honesta captivitate detinetur. Impe­

rator vindicaturus filii sui injurias, Flandriam hostiliter invadit.
Cum autem Flandrini cum Bomanorum regis ducibus concordari nequi­

rent, illum pertinaciter in tutorem et gubernatorem patriae recipere 
abnuebant. Allegabant nobilium nostrorum et procerum regimen anorma- 
lum plurimum, protractionem quoque nundinarum Antverpiensium et 
Bergensium indebitam, et ob haec Brugenses nundinas desolantium. Fa­
bricant denique Brugenses fortalilium ligneum, et illud supra Schaldam 
non longe ab Antverpia collocant, ex quo armatus miles erumpens naves 
ultra justum nundinarum tempus ad mercatum venientes cohibent. At 
Antverpienses naves bellicas in contrarium ordinant, et anno XIIIB 
LXXXV0 post Pascha multis satellitibus stipati, nonnullis illic interfectis, 
fortalitium ipsum funditus evertunt. Auxit quam maxime factiones Flan- 
drinorum dominus Adrianus de Bassegem, qui ex captivitate Vilvordiensi 
Gandavum se recepit. At Bomanorum rex, quia id oneris sibi jam incum­
bebat ut res imperii loco sui genitoris jam veterani quam diligenter cu­
raret, descendit in has terras, compositurus omnia ad pacem, et ut Flan­
drini seeum quoque concordiam inirent et tutoratum patriae illi tribuerent.

Sed illi totis viribus ejus desideriis dum contradicunt, ipse Romanorum 
rex suorum consilio Teneramondam ad se traxit, et Bethuniam clam obti­
nere gestiens, male illic a suis pugnatur militibus. Nam Franci non segnes 
fortiter resistunt, comitem de Nassauw et Carolum ducis Gelriae (ilium, 
cum multis Hannoniae nobilibus, in vincula conjiciunt, et magnam stragem 
in reliquis Romanorum regis militibus agunt, Sanctumque Audomarum, 
Ariam et Hesdinum in suam potestatem redigunt ac cum Flandrinis 
pacem constituunt. Succrescit quotidie publice divisio et rebellio Flandri- 
norum. Quare Romanorum rex ex suorum consilio collectionem facit 
armatorum ob patriae custodiam, revera potius ad patriae desolationem, 
ut melius populi in ofFicio conservarentur subjectionis. Haec gens infanda 
et nefanda committebat et agricolonis villarum intoleranda damna inge­
rebat, a quorum quoque injuriis publicis aut virginum violentiis infe­
rendis haud semper abstinebant. Remota enim justitia saeviebat per et in 
eos impunita nequitia. Et qui in parentum suorum domibus forte vix 
cibario pane rugientem replerent ventrem, tunc agricolonorum usitatos 
cibos fastidientes, cogunt eosdem desolatos homines civitates adire, ovinas 
carnes, gallinas et pisces recentes emere, ac coquere triticeos panes et vina 
Renensia comparare. Et erat videre miseriam. Cogebantur pauperes populi 
terrae utensilia sua aut si quid habebant in re domestica melioris fortunae 
vendere ut horum violentissimorum hominum ingluvie delicata quaeque 
providerentur. Vinum et cerevisia, si forte eis satis congrui visum est esse 
saporis, incredibile petulantia indignanter effundebant, aut comminanter, 
ut meliora afferrent, imperabant. Carnes si forte nimis placebant, ex gre­
gibus ovium aut agnorum, quod crassum et pingue erat jugulantes, juxta 
suas temerarias voluntates decoqui faciebant. At si vel modice in his illis 
contra diceretur, aut inferebantur verbera seu vulnera, aut quicquid sug­
gerebat ira, perficiebat opere illorum nequitia. Tales heu! patria habuit 
reipublicae suae protectores, ne dicam destructores, quibus factum est 
ut Brabantiae ducatus hoc tempore adversitatis et miserationis foret plena, 
et quondam locuples illa et oppleta divitiarum Brabantia frequentibus 
calamitatibus attrita tabescere et quasi obstupescere coepit. Gubernatores 
ejus si quando eis super his deploratio faciebat, miseris quidem compati 
videbantur. Dissimulabant tamen, quia his armatis nulla alia stipendia 
praestabantur. Qui cum timidi, meticulosique existèrent, Flandriam in-

gredi metuebant, ex qua aliquando violentissime effugati sunt. Sed haec 
guardiae institutio Flandrinorum animos plus irritavit quam edomavit. 
Videns Romanorum rex eorum pertinacias, corrigendos sine ulteriori pro- 
telatione definivit, et in januario anni M° CCCC0 LXXXVI110 Brugis intro­
missus cum certo numero pugnatorum, cum rectores oppidi petitis regis 
non annuerent, seditione exorta, Romanorum rex, cancellarius suus et 
primi nobilium suorum detinentur. Romanorum rex quidem pro sua reve­
rentia honeste in domo custodiebatur. Reliqui omnes vinculis injiciuntur 
mullo tempore, quorum aliqui post Gandavum transmissi sunt. Augmen- 
tatur ex his quotidie partialitas, affirmantibus quibusdam Romanorum 
regem haec juste, aliis injuste sustinere. Tandem feria tertia Paschae 
omnium patriarum principis convocatio habita est Bruxellae, ubi pax 
ineunda cum Francis conclusa est et deputati de singulis patriis specta­
biles viri qui pacem conceptam Brugis sigillarent. Nec mora illis abeun­
tibus, dominus de Gruythuysiis, ubi per Mechliniam in propria ad Flan- 
driarn proficiscitur, a comite de T:Zornis detinetur Romanorum regis 
nomine, et in quodam castro Flandriae vinctus detentus est donec quadam 
subtilitate dilapsus evasit. Reliqui omnes deputati cum conductu multarum 
navium navigio Brugas venerunt.

Tota Alemannia interea cum audit Romanorum regem violenter deti­
neri, fit ei promptus animus tam temerarios ausus ulciscendi et praedi­
vites civitates omni genere opum refertas spoliandi. Hinc, ut quisque impe­
ratori aut Romanorum regi videri aut esse charior voluit, eo se accuratius 
et accelerandus itineri accingit. Et quidem cum Flandrinos nullo robore 
fortes arbitrarentur Alemanni, timore solo exterritos se, suaque omnia 
putant illos imperatori oblaturos. Descendunt igitur catervatim Germani, 
quorum primi fuerunt marchio Badensis, consanguineus imperatoris, ac 
Sigismundus et Christophorus ejus frater duces in Bavaria. Quos postquam 
Brugenses audiverunt advenisse, ad se vocantes rogant ut paci ineundae 
cooperari dignarentur: quod et fideliter egerunt. Igitur in crastino festi 
.Ascensionis Domini, conclusa est pax universalis, et post meridiem con­
gesto ligneo in medio fori Brugensis facto, cui altare et in eo venerabilis 
Eucharistia, corpus sancti Donatiani et sanguis Christi miraculosus 
superimposita erant, rex Romanorum reverenter deductus corpus domi­
nicum accepit et pacem servandam juravit, quam et ipse et omnes alii,

quorum inlererat, suis sigillis roborarunt. Et relictis quibusdam magnis 
principibus in obsides, donec omnis militia Romanorum regis fines Flan- 
dria excessisset, illis autem abeuntibus principes liberi exierunt, et rex 
Romanorum abiit, promissa illi grandi pecuniarum summa. 0  utinam 
haec pax fuisset, quae nihil habuisset insidiarum! Minime. Nam militia 
Romanorum regis iterum Flandriam ingressa nonnulla incendio con­
sumpsit, et praecipui consiliarii ipsius regis, episcopus quoque Leodiensis, 
et alii adhaerentes Romanorum regi hanc pacem parvi faciebant, judi­
cantes aequius fore per imperatoriam censuram Flandrinos suarum teme­
ritatum dignas luere poenas. Alii contra potius cum pace et tranquillitate 
cupiebant cuncta terminari, ne forte,adveniente imperatore, si quid forte 
durius in Flandrinos ageret, populares in Brugis indignius quicquam in 
Romanorum regem agerent aut machinarentur; sed, etsi imperatoris militia 
adventura perhibeatur, varium tamen fore eventum belli et incertum cui 
finalis cedat victoria. Pax ergo in .oppidis Brabantiae publicatur et ab 
omnibus suscipitur. Sed Romanorum imperator et sui asserebant minime 
censendam legitimam pacem, quae violenter detento imponebatur et se 
magis tantas injurias ulturum ut cunctis cedat in exemplum. Advenit ergo 
imperator Lovanium, et cum eo marchio Brandeburgensis, Saxoniaeque, 
Juliacensis et Bavariae duces, ac comitum et nobilium copiosus numerus. 
Occurrit ipsis Romanorum rex ipso die sancto Pentecostes. Exinde coadu­
nato exercitu circa festum venerabilis Sacramenti obsidetur potenter 
Oandavum, in quo campiductor erat Philippus Ravesteynus; et multis 
levis armaturae conflictibus ac pluribus incendiis habitis, nunc hunc, nunc 
illum consumebat gladius. Et multis nobilibus occisis, tandem ante oppi­
dum de Dammis magnus conflictus commissus est, in quo marchio 
Radensis et plures nobiles Alemanni occubuerunt. In Frisia etiam per 
imperatoris milites contra Frisones non obedientes male pugnatur, omnibus 
paene ad internecionem occumbentibus, sicque rebus undique minus feli­
citer gestis, imperator cum loto exercitu Antverpiam rediit. Tandem, con­
vocatis tribus statibus patriae, imperator petiit impensas suas factas sibi 
refundi; sed in ea petitione parum conclusum est, propter adventum 
domini Ravesteyni in Bruxellis. Et, cunctis in deteriora labentibus, impe­
rator detestatus nostrorum tantas rebelliones XI0 octobris anni XIIIIC 
LXXXV1II cum suis partes Rheni ascendit et Alberlum Saxoniae ducem 
tutorem patriarum et principis nostri ordinavit.

Eodem anno in martio Arenbergenses iterum Leodium vi irrumpunt, tota­
que terra exterminatur rapinis, incendiis et agricolarum in vinculis detentio­
nibus, et perturbatis omnibus magna desolatione patria ipsa exterminium 
sui sustinuit. Nam oppida Maseyck, Eyndovia, castrum de Duras, Glimes, 
villaeque quoque de Veerie et Balen incendio concremantur. Praeterea in 
vigilia Paschae circa Mielen et Sanctum Trudonem multa incendia facta sunt 
ab Arenbergensibus.

CXLV1.
Bellum civile in Brabantia.

Regresso imperatore ad partes Alemanniae superioris atrocissimum et 
periculosissimum civile bellum Brabantiam fatigat, Omnes paene nobiles 
et quique officiis principis fungentes, Romanorum regi ut patriae tutori 
adhaeserunt, irritam et exosam habentes pacem Brugis initam et juratam. 
Quibus adhaeserunt Anlverpia, Mechlinia, Breda, Bergae, Herentals et 
Lyra oppida Brabantiae. Episcopus quoque Leodiensis cum suis amicis, 
quo melius attereret Arenbergenses, Romanorum regi sociatur. At contra 
Philippus de Clivis, quem Ravestanum vocant, circa festum Beati Lamberti 
ex Gandavo cum militia equitum et peditum Bruxellas ingreditur et cum 
magno honore ab aliquibus mechanicis officiis et popularibus suscipitur. 
Hic statim suos milites misit, ad tuendam Nivellam, Vilvordiam, Genep- 
piam et castrum in Fura; nec cunctatus Lovanium venit et a plebe 
receptus est. Commendator de Chantray ordinis Hospitalis Sancti Joannis 
dominus Jacobus de Chaboth in tutorem Lovaniensis oppidi suscipitur. 
Publicatur exinde ab his pax Brugensis omnimodis observanda: cui statim 
etiam Thenis, Leeuwis, Halen, Arschot et Geldonia Brabantiae oppida se 
junxerunt. Buscum-Ducis et Diest neutralia permanserunt. Hinc magna 
divisione suborta tota Brabantia discordia subvertitur. Confluunt et pro­
perant statim agrorum cultores, villarum et suburbiorum in oppidis vici­
nioribus, se quidem salvare cupientes, sed (in quo illis compatiendum 
erat) horrea plena frumentis relinquentes, quae, ut caritura erant protec­
tore. ita exspolianda erant a praedatore. Aucta dietim rerum perturbatione, 
oppidum contra oppidum, imo et vicinus vicinum impetebat, et quondam 
amicus amicum spoliabat. His corpora, illis mobilia bona auferebant. Qui

vero capti vinculis injiciebantur, supra vires suarum facultatum, venditis 
paene omnibus quae habebant, exactiones sibi impositas, ut liberi evaderent, 
solvere compelluntur. Et circa festum Beati Dionisii, dum annuus rerum 
mercatus in Diest celebraretur, Lovanienses eo euntes plurimi a Romano­
rum regi militantibus in via capiuntur, equi et currus abiguntur, nec nisi 
ultra vires multo aere persoluto ex inhumanis carceribus vix libertati 
restituuntur. Exinde miserando et aperto marte cuncta ubilibet devas­
tantur. Paucis post festum Beati Dionisii diebus, nonnulli ex militia 
Romanorum regis aurigam nostrum veteranum Jacobum Jacobi compre­
hendunt, ac nonnullos alios in Herent et Winxelis, et ad Vilvordiam perdu­
cunt. Ibi hominem senem et qui ultra annos XXX monasterio fideliter 
servierat, ad torturas suspendunt, qui a poenis se redimens LUI florenos 
Rhenenses communes populo peccatori per fratrem Severinum procura­
torem nostrum magna cum diligentia adunatos exsolvit. At Jacobus ipse 
regressus in infirmaria suscipitur, et tum ex calamitate perpessa, tum 
damno illato ex poena sibi inflicta in languores incidit, quibus exhaustus 
iv° novembris ultimum vitae suae diem abiit et apud nos sepelitur. Cre­
brescentibus ergo malis undique et dietim in pejora cunctis dilabentibus, 
circa festum Beati Martini episcopi Romanorum regis armigeri, qui in 
Braeckeneyck castro se continebant, ex monasterio Septem Fontium cuncta 
jumenta abigentes, maxima conventui intulere damna. Sic in Viridi Valle 
ultra quadringentarum coronarum jacturas pertulerunt. In Rubea Valle 
quoque, et ipsi fratres plurimis incommodis temporalium bonorum involuti 
fuere. Quibus ex causis priores et fratres istorum monasteriorum Bruxellas 
se contulerunt, et per diversa nostri ordinis monasteria in Hollandia divisi, 
ut vclut advenae illic commanerent, obtinuerunt, paucis pro custodia domi 
derelictis. Nec minus venerabilis prior noster Bethleemiticus, conventui 
suo anxie prospicere cupiens, omnia quaeque visu pulchra vel affectu desi­
derabilia in hospitio nostro Lovanium aut in media platea transmisit. Ipse 
vero prior rogatu fratrum timentium ne forte a malignis comprehendere­
tur, in media platea permansit; sed fratres in penuria.....*.

1 Le MS. de Bruxelles offre ici la note suivante :
Quae hic desiderantur, perierunt ex ipso autographo exemplari.

Cum adnimadverterem quam bonum et utile, justum, honestumque 
foret quemlibet cum labore, summaque diligentia ad ejus spirare salutem, 
solliciteque vigilare custodiam, a quo totius patriae salus, reique publicae 
commodum jugiter procedit, saepe et multum mecum ipse cogitavi, quibus 
in negotiis occupandum nunc fore melius, satis otii libenter susciperem, 
sui ut custos essem, servusque fidelis ac ejus rei tutor, cujus ad salutem 
totius populi vota suspirant. Et nunc mihi cogitanti in mentem venit, ut 
quo in casu et si armis ejus in hostes bella conserere non valeam, certan­
dum tamen mihi animo fore existimavi maxime, quo sibi tandem muni­
tionem contexere possem fortissimam, cum et illi juste cogitant, qui ei 
quem sibi debent, obsequium reddunt et honorem, ejusque pericula suis 
cum periculis expetere velint, atqui et ut incolumis semper maneat, nul­
lum laborem vitandum esse putant, cum nullum tam magnum sit peri­
culum, quod sapiens pro salute patriae, incolumitateque principis vitan­
dum arbitretur. An tu-ne hujus rei commodum proprio tuo commodo 
anteponas, ex cujus et totius politiae commoda augeri, crescereque videntur, 
ex cujus et interitu non est in patria salus, non in civitate bonum quod 
non fraude marcescat ? Quid tu tandem putas patriae dulcius, tutiusque 
possit afferri a fortuna duci sapientissimo, quem quivis non immerito

viribus defendat maxime suis, tu gladio, ille baculo, calamo ego, alii ar­
mis, ceteri lancea linguae, nonnulli consiliorum cuspide, hic vigil, ille 
cursor, ingenio multi, omnesque cum ratione, et tutius tandem precibus 
cum devotis? Qui vestrum sentit ut ego, adesto mihi, praestoque sit, et 
sibi quem puto sapientissimum fore ducem, custodiae fabricamus arcam. 
Si prius et de ipso laudes, quem cordis amore amplexus sum, meoque 
allectu, mecum depromere vis permaxime sibi condignas, quod tu tanto 
libentius audies, quanto et ipsum ferventius amas, veni citius, qui cupis, 
jubilo cordis, consonaque voce nobiscum praecinere laudes.

0 felix patria cujus defensor erit Carolus, princeps illustrissimus, dux 
Burgundiae, Lotharingiae, Brabantiae, Limburgi et Luxemburgi, comes 
Flandriae, Artesiae, Burgundiae, palatinus Hannoniae, Hollandiae, Ze- 
landiae et Namurci, marchio Sacri Imperii, dominus Frisiae, Saligniae 
et Machliniae, vir nobilis, omnique virtute praestantissimus, aequitate ple­
nus, prudens atque benignus, liberalitate munificus, humanitate vero pius, 
in bello felix atque victoriosus, pace modestus, omnique in opere sapien- 
tissimus! Cujus adhuc similem visurus ne sim haereo, quem naturae splen­
dor et virtutum decor excellens tam decenter significant, justiusque de­
corant, qui cum sui generis prosapia multa privilegia et praerogativas 
nobilitatis sibi vindicat, tali parentatus progenie, quae rei publicae semper 
honori, nunquam detrimento affecta fuit. Taceo de militia et victoriis, 
quibus avus, proavus et plurimi ejusdem generis rem publicam auxerunt 
et salutem procrearunt. Hic filius patrem sequitur sua proles, non cum 
sceleratis sed virtutum savore et scientiarum claritate perlucida educatus 
est, ut ipsa honestas et vitae modestia a pueritia sibi ex ipsa consuetudine, 
quae est altera natura, insita et complantata fuerit. Praetereo quanta sibi 
sit facultas potestatum, quantum primatum, facultatis, validae armaturae 
in affinibus. Obticeo etiam amplissimum potentatum quo roboratur. Non 
numero multitudinem armigerorum, quibus ipsemet et sui quoslibet rebel­
les sibi subjugare et colla superba migrantum praevalent inclinare. Ipse 
etiam amicis, affinibus et consanguineis, fratribusque privilegianter audax 
est et venustus. Non in iis quae lites et jurgia sunt, multoties jucundatur; 
sed in quae probitatis sunt et honoris, iis honestius gloriatur. Cujus prae­
textu non histriones, non adulatores, non passionum excitatores, sed 
scientiarum et virtutum cultores huic amicantur. Cujus etiam dignitas et

praesentia praelatis Ecclesiae et fidei professoribus est amica, multumque 
grata. Quid opus est grandia dicere de velocitate aut agilitate corporis sui, 
qua ipse praefertur multis, cum benevola promptitudine ad obsequia divi­
norum, ad quae non dormitat, semper velox aut agilis ad ea quae aeternae 
sunt salutis P De corporis specimine, pulchritudinis formositate aut decore 
etphysiognomia perplacita multa edissererem, nisi ornatus ad intra illi plus 
ponderaret, qualis ei ad extra apparet, et multum plus ad intra virtute, intel­
lectu et conscientia decoratus est. In consilio namque prudentissimus, in 
cogitatione profundus, in conscientia fidelissimus, in fortitudine omnibus 
proficuus, et in prudentia sibi et aliis utilissimus, adeo quoque bonis 
lationibus praeditus ut nullum vitae discrimen aut periculum sibi pro 
fortunis rei publicae, patriaeque salute fugiendum putarit. Quod et profecto 
claruit, dum nuper non proprii causa commodi, sed alienae rei gerendae 
pacis in Franciam venit, dulces sibi amplexus relinquens patriae, patrem 
senem, matremque charissimam, uxorem ejus, gloriam et hominis uni­
cum solatium.

Heu ! quanti tunc fuerint patriae gemitus, quantum matris lucius, 
quanta uxoris lamentatio, nemo sermone edicere potest, dum patria pro 
ipso preces atque processionum cerimonias, Dei, sanctorumque viagia, illi 
mater fundebat Iachrymas, uxor vero, jam desiccata fletibus, infimo pectore 
suspiria. In Deum sperans patria sui moeroris quodammodo invenit sola­
tium, dum etiam continuo triumphi prodigia divina notescerent gratia. 
Diminuit planctus confidens in Domino. Mater vero ejus in templo plorans 
luguberrime, ecclesiastica voce tandem unius de Observantia praedicantis 
consolata est. Cujus et talis sermo fuit : Noli flere, domina. Salvus perveniet 
filius noster et salvus revertettir ad nos, et oculi tui videbunt eum. Credo 
enim quoniam angelus Domini bonus comitetur eum et bene disponat omnia 
quae circa ipsum geruntur, ita ut cum gaudio revertatur ad nos. Ad hanc 
vocem cessavit mater ejus flere et tacuit. Profectus est ille modo in Fran­
ciam, cujus uxor nullo modo consolari poterat , sed quotidie exiliens cir­
cumspiciebat et circuibat vias omnes, per quas spes remeandi videbatur, 
ut procul videret eum, si fieri posset, venientem. Cruciabatur spiritu, nes­
ciens si ipsum visura ante mortem, qua nunc ipsa felix sepulta est. Illa 
dum corpore debilitata, exhausta viribus agonizando traderet animam, 
iste robusto pectore, virili animo certando salvavit patriam.

Num ipsum summa cum virtute et honore pro patria voluisse interire 

vidisti, ubi dum sibi hostes ori suo hastam infringerent, hic suis mordebat, 
dentibus? Ileias! helas! qualis iste cibus, qui nuper comedit amygdala, 
nunc clavum dente ferreum suo conterit, cuspidemque sua inter mandibula 
fregit, genas sanguine perfusas, cruentuinque collum, cor autem intremulum, 
triumphique plenum habuit. Collarium dum sibi chalybe textum finderent 
hostes, si aliis timorem, illi audaciam praebuit. Non pavescebat repentino 
terrore irruentes in ipsum impiorum potentias. Animam suam belli gloria, 
amoreque patriae contentus elfundere, arma vero nequaquam voluit pro­
jicere. Ideo Dominus erat in latere suo, custodiebatque pedem ejus ne 
caperetur; nam dum captus esset, certe capi ipse non potuit. Nonne hic 
similis Machabaeo, qui cum se armis succinxit bellicis, similis factus est 
leoni in operibus suis, et sicut leo rugiens in venatione, dilatans gloriam 
populo suo, indutus lorica ut gigas, viris suis qui secum erant, haec loque­
batur verba : Ne timueritis multitudinem eorum, et impetum eorum ne 
formidetis. Mementote qualiter salvi facti sunt patres nostri, et nunc cla­
memus in coelum, et miserebitur nostri Dominus et conteret exercitum 
istum. Et viderunt eos venientes ex adverso in praelium, et tuba cecinerunt 
et congressi sunt, et contriti inimici ejus, et fugierunt in campum, novis­
simi autem ceciderunt in gladio. Nam cum jam Gallorum validissima 
manu obsideretur, qui plures erant, hic non obstupuit, neque in campo 
dimicare metuit. Nullo periculo vel morte perterritus, amore patriae ibat 
in praelium, corpore lauri validissimi, impetuque leonis, et se pro legio­
nibus in hostes immisisse dicitur medios, ubi manu victoriosissima simul 
una bellum cum pace concessit, liberavit exercitum, et a quibus tueri de­
buit, ipsos protexit, tam valide, tam fortiter, tamque gloriose ut etiam 
inimicus suus ipsum laudare coeperit, contentus al) eo vinci quem vincere 
non potuit. Tam decentis viri victoriam subiit libens regalis majestas : victa 
quasi vicisset triumphavit cum eo, cujus in bello stupescenda fuit severitas 
et paulo post in omnes miranda ejus erat clementia. Hoc viri fortis est, 
qui de victoria contendunt, eos hostes putare, qui victi sunt, eos homines 
judicare, ut possit bellum fortitudo minuere, pacem humanitas augere. 0! 
quanti sit ejus gloria existimanda putatis, qui cum inimicum vinceret, 
ipsum vincendo amicum fecit, ut cum pro prius luctabatur maximo cer­
tamine, cum eo ipso alios jam in hostes sibi maximam comparavit victo-

riam. Numquid Africano similis viro serenissimo, cui industria virtutem, 
virtus gloriam, gloria aemulos comparavit, qui etiam ad eas laudes, quas 
a patribus suis.-accepit, addidit aliquid suae, ut puta eloquentiam, qua sibi 
bellicam comparavit gloriam? Sic princeps noster Carolus Philippi patris 
filius, qui cum belli laude non inferior quam pater fuit, et ad eam laudem 
(si recte conspicitis) doctrinae et ingenii gloriam adjecit.

Pertranseo quem pridem ante nobis amorem ostendit, quamque patriae 
procuravit salutem. Cum militibus, malisque complicibus urbs redundaret 
et omnes timore domi oppressi continerentur, venit iste succinctus gladio 
miles invictissimus, et terruit adversarios acrimonia, terruit voce, lerruit- 
que vultu. Quin imo et solum sui cum praesentia inimicum prostravit va­
lide, illum puta draconem maximo veneno aspersum, qui ex superbia, 
insolentia, pertinacia et aliis grandioribus originem traxit, scelere et 
malis cogitationibus abundans, persaepe evolans e templo, rabido spiritu 
circumspectans huc et illuc, si quem vidisset de domo principis nostri 
amantissimi, cui aliquid mali faucibus afilare, ore attingere, dentibus in­
sectare, lingua aspergere potuisset, tam violenter, tamque inhumaniter, 
ut statim nemo per illa proficisci loca qui poterat, securus erat, quin ipsum 
ille explorator gentium, Deo contumax, omnibusque inobediens, maximis 
injuriis, pestifero suo veneno molestaret, qui nullius potentiae frenis do­
mari potuit, aut minarum tonitribus concuti vel proteri, nisi quo tandem 
astrictus judex ille amator patriae, dux Burgundiae, ira commotus et jus­
titia, ad propulsandum patriae illatam suae injuriam illico paratus, proprio 
suo corpore vindictam sumere voluit, sicut et justum virum decuit, de 
emenda contendere coepit, et ubi reum inimicum suum justitiae contu­
macem reperit, qui et nullius amicitia placari aut ab ejus obstinata retrahi 
malitia potuit (cum ab impiis non egrediatur nisi impietas, ut scribitur libro 
Proverbiorum) in eum tandem armis recte ultionem explevit, illum ipsum 
serpentem inimicum patriae funditus expiavit, in guttur ejus clavum in­
fixit justitiae et strangulavit. Recte illud quidem in Job scribitur : Huic si­
milis est rugitus leonis et vox leaenae, et dentes catulorum leonum contriti 
sunt, tggris periit eo quod non haberet praedam, et catuli leonis dissipati 
sunt. Eum et tandem in aquam submersit, qui et cum defluxerat in Leodium 
civitatem pervenit, ubi virus suum evomere coepit, totam infecit urbem et 
in tantam rabiem miseram plebem perduxit ut etiam templum Dei sputo

